
ᐅᖄᓚᐅᑦ: 867-920-3888

If you would like this information in another official language, call us. 
English 

Si vous voulez ces informations dans une autre langue officielle, contactez-nous. 
French 

ᑖᒃᑯᐊ ᑎᑎᕐᒃᑲᐃᑦ ᐱᔪᒪᒍᕕᒋᑦ ᐃᓄᒃᑎᑐᓕᕐᒃᓯᒪᓗᑎᒃ, ᐅᕙᑦᑎᓐᓄᑦ ᐅᖄᓚᔪᓐᓇᖅᑐᑎᑦ. 
Inuktitut 

Hapkua titiqqat pijumagupkit Inuinnaqtun, uvaptinnut hivajarlutit. 
Inuinnaqtun 

Kīspin ki nitawihtīn ē nīhīyawihk ōma ācimōwin, tipwāsinān. 
Cree 

Tłıc̨ hǫ yatı k’èę ̀.̨ Dı wegodı newǫ dè, gots’o gonede. 
Tłı̨chǫ 

Ɂerıhtł’ıś  Dëne Sųłıné yatı t’a huts’elkër xa beyáyatı theɂą ɂat’e, nuwe ts’ën yółtı. 
Chipewyan 

Edı gondı dehgáh got’ıę  zhatıé k’éę ́ ̨ edatł’éh enahddhę nıde naxets’ę́ edahłı.́  

South Slavey 

K’áhshó got’ın̨ e xǝdǝ k’é hederı ɂedıh̨ tl’é yerınıwę nıd́ é dúle. 
North Slavey 

Jii gwandak izhii ginjìk vat’atr’ijąhch’uu zhit yinohthan jì’, diits’àt ginohkhìi. 
Gwich’in 

Uvanittuaq ilitchurisukupku Inuvialuktun, ququaqluta. 
Inuvialuktun 

WSCC Executive Services: 867-920-3834

Toll-free:1-800-661-0792 ext. 3834

ᑭᓲᖕᒪ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ?
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
(WSCC) ᐊᔭᐅᕆᕙᑉᐳᑦ ᐃᖅᑲᓇᐃᔭᕐᕕᒻᒥ ᖃᓄᐃᓐᖏᓯᐊᕐᓂᕐᒥᒃ ᐊᒻᒪ 
ᐊᑦᑕᓇᖅᑕᐃᓕᓂᕐᒥᒃ, ᐊᑐᐃᓐᓇᖃᖅᓯᓐᓈᕐᓗᑎᓪᓗ ᐱᔭᕆᐊᑭᑦᑐᒥᒃ 
ᓇᓪᓕᐅᒃᑯᒫᓂᑦ ᐃᖅᑲᓇᐃᔭᖅᑎᑦᑎᔨᓄᑦ ᐊᒻᒪ ᐋᓐᓂᖅᑐᓕᕆᔭᐅᖁᓪᓗᒋᑦ 
ᐃᖅᑲᓇᐃᔭᖅᑏᑦ ᐊᓐᓂᕐᓂᑯᐃᑦ. 

ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔩᑦ ᐊᑐᐃᓐᓇᐅᑎᑦᑎᓲᑦ 
ᐃᖅᑲᓇᐃᔭᖅᑎᓂᑦ ᑮᓇᐅᔾᔭᓴᕐᓂᕐᒧᑦ ᐃᓇᖏᖅᑕᐅᔪᓂᑦ ᐱᕚᓪᓕᕈᑎᓂᑦ 
ᐊᒻᒪᓗ ᐱᔨᑦᑎᕋᐅᑎᓂᑦ ᐱᒋᐊᖃᖅᑕᖏᓐᓂᒃ ᐅᑎᖅᓲᓕᕐᓂᑦ ᐊᒻᒪᓗ 
ᐊᑦᑕᕐᓇᙱᑦᑐᒃᑯᑦ ᐅᑎᕐᓂᕐᒧᑦ ᐃᖅᑲᓇᐃᔮᒧᑦ. ᐃᖅᑲᓇᐃᔭᖅᑎᖁᑎᓖᑦ 

ᑮᓇᐅᔭᐃᔭᓲᑦ ᐊᑭᓕᕐᓱᐃᔾᔪᓯᐅᔪᒥ ᐊᒻᒪᓗ ᐊᑭᓖᖃᓯᐅᑎᓲᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᕐᓂᐅᔪᓂᑦ ᑐᓂᓯᕙᑦᑐᑎᑦ ᑕᕝᕗᖓ 
ᐃᖅᑲᓇᐃᔭᖅᑏᑦ ᓴᐳᔾᔨᓯᒪᓂᕐᒧᑦ ᑮᓇᐅᔭᖁᑎᖏᓐᓄᑦ.

ᑕᒪᕐᒥ ᐃᖅᑲᓇᐃᔭᖅᑎᐅᔪᑦ ᒪᓕᒐᖅᑎᒍᑦ ᐊᑦᑕᓇᙱᑦᑐᒥᒃ 
ᐃᖅᑲᓇᐃᔭᖅᕕᖃᕆᐊᖃᖅᑐᑦ ᐅᑯᓂᖓ ᐋᖅᑭᒃᑕᐅᓯᒪᔪᓂᒃ ᒪᓕᒃᓯᒪᓗᑎᒃ 
ᐅᕙᙶᖅᑐᓂᒃ ᐊᑦᑕᓇᔾᔭᐃᖅᓯᒪᓂᖅᒧᑦ ᐱᖁᔭᖅ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᖅᒧᑦ ᒪᓕᒐᕐᓂᒃ (OHS 
ᒪᓕᒐᕐᓂᒃ). 

ᑭᓲᖕᒪ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᖅ?
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐱᓕᕆᐊᒃᓴᖅ ᐃᓚᖃᖅᐳᖅ ᐸᕐᓇᐅᑎᓂᑦ, 
ᐱᓕᕆᔾᔪᓯᐅᔪᓂᑦ, ᐅᓂᒃᑳᕆᐊᖃᕐᓂᕐᒧᑦ ᐃᑲᔫᑎᒃᓴᓂᑦ, ᐊᒻᒪᓗ 
ᑎᑎᕋᖅᓯᒪᔪᓂᒃ ᐸᐸᑦᑎᖃᑦᑕᕐᓂᕐᒥᑦ. ᑲᒻᐸᓂᐅᔪᖅ ᑕᐃᒪᐃᑦᑐᒥᑦ 
ᐋᖅᑭᒃᓱᐃᓯᒪᓕᖅᐸᑕ, ᖃᐅᔨᒪᑦᑎᐊᕆᐊᕈᑕᐅᓲᖅ ᐊᐅᓚᑦᑎᓂᐅᔪᑦ 
ᑲᔪᓯᑎᑕᐅᔪᑦ ᐊᑦᑕᕐᓇᙱᑦᑐᒃᑯᑦ, ᐋᓐᓂᐊᖃᕐᓇᙱᑦᑐᒃᑯᑦ 
ᐊᔪᙱᓐᓂᓕᒫᖏᓐᓂᒃ. 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐸᕐᓇᐃᓂᖅ ᐱᒻᒪᕆᐅᔪᖅ ᐃᕝᕕᑦ 
ᐃᖅᑲᓇᐃᔭᖅᑎᑎᓪᓗ ᐊᑦᑕᕐᓇᖅᑐᒦᓂᐊᖏᓐᓇᔅᓯ, ᐱᐅᔫᒻᒥᔪᖅ 
ᐊᑐᐃᓐᓇᐅᔭᕐᓗᒍ ᐊᒻᒪᓗ ᑮᓇᐅᔭᖅᑖᕋᓱᐊᖅᑐᓄᑦ 
ᐊᑭᑭᓐᓂᖅᓴᐅᓕᕋᔭᖅᑐᖅ.

ᐃᖅᑲᓇᐃᔭᕐᕖᑦ ᐃᕝᕕᑦ ᖃᐅᔨᒪᑦᑎᐊᕆᒐᕕᐅᒃ! 
ᐃᖅᑲᓇᐃᔭᕐᕕᓕᒫᑦ ᐊᔾᔨᒌᙱᑦᑐᓂᑦ ᐱᖃᕆᐊᖃᓲᖑᒻᒪᑕ 

ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐸᕐᓇᐃᓂᕐᒥᑦ – ᐱᑕᖃᙱᑦᑐᖅ “ᐊᑕᐅᓯᕐᒥᑦ 
ᐊᑕᖏᖅᑐᒨᖓᔪᒥᑦ” ᐱᓕᕆᔾᔪᓯᕐᒥᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐸᕐᓇᐃᓂᕐᒥᑦ. 
ᖃᓄᐃᑦᑑᒐᓗᐊᕈᓂ, ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᒃᓴᕆᔭᐃᑦ ᓴᖅᑮᓪᓗᐊᖅᑐᖅ ᐊᒻᒪᓗ 
ᐱᓯᒪᑦᑎᓪᓗᑎᑦ ᐸᕐᓇᐅᒻᒥᑦ ᐃᓕᓐᓄᑦ ᖃᓄᐃᓐᓂᐊᕐᒪᖔᖅᐱᑦ:  

•	 ᑐᑭᓕᐅᕆᓇᔭᕐᒪᖔᖅᐱᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ 
ᐱᓕᕆᐊᒃᓴᕆᔭᕐᓂᒃ. 

•	 ᓇᓗᓇᐃᖅᓯᓇᔭᕐᒪᖔᖅᐱᑦ ᐊᒻᒪᓗ ᐊᐅᓚᑦᑎᓇᔭᕐᒪᖔᖅᐱᑦ ᐅᓗᕆᐊᓇᖅᑐᓂᒃ. 

•	 ᖃᐅᔨᑎᒋᐊᕐᓗᒋᑦ ᐊᒻᒪᓗ ᐃᓕᓐᓂᐊᖅᑎᓪᓗᒋᑦ ᐃᖅᑲᓇᐃᔭᖅᑎᐅᔪᑦ. 

•	 ᖃᐅᔨᓴᕐᓗᒋᑦ ᐃᖅᑲᓇᐃᔭᕐᕕᖕᒥᑦ ᖃᓄᐃᓐᓂᐅᔪᓂᑦ, ᐋᓐᓂᕐᓂᐅᔪᓂᑦ, ᐊᒻᒪᓗ 
ᐊᑦᑕᕐᓇᕐᓂᖓᓄᑦ ᐃᖅᑲᓇᐃᔭᕈᒪᙱᑦᑐᓄᑦ. 

•	 ᓇᐅᑦᑎᖅᓱᕐᓂᕐᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐊᑲᐅᙱᓕᐅᕈᑕᐅᔪᖅs ᐊᒻᒪᓗ ᖃᓄᐃᓕᐅᕈᑏᑦ 
ᐃᕝᕕᑦ ᓇᖕᒥᓂᕆᔭᖓᓂ. 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐱᓕᕆᐊᒃᓴᕆᔭᐃᑦ ᑭᓱᖃᕆᐊᖃᕐᒪ? 
ᐃᓚᖏᓐᓂᒃ ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ 
ᐱᓕᕆᐊᖑᔪᑦ ᐱᑕᖃᕆᐊᓖᑦ ᒪᓕᒐᑦᑎᒍᑦ, ᐃᓚᒋᓕᐅᒃ ᑎᑎᕋᖅᓯᓂᕐᒥᑦ 
ᖃᐅᔨᓴᕐᓂᐅᔪᓂᑦ, ᐊᑦᑕᕐᓇᙱᑦᑐᒥ ᐱᓕᕆᔾᔪᓯᐅᔪᓂᑦ, ᐊᒻᒪᓗ 
ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕐᓂᕐᒥᑦ.

ᑭᓱᓂᑦ ᐱᒋᐊᖃᕐᒪᖔᖅᐱᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᓕᕆᐊᒃᓴᕐᓄᑦ 
ᓇᓗᓇᐃᖅᑕᐅᔪᖅ ᖃᔅᓯᐅᒻᒪᖔᑦᑕ ᐃᖅᑲᓇᐃᔭᖅᑎᐅᔪᑦ ᐃᕝᕕᑦ 
ᐃᖅᑲᓇᐃᔭᕐᕕᖓᓂ (ᑐᖔᓂᓘᓐᓃᑦ ᐅᕝᕙᓘᓐᓃᑦ ᐅᖓᑖᓂ 
ᐊᕙᑏᑦ ᐃᖅᑲᓇᐃᔭᖅᑏᑦ), ᐊᒻᒪᓗ ᐅᓗᕆᐊᓇᕐᓂᖓᓂ ᑐᕌᖓᔪᒥᑦ 
ᐃᖅᑲᓇᐃᔮᓄᑦ ᐱᓕᕆᐊᖑᔪᓂᑦ. ᑕᐃᒫᒃ ᐱᒻᒪᕆᐅᔪᖅ ᑐᑭᓯᐅᒪᓂᕐᒥᑦ 

ᐅᓗᕆᐊᓇᖅᑐᓂᑦ ᐃᖅᑲᓇᐃᔭᖅᑏᑦ ᓴᖅᑭᔮᕐᕕᐅᑐᐃᓐᓇᕆᐊᓕᖕᓂᑦ 
ᐃᕝᕕᑦ ᐃᖅᑲᓇᐃᔭᕐᕕᖓᓂ, ᑐᕌᖓᓕᕈᑕᐅᒐᔭᕐᖓᑦ ᖃᓄᖅ 
ᐋᖅᑭᒃᓱᐃᓂᐊᕐᒪᖔᖅᐱᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᓕᕆᐊᒃᓴᕆᔭᕐᓂᑦ.

ᑖᓐᓇ ᐊᑐᐊᒐᖅ ᓇᓗᓇᐃᖅᓯᔪᖅ ᐱᓪᓗᐊᑕᕐᓂᒃ ᐃᓗᓕᖏᓐᓂᒃ 
ᐊᑖᑎᖃᖅᑐᒥᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᔪᒥᑦ, 
ᓇᓗᓇᐃᖅᓯᓲᖅ ᖃᓄᐃᓕᐅᕆᐊᖃᕐᒪᖔᑦ ᒪᓕᑦᑎᐊᕐᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᒪᓕᒋᐊᓕᓐᓂᒃ, ᐊᒻᒪᓗ ᐊᑐᐃᓐᓇᐅᑎᑦᑎᓲᑦ ᐆᒃᑑᑎᓂᑦ ᐊᒻᒪᓗ 
ᐃᑲᔫᑎᒃᓴᓂᑦ ᓇᖕᒥᓂᖅ ᐱᓕᕆᐊᒃᓴᓕᐅᕐᓂᐊᕋᕕᑦ.

ᐃᖅᑲᓇᐃᔭᕐᕕᖕᒥ ᐊᑦᑕᓇᔾᔭᐃᖅᓯᒪᓂᖅ: ᐱᓕᕆᐊᒃᓴᕆᔭᐅᔪᑦ 
ᑲᒪᒋᔭᐅᔭᕆᐊᖃᖅᐸᒃᑐᓪᓗ
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᖅᑲᓇᐃᔭᕐᕕᖕᒥᑦ ᑭᒃᑯᓕᒫᓄᑦ ᑲᒪᒋᔭᐅᔭᕆᐊᓕᒃ, ᐃᓚᖏᑦ ᐱᓕᕆᐊᖑᔪᑦ ᒪᓕᒐᑦᑎᒍᑦ 
ᑲᒪᒋᔭᕆᐊᓕᖏᓐᓂᑦ ᐊᑕᖃᓯᐅᑎᔪᑦ. ᐊᑖᓃᑦᑐᑦ ᓇᐃᓈᖅᓯᒪᔪᑦ ᑕᒪᒃᑯᓂᖓ ᐱᓕᕆᐊᒃᓴᕆᔭᐅᔪᓂᑦ ᑲᒪᒋᔭᕆᐊᓕᖏᓐᓂᒡᓗ. 

ᐃᖅᑲᓇᐃᔭᖅᑎᖁᑎᓕᒃ – ᐃᕝᕕᑦ ᐱᔭᒃᓴᕆᔭᐃᑦ ᐃᖅᑲᓇᐃᔭᖅᑎᖁᑎᓕᐅᓗᑎ ᐋᖅᑭᒃᓯᓂᕐᒥᑦ ᐊᒻᒪᓗ ᑲᔪᓯᑎᑦᑎᓂᕐᒥᑦ ᐊᑑᑎᖃᖅᑐᒥᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᒃᓴᒥᑦ. ᐃᒪᐃᓕᐅᕐᓂᒃᑯᑦ, ᑎᑭᐅᒪᒐᔭᖅᑐᑎᑦ ᒪᓕᒐᓕᕆᓂᒃᑯᑦ 
ᐱᔭᒃᓴᕆᔭᕐᓂᒃ:

•	ᑎᓕᓗᑎ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑭᒡᒐᖅᑐᐃᔨᐅᔪᒥᑦ (ᐊᕙᑏᑦ ᐃᖅᑲᓇᐃᔭᖅᑏᑦ ᑐᖔᓂ) 
ᐅᕝᕙᓘᓐᓃᑦ ᐋᖅᑭᒃᓯᓗᓂ ᑲᑎᙵᔪᓂᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᓂᑦ (ᐊᕙᑏᑦ 
ᐃᖅᑲᓇᐃᔭᖅᑏᑦ ᐅᖓᑖᓄᑦ). 

•	 ᐊᑐᐃᓐᓇᐅᑎᑦᑎᓗᓂ ᐃᖅᑲᓇᐃᔭᖅᑎᓄᑦ ᑐᑭᓯᒋᐊᕈᑎᒃᓴᓂᑦ ᐊᒻᒪᓗ ᐱᓕᒻᒪᒃᓴᐃᓂᕐᒥᑦ ᐊᑐᕆᐊᓕᖕᓂᑦ ᐊᑦᑕᕐᓇᙱᑦᑐᒃᑯᑦ ᐱᔭᕇᖅᓯᓂᕐᒧᑦ 
ᐃᖅᑲᓇᐃᔮᖏᓐᓄᑦ ᐱᔭᒃᓴᕆᔭᖏᓐᓄᑦ. 

•	 ᑳᓐᑐᕌᒃᑎᓂᑦ ᐃᖅᑲᓇᐃᔭᖅᑎᑦᑎᒍᕕᑦ, ᑐᓴᐅᒪᑎᑕᐅᔭᕆᐊᓖᑦ ᐃᕝᕕᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐱᓕᕆᐊᒃᓴᖓᓂ, ᐊᒻᒪᓗ ᐱᖃᑕᐅᑦᑎᐊᕆᐊᓖᑦ. ᖃᐅᔨᒪᔭᐅᓕ ᑳᓐᑐᕌᒃᑎᐅᔪᑦ ᓇᖕᒥᓂᖅ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᔾᔪᓯᖃᑐᐃᓐᓇᕆᐊᓖᑦ ᒪᓕᒋᐊᖃᖅᑕᖏᓐᓂᒃ (ᓄᓇᓯᐅᑎᖅᐸᔮᓂᑦ ᐊᐅᓚᑦᑎᔩᑦ, ᓲᕐᓗ).

•	 ᐊᑐᐃᓐᓇᐅᑎᑦᑎᓗᓂ ᐊᑦᑎᖕᓂᖅᐹᒃᑯᑦ ᐅᓪᓗᓂᑦ 30 ᑐᖔᓂ ᑐᓴᐅᒪᑎᑦᑎᓗᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓄᑦ (WSCC) ᖃᓄᐃᑦᑐᑐᐃᓐᓇᕐᒥᑦ ᐅᓗᕆᐊᓇᓪᓚᕆᑦᑐᒥᑦ ᐃᖅᑲᓇᐃᔮᒥᑦ. 

•	 ᑐᓴᐅᒪᑎᑦᑕᐅᑎᒋᓗᒋᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᐱᕐᕈᓗᐊᕿᔪᖃᕐᔪᐊᕈᓂ ᐃᕝᕕᑦ ᐃᖅᑲᓇᐃᔭᕐᕕᖓᓂ.

ᑲᒪᔨᐅᔪᖅ – ᑲᒪᔨᐅᔪᑦ ᐅᔾᔨᕆᔭᖃᕆᐊᓖᑦ ᐊᒻᒪᓗ ᑐᓴᖅᑎᑦᑎᓗᑎᒃ ᑕᒪᐃᓐᓂᒃ ᐅᓗᕆᐊᓇᖅᑐᓂᑦ ᖃᓄᕐᓗ ᐊᐅᓚᑦᑎᓂᐊᕐᒪᖔᑦ ᐃᖅᑲᓇᐃᔭᖅᑎᓄᑦ, 
ᐊᒻᒪᓗ ᖃᐅᔨᒪᑦᑎᐊᕆᐊᕐᓂᕐᒥᑦ ᐃᖅᑲᓇᐃᔭᖅᑏᑦ ᐃᓕᓐᓂᖅᑎᑕᐅᓯᒪᓗᑎ ᐊᑦᑕᓇᙱᑦᑐᒥᑦ ᐃᖅᑲᓇᐃᔭᕐᓂᕐᒧᑦ ᐱᓕᕆᔾᔪᓯᐅᔪᓂᑦ. ᐱᓗᐊᙳᐊᖅᑐᒥᑦ, 
ᑲᒪᔨᐅᔪᑦ ᐃᒪᐃᓕᐅᕆᐊᓖᑦ:

•	ᐱᔭᕆᕐᓗᒍ ᐊᖓᔪᖅᑳᖅ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᖃᐅᔨᒪᔭᐅᔾᔪᑎᑦ ᐃᓕᓐᓂᐊᕈᑎ, 
ᐱᓕᕆᐊᖑᓪᓚᕆᒋᐊᓕᒃ ᐃᓕᓐᓂᐊᕐᓂᐅᔪᖅ. ᓇᓂᓗᒋᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ-ᐊᖏᖅᑕᐅᓯᒪᔪᓄᑦ 
ᐃᓕᓐᓂᐊᕈᑎᒃᓴᑦ ᐊᒻᒪᓗ ᐃᓕᓐᓂᐊᖅᑎᑦᑎᓲᓂᑦ ᐃᑭᐊᖅᑭᕕᑦᑎᓐᓂ (wscc.nt.ca ᐅᕝᕙᓘᓐᓃᑦ wscc.nu.ca).

•	ᖃᐅᔨᒪᑦᑎᐊᕆᐊᕐᓂᕐᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᖅᑲᓇᐃᔭᖅᑎᓕᒫᓄᑦ ᐃᕝᕕᑦ ᑲᒪᒋᔭᖃᑦᑕᖅᑕᖏᓐᓂᒃ 
ᐃᒪᐃᓕᐅᕐᓂᒃᑯᑦ:
	° ᑲᑐᔾᔨᖃᑎᖃᕐᓂᕐᒥᑦ ᐃᖅᑲᓇᐃᔭᖅᑎᓂᑦ ᓇᓗᓇᐃᖅᓯᓂᕐᒧᑦ ᐊᑦᑕᕆᔭᐅᔪᓂᑦ ᐊᒻᒪᓗ ᓈᒻᒪᒋᔭᐅᔪᓂᑦ ᐊᐅᓚᑦᑎᔾᔪᑎᓂᑦ ᑕᐃᒃᑯᓄᖓ. 
	° ᐊᑐᐃᓐᓇᐃᑎᑦᑎᓂᕐᒥᑦ ᐃᖅᑲᓇᐃᔭᖅᑎᓂᑦ ᓇᒻᒪᒃᑐᓂᑦ ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ ᐊᑦᑕᕐᓇᙱᑦᑐᒃᑯᑦ ᐱᓕᕆᓂᐊᕐᒪᑕ ᐃᖅᑲᓇᐃᔮᒥᓂ.
	° ᖃᐅᔨᒪᑦᓯᐊᕆᐊᕐᓂᕐᒥᑦ ᐃᖅᑲᓇᐃᔭᖅᑏᑦ ᐱᔪᓐᓇᐅᑎᖏᓐᓂᒃ ᖃᐅᔨᒪᓗᑎ ᐊᒻᒪᓗ ᐊᑐᖅᑕᐅᖃᑦᑕᕐᓗᑎᑦ: 
•	ᐱᔪᓐᓇᐅᑎᖃᕐᓂᖅ ᖃᐅᔨᒪᒋᐊᖃᕐᓂᕐᒥᑦ  ᐃᖅᑲᓇᐃᔭᕐᕕᖕᒥᑦ ᐅᓗᕆᐊᓇᖅᑐᓂᑦ ᖃᓄᕐᓗ ᑲᒪᒋᔭᐅᒋᐊᖃᕐᒪᖔᑦ.
•	ᐱᔪᓐᓇᐅᑎᖃᕐᓂᖅ ᐃᓚᐅᓂᕐᒧᑦ  ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐊᑦᑕᓇᐃᖅᓯᒪᓂᕐᒧᑦ ᐱᓕᕆᔭᐅᔪᓂᑦ ᐊᒻᒪᓗ ᐋᖅᑭᒋᐊᕈᑎᒃᓴᓂᑦ 

ᐃᖅᑲᓇᐃᔭᕐᕕᓐᓂ.
•	ᐱᔪᓐᓇᐅᑎᖃᕐᓂᖅ ᐋᒃᑳᕈᓐᓇᓂᕐᒧᑦ  ᐊᑦᑕᕐᓇᖅᑐᒧᑦ ᐱᓕᕆᐊᖃᕐᓂᕐᒧᑦ ᐅᒃᐱᕆᔭᐅᔪᒥᑦ ᐅᓗᕆᐊᓇᖅᑐᖅ ᐃᓄᖕᒧᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᖃᑎᖏᓐᓄᑦ ᓯᕘᕋᖏᓪᓗᓂ ᐃᓂᖅᑎᖅᑕᐅᓂᐊᕐᓂᖓᓂ.
•	ᖃᐅᔨᓴᕐᓗᒋᑦ ᐊᑦᑕᕐᓇᖅᑐᒥᑦ ᐃᖅᑲᓇᐃᔭᕈᒪᙱᓐᓂᐅᔪᓂᑦ, ᐊᒻᒪᓗ ᖃᓄᐃᑦᑐᑐᐃᓐᓇᕐᓂᑦ ᐊᑦᑕᕐᓇᖅᑐᓂᑦ ᖃᓄᐃᓕᖓᓂᐅᔪᓂᑦ – 

ᐱᓕᕆᑦᑕᐅᑎᒋᓗᑎᑦ ᐋᖅᑭᒍᑎᒃᓴᐅᔪᓄᑦ ᐱᓕᕆᓂᐅᔪᓂᑦ.

ᓴᓇᔨ – ᐃᖃᓇᐃᔭᖅᑏᑦ ᐱᒻᒪᕆᐅᖃᑕᐅᔪᑦ ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ. ᓯᕗᓪᓕᖅᐹᖑᒐᔪᓲᑦ ᐅᔾᔨᕈᓱᓐᓂᕐᒥᑦ ᐃᖅᑲᓇᐃᔭᕐᕕᖕᒥᑦ 
ᐅᓗᕆᐊᓇᖅᑐᓂᑦ ᐊᒻᒪᓗ ᐃᓱᒪᓕᐅᑐᐃᓐᓇᕆᐊᓖᑦ ᐊᐅᒪᑦᑎᓂᕐᒧᑦ. ᐃᖅᑲᓇᐃᔭᖅᑎᐅᔪᑦ ᐃᒪᐃᑦᑕᕆᐊᓖᑦ: 

•	ᐱᓕᕆᖃᑎᖃᕐᓂᕐᒥᑦ ᑲᒪᔨᓂᑦ ᓇᓗᓇᐃᖅᓯᓂᕐᒧᑦ ᐊᑦᑕᕆᔭᐅᔪᓂᑦ ᐊᒻᒪᓗ ᓈᒻᒪᒋᔭᐅᔪᓂᑦ ᐊᐅᓚᑦᑎᔾᔪᑎᓂᑦ ᑕᐃᒃᑯᓄᖓ.
•	ᖃᐅᔨᒪᓂᕐᒥᑦ ᐊᒻᒪᓗ ᒪᓕᑦᑎᐊᕐᓂᕐᒥᑦ ᑕᒪᐃᓐᓂᒃ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ ᐊᒻᒪᓗ ᐃᖅᑲᓇᐃᔮᒥᑦ ᐱᓕᕆᔾᔪᓯᐅᔪᓂᑦ, ᐃᓚᒋᓗᓂᐅᒃ 

ᐊᑐᖃᑦᑕᕐᓂᕐᒥᑦ ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ ᐱᖁᑎᓂᑦ (PPE). 
•	 ᐅᖃᐅᓯᕆᑦᑕᐅᑎᓗᒋᑦ ᖃᓄᐃᓐᓂᐅᔪᑦ ᐅᕝᕙᓘᓐᓃᑦ ᓄᑖᖑᔪᑦ ᐅᓗᕆᐊᓇᖅᑐᑦ ᑲᒪᔨᒥᓄᑦ. ᐊᑦᑕᕐᓇᙱᒃᑯᓂ ᑕᐃᒪᐃᓕᐅᕐᓂᕐᒧᑦ, ᐋᖅᑭᒋᐊᕐᓗᒍ 

ᓄᑖᖑᔪᖅ ᐅᓗᕆᐊᓇᕐᓂᐅᔪᖅ.
•	 ᐋᓐᓂᖅᑐᖃᕈᓂ, ᐋᓐᓂᐊᕐᕕᓕᐊᕐᓗᓂ, ᐊᒻᒪᓗ ᐅᖃᐅᓯᕆᓗᒍ ᐋᓐᓂᕐᓂᐅᔪᖅ ᐃᖅᑲᓇᐃᔭᖅᑎᖁᑎᓕᖕᒧᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 

ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ.

https://wscc.nt.ca/iu/attarnangittumiinniq/iqkanaijarvingmi-aanniaqaqtailimanirmut-attarnaqtumuaqtailimanirmullu-0

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) – ᐅᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐋᓐᓂᐊᖃᖅᑎᑦᑎᑦᑕᐃᓕᓂᕐᒥ ᐊᒻᒪ ᐊᑦᑕᓇᖅᑐᒦᑦᑕᐃᓕᓂᕐᒥ ᑐᓴᐅᒪᑎᑦᑎᕙᒃᑐᑦ ᐃᖅᑲᓇᐃᔭᖅᑎᑦᑎᔪᓂᒃ, 
ᐃᖅᑲᓇᐃᔭᖅᑐᓂᒃ ᐊᒻᒪ ᑭᒃᑯᓕᒫᓂᒃ ᐊᒻᒪᓗ ᐱᓕᕆᖃᑎᖃᖅᐸᒃᖢᑎᒃ ᐃᖅᑲᓇᐃᔭᖅᑎᓂᒃ ᐱᐅᓯᕚᓪᓕᖅᑎᑦᑎᓇᓱᒃᖢᑎᒃ ᐋᓐᓂᐊᖃᖅᑕᐃᓕᓂᕐᒧᑦ 
ᐊᒻᒪ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐱᓕᕆᐊᖏᓐᓂᒃ. 

ᐅᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐊᑦᑕᓇᖅᑐᒦᑦᑕᐃᓕᑎᑦᑎᔨᖏᑦ ᐃᖅᑲᓇᐃᔭᕐᕕᐅᔪᓂ 
ᖃᐅᔨᓴᖃᑦᑕᖅᑐᑦ ᐃᖅᑲᓇᐃᔭᖅᑎᑦᑎᔪᑦ ᒪᓕᒃᑲᓗᐊᕐᒪᖔᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᐊᑦᑕᓇᔾᔭᐃᖅᒪᓂᕐᒧᑦ ᒪᓕᒋᐊᓕᖕᓂ 
ᐋᖅᑭᒃᑕᐅᓯᒪᔪᓂᒃ ᐅᕘᓇ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᒪᓕᒐᖅᑎᒍᑦ, ᐃᓚᖃᖅᖢᓂ ᐋᖅᑭᒋᐊᖅᓯᒪᔪᓂᒃ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐱᓕᕆᐊᒥᑦ. 
ᐊᑦᑕᓇᖅᑐᒦᑦᑕᐃᓕᑎᑦᑎᔩᑦ ᐊᑐᖁᔨᓕᑐᐃᓐᓇᕆᐊᖃᕐᑐᑦ ᐊᑦᑕᓇᖅᑐᒦᓐᓇᓗᐊᖅᑐᓂ ᐋᖅᑭᒃᓱᐃᖁᔨᓗᑎᒃ ᐅᕝᕙᓘᓐᓃᑦ ᐃᖅᑲᓇᐃᔮᕆᔭᐅᔪᖅ 
ᓄᖅᑲᖅᑎᑕᐅᓗᓂ ᐊᑦᑕᓇᖅᑐᖃᓗᐊᖅᐸᑦ. ᑭᐅᓯᕙᒃᑐᑦ ᐃᓱᒫᓘᑎᒋᔭᐅᔪᓂᒃ ᐊᑦᑕᓇᖅᑐᖃᖅᑐᓂᒃ ᐃᖅᑲᓇᐃᔭᕐᕕᒋᔭᐅᔪᓂᒃ ᐊᒻᒪ ᖃᐅᔨᓴᖃᑦᑕᖅᖢᑎᒃ 
ᐃᖅᑲᓇᐃᔮᒥ ᐋᓐᓂᖅᑐᖃᕐᓂᕌᖓᑦ. 

ᐃᖅᑲᓇᐃᔭᕐᕕᒃᒥ ᐋᓐᓂᖅᑐᖃᖅᐸᑦ ᐅᕝᕙᓘᓐᓃᑦ ᐋᓐᓂᐊᓕᖅᑐᖃᖅᐸᑦ ᐅᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ (WSCC) ᐃᑲᔪᖃᑦᑕᖅᑐᑦ ᐃᖅᑲᓇᐃᔭᖅᑐᓂᒃ ᑮᓇᐅᔭᖅᑖᕋᓱᒃᑎᓪᓗᒋᑦ, ᐃᓚᖃᖅᖢᓂ ᓘᒃᑖᓄᑦ ᑕᑯᔭᐅᕝᕕᓕᐅᕈᑎᓂ ᐋᓐᓂᖅᓯᒪᔪᓄᑦ 
ᐃᖅᑲᓇᐃᔭᖅᑎᓄᑦ. ᐅᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐃᑲᔪᖃᑦᑕᕐᒥᔪᑦ ᐋᓐᓂᐊᖅᑐᓂᒃ 
ᑲᒪᔨᐅᕙᒃᑐᓂᒃ ᐊᒻᒪ ᐃᖅᑲᓇᐃᔭᖅᑎᑦᑎᔪᓂᒃ ᑮᓇᐅᔭᖅᑖᕋᓱᖕᓂᒃᑯᑦ ᐊᒻᒪ ᐅᑎᕐᓂᖅ ᐃᖅᑲᓇᐃᔮᒧᑦ ᐊᑐᖅᑕᐅᕙᓪᓕᐊᖃᑦᑕᖅᑐᓕᒃ.

ᐃᖅᑲᓇᐃᔭᖅᑎᐅᑉ ᐱᖃᑕᐅᓂᖓ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ
ᐃᖅᑲᓇᐃᔭᖅᑎᖁᑎᖃᖅᑐᓕᒫᑦ ᑎᓕᓯᒋᐊᓖᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑭᒡᒐᖅᑐᐃᔨᒥᑦ ᐅᕝᕙᓘᓐᓃᑦ ᐋᖅᑭᒃᓯᓗᑎ 
ᑲᑎᙵᔪᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᓂ (JOHSC). ᑖᒃᑯᐊ ᐱᓕᕆᐊᖑᔪᑦ ᐊᒻᒪᓗ 
ᐊᐅᓚᓂᐅᔪᑦ ᐃᑲᔪᓲᑦ ᐃᖅᑲᓇᐃᔭᖅᑎᖁᑎᓕᖕᒥᑦ ᑲᒪᒋᔭᖃᕐᓂᕐᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓱᒫᓘᑕᐅᔪᓂᑦ, 
ᐋᖅᑭᒃᓱᐃᓂᕐᒥᑦ ᐱᓕᒻᒪᒃᓴᐃᓂᕐᒧᑦ ᐊᒻᒪᓗ ᐱᓕᕆᔾᔪᓯᐅᔪᓂᑦ, ᐊᒻᒪᓗ ᖃᐅᔨᓴᕐᓂᕐᒥᑦ ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᔪᓂᑦ.

ᐃᖅᑲᓇᐃᔭᕐᕖᑦ 1-19-ᓂᒃ ᐃᖅᑲᓇᐃᔭᖅᑎᓖᑦ: ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑭᒡᒐᖅᑐᐃᔨ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑭᒡᒐᖅᑐᐃᔨᐅᔪᖅ ᑎᓕᔭᐅᑐᐃᓐᓇᕆᐊᓕᒃ ᐃᖅᑲᓇᐃᔭᖅᑎᖁᑎᓕᖕᒧᑦ, 
ᐅᕝᕙᓘᓐᓃᑦ ᐃᓱᒪᓕᐅᖅᑕᐅᓗᓂ ᐃᖅᑲᓇᐃᔭᖅᑎᖃᑎᖏᓐᓄᑦ. ᐱᓕᕆᐊᒃᓴᖓ ᑭᒡᒐᖅᑐᐃᔨᐅᓗᓂ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᖅᑲᓇᐃᔭᖅᑎᖁᑎᓕᖕᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᒻᒪᕆᐅᕗᖅ. ᐱᔭᒃᓴᕆᔭᖏᑦ ᐃᓚᖃᖅᑐᑦ:

•	 ᐱᖃᑕᐅᓂᕐᒥᑦ ᓇᓗᓇᐃᖅᓯᓂᕐᒥᑦ ᐊᒻᒪᓗ ᐊᐅᓚᑦᑎᓂᕐᒥᑦ ᐅᓗᕆᐊᓇᖅᑐᓂᒃ. 
•	 ᓴᖅᑭᔮᖅᑎᑦᑎᓂᕐᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᖅᑲᓇᐃᔭᖅᑎᓕᒫᓂᑦ.
•	 ᐱᓕᕆᐊᖃᕐᓂᕐᒥᑦ ᐊᓯᖏᓐᓂᒃ ᐱᓕᕆᐊᒃᓴᓂᑦ ᑐᕌᖓᔪᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑕᐃᒪᐃᒋᐊᖃᖅᑎᓪᓗᒍ.

ᐃᖅᑲᓇᐃᔭᕐᕖᑦ 20-ᓂᒃ ᐅᖓᑖᓂᓘᓐᓃᑦ ᐃᖅᑲᓇᐃᔭᖅᑎᓖᑦ: ᑲᑎᙵᔪᓂ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᑦ (JOHSC)

ᑲᑎᙵᔪᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᑦ ᑲᑐᔾᔨᖃᑎᖃᖅᖢᑎᒃ ᑲᒪᒋᔭᖃᓲᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᑲᐅᙱᓕᐅᕈᑕᐅᔪᓂᑦ ᑲᑎᒪᒐᔪᓂᒃᑯᑦ, ᐱᖃᑕᐅᓂᕐᒥᑦ ᐅᓗᕆᐊᓇᖅᑐᖃᕐᒪᖔᑦ 
ᖃᐅᔨᓴᕈᑎᓂᑦ, ᖃᐅᔨᓴᕐᓂᕐᒥᑦ ᖃᓄᐃᓐᓂᐅᔪᓂᑦ, ᐃᖅᑲᓇᐃᔭᕐᕕᖕᒥᑦ ᖃᐅᔨᓴᕐᓂᒃᑯᑦ, ᐊᒻᒪᓗ ᐊᑐᓕᖁᔨᓂᕐᒥᑦ ᐋᖅᑭᒋᐊᖅᓯᓂᕐᒧᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ. ᐱᔭᒃᓴᕆᔭᖏᑦ ᐃᓚᖃᖅᑐᑦ, ᐊᒻᒪ ᑖᒃᑯᓂᖓᑐᐊᖑᓇᓂ ᐅᑯᓂᖓ:

•	 ᐱᖃᑕᐅᓂᕐᒥᑦ ᓇᓗᓇᐃᖅᓯᓂᕐᒥᑦ ᐊᒻᒪᓗ ᐊᐅᓚᑦᑎᓂᕐᒥᑦ ᐅᓗᕆᐊᓇᖅᑐᓂᒃ.
•	ᖃᐅᔨᓴᕐᓂᕐᒥᑦ ᐊᑦᑕᕐᓇᖅᑐᓂᑦ ᐃᖅᑲᓇᔭᕈᒪᙱᑦᑐᓂᑦ.
•	 ᓴᖅᑭᔮᖅᑎᑦᑎᓂᕐᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᖅᑲᓇᐃᔭᖅᑎᓕᒫᓂᑦ. 
•	 ᐱᓕᕆᐊᖃᕐᓂᕐᒥᑦ ᐊᓯᖏᓐᓂᒃ ᐱᓕᕆᐊᒃᓴᓂᑦ ᓇᓗᓇᐃᖅᓯᒪᔪᓂᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᕐᒥᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᖏᓐᓂᒃ.
•	 ᐱᓯᒪᑦᑎᐊᖅᓯᓂᕐᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑎᑎᖅᑲᓂᑦ, ᓲᕐᓗ ᑲᑎᒪᔨᕋᓛᑦ ᑲᑎᒪᔾᔪᑎᕕᓂᖏᓐᓂᒃ, 

ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕐᓂᕐᒥᑦ, ᖃᐅᔨᓴᕐᓂᕐᒧᑦ ᐅᓂᒃᑳᓕᐊᑦ, ᐊᒻᒪᓗ ᖃᐅᔨᓴᕐᓂᐅᔪᓂᑦ. 

ᑐᙵᕕᑦᓴᐅᔪᑦ  
ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ

ᐱᓕᕆᒍᒪᓂᕐᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
– ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐅᖃᐅᓯᒃᓴᖅ

ᐱᓕᕆᒍᒪᓂᕐᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑐᕌᖓᔪᖅ ᓇᒻᒥᓂᕆᔭᑉᐱᑦ ᐱᓕᕆᒍᒪᓂᖓᓂ ᐃᖅᑲᓇᐃᔭᖅᑏᑦ 
ᐊᑦᑕᕐᓇᖅᑐᒦᓂᐊᖏᒻᒪᑕ ᐱᓕᕆᕝᕕᐅᔪᒥᑦ. ᓇᓗᓇᐃᖅᓯᔪᖅ ᑭᒃᑯᓕᒫᑦ ᐱᓕᕆᕝᕕᒻᒥᑦ ᒪᓕᑦᑎᐊᕐᓂᐊᖅᑐᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ 
ᐱᓕᕆᓂᕐᒥᑦ ᐱᐅᓯᕐᓂᒃ ᐊᒻᒪᓗ ᐱᓕᕆᔾᔪᓯᕐᓂᑦ ᐊᒻᒪᓗ ᒪᓕᑦᑎᐊᕐᓗᑎᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ. ᑖᓐᓇ ᐅᖃᐅᓯᒃᓴᖅ ᐃᓚᒋᔭᐅᔪᖅ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᑐᐊᒐᕐᒧᑦ.

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᑐᐊᒐᖅ ᐅᖃᐅᓯᒃᓴᖅ ᒪᑯᓂᖓ ᐃᓚᖃᕐᓗᓂ: 

•	ᓇᖕᒥᓂᕆᔭᐃᑦ ᐊᖏᖅᓯᒪᔪᖅ ᓴᐳᔾᔨᓂᕐᒥᑦ ᐊᒻᒪᓗ ᑲᔪᓯᑎᑦᑎᓂᕐᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐃᖅᑲᓇᐃᔭᖅᑎᓂᑦ;

•	ᑕᑯᒋᐊᕐᓂᕐᒥᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᒪᒋᔭᕆᐊᖃᖅᑕᖏᑦ ᓇᒻᒥᓂᖃᖅᑐᖅ, 
ᐊᖏᔪᖅᑳᕆᔭᐅᔪᖅ, ᓱᓇᒃᑯᑖᖃᖅᑎᑦᑎᔪᖅ, ᑳᓐᑐᕌᖅᑏᑦ ᐊᒻᒪ ᐳᓛᖅᑏᑦ; ᐊᒻᒪ 

•	ᓇᓗᓇᔭᖅᓯᒪᔪᑦ ᖃᓄᖅ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐊᑦᑕᓇᐃᖅᓯᒪᓂᕐᒧᑦ ᑐᓴᐅᒪᔾᔪᑕᐅᓂᐊᕐᓂᖓ ᐊᒻᒪ ᐊᑐᓕᖅᑎᑕᐅᓂᖓ ᐃᕝᕕᑦ 
ᐃᖅᑲᓇᐃᔭᕐᕕᖓᓂᑦ. 

ᑎᑎᕋᖅᓯᒪᔪᖅ ᐱᔭᐅᔭᕆᐊᓖᑦ
•	 ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐊᕙᑎᑦ ᐅᖓᑖᓂ ᐃᖅᑲᓇᐃᔭᖅᑎᓖᑦ, ᐅᕝᕙᓘᓐᓃᑦ ᑕᐃᒪᐃᖁᔭᐅᒃᐸᑦ ᐊᖓᔪᖅᑳᖅ 

ᐊᑦᑕᓇᔾᔭᐃᖅᓯᒪᓕᕆᔨᒧᑦ:  

	° ᑎᑎᕋᖅᓯᒪᔪᖅ ᐅᖃᐅᓯᒃᓴᖅ ᐃᓚᖃᖅᑐᖅ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᒃᓴᕆᔭᐅᔪᑦ 
ᑲᒪᒋᔭᐅᔭᕆᐊᖃᖅᐸᒃᑐᓪᓗ ᓴᖅᑭᔮᕐᓗᑎᑦ ᑕᑯᒃᓴᐅᑦᑎᐊᖅᑐᒥᑦ ᐃᓂᒥᑦ ᐊᒻᒪᓗ ᐊᑎᓕᐅᖅᑕᐅᓯᒪᓗᓂ ᐅᓪᓗᖓᓗ 
ᐃᖅᑲᓇᐃᔭᖅᑎᖁᑎᓕᖕᒧᑦ. 

ᐊᑐᐃᓐᓇᐅᔪᑦ ᑭᓱᓕᕆᔾᔪᑏᑦ
•	ᐆᒃᑑᑎ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᑐᐊᒐᖅ

ᒪᓕᒋᐊᓕᓐᓂᒃ ᑕᑯᒋᐊᖅᑕᐅᒍᓐᓇᖅᑐᖅ
•	ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᖁᔭᐅᔪᑦ: ᐃᓚᖓ 21, ᐊᕕᒃᓯᒪᓂᖓ 2

https://wscc.nt.ca/iu/about-wscc-iu/policy-legislation-iu/legislation-iu

ᐆᒃᑑᑎ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐊᑐᐊᒐᖅ

[ᑲᒻᐸᓂᒋᔭᖅᐱᑦ ᑕᐃᒎᓯᖓ] ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐊᑐᐊᒐᖅ

[ᐃᖅᑲᓇᐃᔭᕐᕕᑉᐱᑦ ᑕᐃᒎᓯᖓ] ᐱᓕᕆᔪᒪᔪᖅ ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ ᐊᑦᑕᓇᖅᑐᖃᙱᑦᑐᒃᑯᓪᓗ 
ᐱᓕᕆᕝᕕᖕᒥᒃ ᓴᓇᔨᑉᑎᓐᓄᑦ, ᑳᓐᑐᕌᒃᑎᓄᑦ, ᐊᒻᒪᓗ ᐱᔨᑦᑎᕋᕐᕕᐅᔪᓄᑦ/ᐳᓛᕆᐊᖅᑐᓄᑦ. ᐅᒃᐱᕈᓱᒃᑐᒍᑦ 
ᓴᓇᕝᕕᖕᒥ ᐋᓐᓂᕐᓂᐅᕙᒃᑐᑦ ᐋᓐᓂᐊᓕᕐᓂᐅᕙᒃᑐᓪᓗ ᓴᖅᑭᙱᑦᑐᓐᓇᕐᒪᑕ ᐊᒻᒪᓗ ᐱᓕᕆᓗᑎᒃ 
ᐱᑕᖃᕈᓐᓃᑦᑎᐊᒻᒪᕆᖕᓂᐊᕐᒪᑕ. 

ᑕᒪᕐᒥᒃ ᓴᓇᔩᑦ ᑲᒪᔪᓐᓇᕆᐊᓖᑦ ᐊᒻᒪᓗ ᑭᐅᓯᔪᓐᓇᕆᐊᓖᑦ ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ 
ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᒃᑯᓪᓗ. ᓴᓇᓂᖅ ᐊᑦᑕᕐᓇᔾᔭᐃᖅᓯᒪᓂᒃᑯᑦ ᒪᓕᒡᓗᓂ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᒪᓕᒐᒃᑯᑦ, ᐊᒻᒪᓗ ᐊᑦᑕᓇᖅᑐᖅᑕᖃᙱᑦᑐᒃᑯᑦ 
ᓴᓇᓂᕐᒧᑦ ᐊᑐᐊᒐᕆᔭᐅᔪᒃᑯᑦ ᐅᑉᓗᑕᒫᒃᑯᑦ ᓴᓇᑉᓗᓂ ᐃᓚᐅᖃᑕᔪᖅ. ᑐᕌᒐᕆᔭᖅᐳᑦ ᑕᒪᕐᒥᒃ [ᐃᖅᑲᓇᐃᔭᕐᕕᒃᐱᑦ 
ᑕᐃᒎᓯᖓ]−ᑯᓐᓂᕐᒥᐅᑕᑦ ᒪᓕᑦᑎᐊᖃᑦᑕᖁᑉᓗᒋᑦ ᐊᑦᑕᓇᖅᑐᒦᑎᑦᑎᔪᒪᙱᓐᓂᕐᒧᑦ ᖃᓄᖅᑑᕈᑎᓂᒃ ᐋᓐᓂᖁᔨᓇᓂ 
ᐋᓐᓂᐊᓕᖁᔨᓇᓂᓗ. 

ᑖᓐᓇᐅᓪᓗᖓ [ᓇᖕᒥᓂᖃᖅᑐᖅ/ᐊᖓᔪᖅᑳᖅ/ᑎᑎᕋᕐᕕᖕᒥ ᐊᖓᔪᖅᑳᖅ] ᐅᕙᓂ [ᑲᒻᐸᓂᒋᔭᖅᐱᑦ 
ᑕᐃᒎᓯᖓ] ᐱᓕᕆᖃᑎᖃᕐᓂᐊᖅᑐᖓ ᑲᒪᔨᓂᑦ ᐱᓕᕆᑦᑎᐊᕐᓂᕐᒥᑦ: 
•	ᐅᓗᕆᐊᓇᖅᑐᑦ ᓇᓗᓇᐃᖅᑕᐅᓯᒪᔪᑦ ᐊᒻᒪᓗ ᐅᓗᕆᐊᓇᖅᑐᑦ ᐊᐅᓚᑦᑎᔾᔪᑏᑦ ᐃᓕᓯᒪᔪᑦ; 
•	ᓴᓇᔩᑦ ᐊᓐᓄᕌᖃᖅᑎᑦᑎᐊᖃᑦᑕᕐᓂᐊᖅᑕᒃᑲ ᐃᓕᓐᓂᐊᖅᓯᒪᑎᓪᓗᒋᓪᓗ ᓴᓇᕝᕕᖕᒥ 

ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ; ᐊᒻᒪᓗ 
•	ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᕗᑦ ᕿᒥᕐᕈᔭᐅᒐᔪᓲᖅ ᐊᒻᒪᓗ 

ᓄᑖᙳᖅᑎᑕᐅᓲᖅ. 

ᐃᖅᑲᓇᐃᔭᖅᑎᐅᔪᑦ ᐅᕙᓂ [ᑲᒻᐸᓂᒋᔭᖅᐱᑦ ᑕᐃᒎᓯᖓ] ᐃᒪᐃᓕᐅᕐᓂᐊᖅᑐᑦ: 
•	ᒪᓕᖃᑦᑕᕐᓂᐊᖅᑐᑦ ᓴᓇᕝᕕᖕᒥ ᒪᓕᒃᑕᒃᓴᓂᒃ; 
•	ᐱᓕᕆᕙᖕᓂᐊᖅᑐᑦ ᑕᒪᕐᒥᒃ ᓴᓇᔩᑦ ᓴᓇᖃᑦᑕᖁᓗᒋᑦ ᐊᑦᑕᓇᖅᑐᖃᙱᑦᑐᒃᑯᑦ; ᐊᒻᒪᓗ 
•	ᑐᓴᖅᑎᑦᑎᕙᖕᓂᐊᖅᑐᑦ ᐊᑦᑕᓇᖅᑐᖃᖅᐸᑦ ᓴᓇᕝᕕᖕᒥ ᐅᕝᕙᓘᓐᓃᑦ ᖃᓄᐃᓕᐅᕈᑕᐅᓯᒪᔪᒃᑯᑦ ᑲᒪᔨᒥᓄᑦ 

ᐅᕝᕙᓘᓐᓃᑦ ᐊᐅᓚᑦᑎᔨᒧᑦ. 

ᑳᓐᑐᕌᒃᑎᐅᔪᑦ ᐃᖅᑲᓇᐃᔭᖅᑐᑦ ᐃᒡᕕᑦ [ᑲᒻᐸᓂᒋᔭᖅᐱᑦ ᑕᐃᒎᓯᖓ] ᐃᒪᐃᓕᐅᕐᓂᐊᖅᑐᑦ: 
•	ᒪᓕᖃᑦᑕᕐᓂᐊᖅᑐᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᐱᖁᔭᕐᒥᒃ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᒥᒃ, ᐊᒻᒪᓗ 
•	ᐃᓚᐅᖃᑕᐅᑦᑎᐊᖃᑦᑕᕐᓂᐊᖅᑐᑦ ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᒃᑯᓪᓗ 

ᐱᓕᕆᐊᒃᓴᖅ ᑕᐃᒪᐃᒋᐊᖃᖅᑎᓪᓗᒍ. 

ᑖᓐᓇᐅᓪᓗᖓ [ᓇᖕᒥᓂᖃᖅᑐᖅ/ᐊᖓᔪᖅᑳᖅ/ᑎᑎᕋᕐᕕᖕᒥ ᐊᖓᔪᖅᑳᖅ] ᐅᕙᓂ [ᑲᒻᐸᓂᒋᔭᖅᐱᑦ ᑕᐃᒎᓯᖓ], 
ᐱᓕᕆᐊᒃᓴᕆᔭᕋ ᐊᐅᓚᑦᑎᔨᐅᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒥᒡᓗ, 
ᑭᓯᐊᓂ ᓴᓇᔩᑦ ᓇᓕᐊᖕᓂᑐᐃᓐᓇᖅ ᓴᓇᔪᑦ ᖃᐅᔨᒪᔭᕆᐊᓖᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᐱᖁᔭᕐᒥᒃ 
ᐊᒻᒪᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ 
ᑐᕌᖓᔪᓂᑦ ᐱᓕᕆᐊᕆᔭᑦᑎᓐᓄᑦ. ᐅᒃᐱᕈᓱᒃᑐᖓ ᑕᒪᕐᒥᒃ ᓴᓇᔩᑦ ᐃᑲᔪᕐᓂᐊᕐᒪᑕ ᐋᓐᓂᐊᖃᕐᓇᙱᑦᑐᒥ 
ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒥᒃ ᓴᓇᕝᕕᖃᕈᓐᓇᖁᓗᑕ. 

ᓇᖕᒥᓂᖃᖅᑐᖅ/ᐊᖏᔪᖅᑳᖅ, [ᑲᒻᐸᓂᒋᔭᖅᐱᑦ ᑕᐃᒎᓯᖓ] ᑲᒪᔨᐅᔪᖅ, [ᑲᒻᐸᓂᒋᔭᖅᐱᑦ ᑕᐃᒎᓯᖓ]

ᐅᓪᓗᖅ ᐅᓪᓗᖅ

ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᑐᑭᓯᒋᐊᕈᑎ ᑕᒡᕘᓇ ᒪᓕᒐᑎᒍᑦ ᓵᓚᖃᙱᑦᑐᖅ  
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᒥᒃ. 

ᑖᓐᓇ ᐊᑐᐊᒐᖅ ᕿᒥᕐᕈᔭᐅᓂᐊᖅᑐᖅ ᐊᕐᕌᒍᑕᒫᑦ, ᐅᕝᕙᓘᓐᓃᑦ ᖃᖓᑐᐃᓐᓇᖅ ᐊᐅᓚᑦᑎᓂᕐᒧᑦ ᐊᓯᔾᔨᖅᑐᖃᓐᓂᕈᓂ.ᑖᓐᓇ ᐊᑐᐊᒐᖅ ᕿᒥᕐᕈᔭᐅᓂᐊᖅᑐᖅ ᐊᕐᕌᒍᑕᒫᑦ, ᐅᕝᕙᓘᓐᓃᑦ ᖃᖓᑐᐃᓐᓇᖅ ᐊᐅᓚᑦᑎᓂᕐᒧᑦ ᐊᓯᔾᔨᖅᑐᖃᓐᓂᕈᓂ.

ᓇᖕᒥᓂᖁᑎᒋᔭᐅᔫᑉ 
ᑕᐃᒎᓯᖓ ᐊᒻᒪᓗ 
ᐱᓕᕆᒍᒪᓂᖓ 
ᐋᓐᓂᐊᖃᖅᑕᐃᓕᒪᓂᕐᒧᑦ 
ᐊᒻᒪᓗ 
ᐊᑦᑕᕐᓇᖅᑕᐃᓕᒪᓂᕐᒧᑦ.

ᕿᒥᕐᕈᓗᒋᑦ 
ᐱᔭᒃᓴᕆᔭᖏᑦ ᐃᕝᕕᑦ 
ᐃᖅᑲᓇᐃᔭᕐᕕᖓᓂ.

ᑎᑎᕌᓂᒃᑯᖕᓂ ᒪᓕᒐᖅ, 
ᐸᐃᑉᐹᒃᑯᑦ ᓴᖅᑭᓪᓗᒍ 
ᐊᒻᒪᓗ ᐊᑎᓕᐅᕐᓗᒍ, 
ᓴᖅᑭᔮᓕᕐᓗᒍ 
ᓴᓇᕝᕕᖕᒥ ᓴᓂᕋᕐᒧᑦ 
ᐃᓕᓗᒍ ᓴᓇᔨᓄᑦ 
ᑕᑯᔭᐅᔪᓐᓇᖁᑉᓗᒍ.

ᓴᓇᔨᒧᑦ ᐃᓕᓐᓂᐊᖅᑎᑕᐅᓂᖏᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᒻᒪᒃᓴᐃᓂᕐᒧᑦ 

ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᓂᐊᓕᓵᖅᑐᓄᑦ ᐃᓕᓐᓂᐊᖅᕈᑏᑦ
ᐃᖅᑲᓇᐃᔭᖅᑏᑦ ᐃᒪᐃᑦᑑᔪᑦ: ᓄᑖᖑᔪᑦ ᐃᖅᑲᓇᐃᔭᕐᕕᖕᒧᑦ, ᐅᑎᖅᑐᑦ ᓄᖅᑲᖓᑯᑖᓚᐅᖅᖢᑎᒃ, ᐊᓯᐊᓂᖔᖅ ᐃᖅᑲᓇᐃᔮᖃᓕᖅᑐᑦ ᐱᓕᕆᕝᕕᓐᓂᑦ, 
ᐅᕝᕙᓘᓐᓃᑦ ᐱᓕᕆᐊᒃᓴᖏᑦ ᐊᓯᔾᔨᖅᓯᒪᔪᑦ ᐅᖃᐅᔾᔪᖅᑕᐅᒋᐊᓖᑦ ᐊᑦᑕᓇᔾᔭᐃᖅᓯᒪᓂᕐᒥ ᐱᓕᒻᒪᒃᓴᐃᓂᕐᒥᑦ. ᓱᖏᐅᓴᐃᓂᕐᒧᑦ ᐃᓚᖃᕐᓗᓂ 
ᕿᒥᕐᕈᓂᐅᔪᒥᑦ ᒪᑯᓂᖓ:

•	ᑐᐊᕕᕐᓇᖅᑐᓄᑦ ᐱᓕᕆᔾᔪᓯᕐᓂᒃ ᑭᒃᑯᓕᒫᓄᑦ ᒪᓕᑦᑕᐅᔭᕆᐊᓖᑦ ᐃᑭᑦᑐᖃᕐᓂᕈᓂ ᐅᕝᕙᓘᓐᓃᑦ ᐊᓯᖏᓐᓂᒃ ᑐᐊᕕᕐᓇᖅᑐᓂᒃ.
•	ᐃᓂᒋᔭᖏᑦ ᐃᑭᑦᑐᖃᓕᖅᐸᑦ ᖁᖁᐊᕈᑏᑦ, ᑐᐊᕕᕐᓇᖅᑐᒥᑦ ᐊᓂᓵᕆᐊᖃᕐᓗᓂ ᐸᕐᓇᐅᑏᑦ ᐃᑭᑦᑐᖃᓕᖅᐸᓪᓗ ᐊᓂᕖᑦ, ᐊᒻᒪᓗ ᐊᓂᓯᒪᓕᖅᐸᑕ 

ᑲᑎᕝᕕᐅᒐᔭᖅᑐᖅ(ᑐᑦ).
•	ᓇᒥ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐅᐸᑲᑦᑕᕐᕕᒃ(ᕖᑦ) ᐊᒻᒪᓗ ᐊᓯᖏᑦ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᓱᓇᒃᑯᑖᑦ (ᓲᕐᓗ ᐃᔩᓐᓄᑦ ᐃᕐᕈᐃᖅᑐᐃᕕᒃ) 

ᓇᒦᒻᒪᖔᑦ.
•	ᖃᓄᐃᑦᑐᑐᐃᓐᓇᑦ ᐅᐸᒃᑕᐅᔭᕆᐊᖃᙱᑦᑐᑦ ᐃᓂᐅᔪᑦ ᐃᖅᑲᓇᐃᔭᕐᕕᒋᔭᖏᑕ ᐃᓂᒋᔭᖓᓂ.
•	ᐅᔾᔨᖅᓱᕈᑏᑦ ᐃᖅᑲᓇᐃᔭᖅᑏᑦ ᒪᓕᒋᐊᓕᖏᓐᓂᒃ ᓇᖕᒥᓂᖅ ᓴᐳᔾᔨᓂᐊᕐᒪᑕ ᓴᖅᑭᔮᕐᕕᐅᓂᕐᒥᑦ ᐅᓗᕆᐊᓇᖅᑐᑦ ᓱᓇᒃᑯᑖᓕᖕᓂᑦ.
•	ᕿᒥᕐᕈᓗᒋᑦ ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᒃᑯᓪᓗ ᑲᒪᒋᔭᕆᐊᓕᖏᓐᓂᒃ ᐃᖅᑲᓇᐃᔭᖅᑎᐅᓪᓗᑎᒃ, ᑕᒪᐃᓐᓂᓗ 

ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐊᑐᐊᒐᕐᓂᒃ ᐊᒻᒪᓗ ᐱᓕᕆᐊᒃᓴᓂᑦ ᐃᖅᑲᓇᐃᔭᕐᕕᓐᓂ ᐱᑕᖃᑐᐃᓐᓇᕆᐊᓕᖕᓂᑦ.

ᐃᓕᓐᓂᐊᕐᓂᖅ 
ᐃᖅᑲᓇᐃᔭᕐᕕᓕᒫᑦ ᐱᖃᕆᐊᖃᖅᑐᑦ ᑐᕌᖓᔪᓂᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐃᓕᓐᓂᐊᖅᑎᑕᐅᓂᕐᒥᑦ ᑎᑭᐅᒪᓂᕐᒧᑦ ᒪᓕᒐᒃᑯᑦ ᒪᓕᒋᐊᓕᓐᓂᒃ. 

ᑲᒪᔨᐅᔪᑦ: ᑲᒪᔨᐅᔪᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ−ᐊᖏᖅᑕᐅᓯᒪᔪᒥᑦ ᑲᒪᔨᐅᓂᕐᒧᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᖃᐅᔨᒪᓕᕐᓂᕐᒧᑦ ᐃᓕᓐᓂᐊᕆᐊᓖᑦ. ᑖᓐᓇ ᐃᓕᓐᓂᐊᕈᑎᒃᓴᖅ ᐊᑐᐃᓐᓇᐅᑎᑦᑎᓲᑦ 
ᐊᐅᓚᑦᑎᔨᓂᑦ ᐊᒻᒪᓗ ᑲᒪᔨᐅᔪᓂᑦ ᑐᑭᓯᒋᐊᕈᑎᒃᓴᓂᑦ ᐱᒋᐊᖃᖅᑕᒥᓂ ᑐᑭᓯᐅᒪᓂᕐᒧᑦ ᐱᔭᒃᓴᕆᔭᖏᓐᓂᒃ, ᐃᖅᑲᓇᐃᔭᕐᕕᖕᒥᑦ ᐋᓐᓂᖅᑕᐃᓕᒪᓂᕐᒧᑦ 
ᖃᓂᒪᑦᑕᐃᓕᒪᓂᕐᒧᓪᓗ, ᐊᒻᒪᓗ ᐋᖅᑭᒃᓯᓂᕐᒥᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐃᓕᖅᑯᓯᕐᒥᑦ ᐃᖅᑲᓇᐃᔭᕐᕕᖕᒥᑦ. ᑕᑯᓗᒍ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᑭᐊᖅᑭᕕᖓ ᓇᓂᓗᒋᑦ ᐊᖏᖅᑕᐅᓯᒪᔪᑦ ᐃᓕᓐᓂᐊᖅᑎᑦᑎᒍᓐᓇᖅᑐᑦ ᑎᑎᕋᖅᓯᒪᔪᓂᑦ. 

ᐅᓗᕆᐊᓇᖅᑐᑦ ᓱᓇᒃᑯᑖᑦ: ᐃᖅᑲᓇᐃᔭᖅᑎᖁᑎᓖᑦ ᐃᓕᓐᓂᐊᖅᑎᑦᑎᒋᐊᓖᑦ ᐃᖅᑲᓇᐃᔭᖅᑎᓂᑦ ᐃᖅᑲᓇᐃᔭᖅᑐᓂᑦ ᐅᕝᕙᓘᓐᓃᑦ 
ᓴᖅᑭᔮᕐᕕᐅᑐᐃᓐᓇᕆᐊᓕᓐᓂᒃ ᐊᑦᑕᕐᓇᖅᑐᓂᑦ ᐱᖁᑎᓂᑦ. ᑖᓐᓇ ᐃᖅᑲᓇᐃᔭᕐᕕᐅᔫᑉ-ᐃᓂᖓᓄᑦ ᐱᓕᒻᒪᒃᓴᐃᓂᖅ ᐃᓚᖃᕐᓗᓂ:

•	ᖃᓄᖅ ᐅᖃᓕᒫᑦᑎᐊᕐᓂᕐᒥᑦ ᐅᓗᕆᐊᓇᖅᑐᓂᑦ ᓱᓇᒃᑯᑖᑦ ᓇᓗᓇᐃᒃᑯᑕᖏᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᑎᑎᖅᑲᖁᑎᖏᑦ. 
•	ᖃᓄᖅ ᐊᑦᑕᕐᓇᙱᑦᑐᒃᑯᑦ ᐊᑐᕐᓂᕐᒥᑦ, ᑐᖅᑯᖅᓯᓂᕐᒥᑦ, ᐊᒻᒪᓗ ᐃᒋᑦᑎᓂᕐᒥᑦ ᐊᑐᓂ ᐅᓗᕆᐊᓇᖅᑐᒥᑦ ᓱᓇᒃᑯᑖᒥᑦ ᓇᓂᔭᐅᔪᒥᑦ 

ᐃᖅᑲᓇᐃᔭᕐᕕᒋᔭᖏᑕ ᐃᓂᒋᔭᖓᓂ. 
•	ᐱᓕᕆᔾᔪᓯᐅᔪᑦ ᐃᖅᑲᓇᐃᔭᖅᑏᑦ ᒪᓕᒋᐊᖃᖅᑕᖏᓐᓂᒃ ᐅᓗᕆᐊᓇᖅᑐᒥᑦ ᓱᓇᒃᑯᑖᓕᖕᒥᑦ ᐊᓂᐊᑳᓪᓚᒃᐸᑦ ᐅᕝᕙᓘᓐᓃᑦ ᑯᕕᔭᐅᒃᐸᑦ 

ᐃᖅᑲᓇᐃᔭᕐᕕᒋᔭᖏᑕ ᐃᓂᒋᔭᖓᓂ.
•	ᐱᓕᕆᔾᔪᓯᐅᔪᑦ ᐃᖅᑲᓇᐃᔭᖅᑏᑦ ᒪᓕᒋᐊᖃᖅᑕᖏᓐᓂᒃ ᑐᐊᕕᕐᓇᖅᑐᖃᓐᓂᖅᐸᑦ ᐅᓗᕆᐊᓇᖅᑐᒧᑦ ᓱᓇᒃᑯᑖᓕᖕᒥᑦ ᐃᖅᑲᓇᐃᔭᕐᕕᒋᔭᖏᑕ 

ᐃᓂᒋᔭᖓᓂ.

ᐃᖅᑲᓇᐃᔭᖅᑏᑦ ᐃᓕᓐᓂᐊᕈᓐᓇᖅᑐᑦ ᐅᖃᓕᒫᕐᓂᕐᒥᑦ ᓇᓗᓇᐃᒃᑯᑎᓂᑦ, ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔾᔪᑎᒃᓴᑦ ᑎᑎᕋᒃᓯᒪᕕᖓ, ᐊᒻᒪᓗ 
ᑲᒪᒋᔭᖃᕐᓂᕐᒥᑦ ᐅᓗᕆᐊᓇᖅᑐᓂᑦ ᓱᓇᒃᑯᑖᓂᑦ ᐱᓕᕆᓂᒃᑯᑦ ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ 
(WHMIS) ᖃᕋᓴᐅᔭᒃᑯᑦ ᐃᓕᓐᓂᐊᕈᑎᒃᑯᑦ. ᑭᓯᐊᓂ, ᐃᖅᑲᓇᐃᔭᖅᑎᖁᑎᓖᑦ ᑕᐃᒪᐃᑦᑕᕆᐊᓖᑦ ᐊᑐᐃᓐᓇᐅᑎᑦᑎᓗᑎᒃ ᐃᓕᓐᓂᐊᕈᑎᒃᓴᒥᑦ ᑐᕌᖓᔪᓂᑦ 
ᐅᓗᕆᐊᓇᖅᑐᓄᑦ ᓱᓇᒃᑯᑖᓄᑦ ᐊᑐᖅᑕᐅᔪᓂᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ. 

ᑎᑎᕋᖅᓯᒪᔪᖅ ᐱᔭᐅᔭᕆᐊᓖᑦ
•	ᐃᖅᑲᓇᐃᔭᕐᕕᓕᒫᑦ (1-19 ᐃᖅᑲᓇᐃᔭᖅᑏᑦ ᐊᒻᒪᓗ ᐅᖓᑖᓄᑦ 20 ᐃᖅᑲᓇᐃᔭᖅᑏᑦ): 

	° ᐃᓕᓐᓂᐊᖅᓯᒪᓂᕐᒧᑦ ᑎᑎᖅᑲᖁᑏᑦ: ᐱᓕᒻᒪᒃᓴᐃᓂᕐᒧᑦ ᓇᓗᓇᐃᒃᑯᑕᑦ ᐊᒻᒪᓗ ᐊᔪᙱᓐᓂᕐᒧᑦ ᑎᑎᖅᑲᑦ ᓇᓗᓇᐃᖅᓯᔪᑦ ᖃᖓ 
ᐱᓕᒻᒪᒃᓴᐃᓂᖅ ᐱᔭᕇᖅᑕᐅᓂᕐᒪᖔᖅ, ᐊᒻᒪᓗ ᓇᓗᓇᐃᒃᑯᑕᖅᑖᒃᑲᓐᓂᕆᐊᖃᕈᓂ ᐅᕝᕙᓘᓐᓃᑦ ᐃᓕᓐᓂᐊᒃᑲᓐᓂᕆᐊᖃᕐᒪᖔᖅ. 

https://wscc.nt.ca/iu/about-wscc-iu/policy-legislation-iu/legislation-iu#%E1%90%8A%E1%91%A6%E1%91%95%E1%95%90%E1%93%87%E1%96%85%E1%91%95%E1%90%83%E1%93%95%E1%92%AA%E1%93%82%E1%95%90%E1%92%A7%E1%91%A6
https://wscc.nt.ca/iu/about-wscc-iu/policy-legislation-iu/legislation-iu#%E1%90%8A%E1%91%A6%E1%91%95%E1%95%90%E1%93%87%E1%96%85%E1%91%95%E1%90%83%E1%93%95%E1%92%AA%E1%93%82%E1%95%90%E1%92%A7%E1%91%A6

ᐊᑐᐃᓐᓇᐅᔪᑦ ᑭᓱᓕᕆᔾᔪᑏᑦ
•	 ᐆᒃᑑᑎ ᐃᖅᑲᓇᐃᔭᖅᑎᐅᑉ ᐱᓕᒻᒪᒃᓴᐃᓂᕐᒧᑦ ᑎᑎᖅᑲᖁᑎᖓ ᑎᑎᕋᕐᕕᒃᓴᖅ

ᒪᓕᒐᑦᑎᒍᑦ ᑕᑯᒋᐊᖅᑕᐅᒍᓐᓇᖅᑐᖅ
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᖁᔭᐅᔪᑦ: ᐃᓚᖏᑦ 12 (c), 16(c), 18, 54 – 67, ᐊᒻᒪᓗ 
322 – 338

ᐆᒃᑑᑎ ᐃᖅᑲᓇᐃᔭᖅᑎᐅᑉ ᐱᓕᒻᒪᒃᓴᐃᓂᕐᒧᑦ ᑎᑎᖅᑲᖁᑎᖓ

ᓴᓇᔨᐅᑉ ᐊᑎᖓ:

ᐃᖅᑲᓇᐃᔮᑉ ᑕᐃᒎᓯᖓ: ᓱᓇᐅᑎᓪᓗᒍ ᓴᓇᔨᑖᖑᓂᖓ:

ᐃᓕᓐᓂᐊᕈᑎᐅᑉ ᑕᐃᒎᓯᖓ/ᐱᓕᒻᒪᒃᓴᐃᓂᕐᒧᑦ ᐱᓕᕆᐊᒃᓴᖅ ᐅᑉᓗᖅ ᐱᐊᓂᖕᓂᖓ ᐅᑉᓗᖅ ᐃᓱᓕᕝᕕᖓ

https://wscc.nt.ca/iu/about-wscc-iu/policy-legislation-iu/legislation-iu

ᐃᖅᑲᓇᐃᔭᖅᑎᒧᑦ ᖃᐅᔨᕙᓪᓕᐊᕈᑎᓄᑦ ᓇᓗᓇᐃᔭᐃᓂᖅ

ᓴᓇᔨᐅᑉ ᐊᑎᖓ: Postition:

Trainer/Supervisor: Date:

1. ᖃᐅᔨᕙᓪᓕᐊᕈᑎᓂ ᖃᐅᔨᑎᑕᐅᓂᖅ
 ᕿᒥᕐᕈᐊᖅᑎᑕᐅᓂᖅ ᐃᖅᑲᓇᐃᔭᖅᕕᒃᒥᑦ (ᐃᓯᕆᐊᕐᕕᐊᓂᒃ, ᐊᓂᕝᕕᖏᓐᓂᒃ, ᐱᖁᑎᖏᓐᓂ, ᓂᕆᕝᕕᖏᓐᓂᒃ, ᐊᓯᖏᓐᓂᓪᓗ)
 ᖃᐅᔨᒪᓕᕐᓂᖅ ᑲᒪᔨᒋᔭᒥᒃ ᐊᒻᒪ ᖃᓄᖅ ᐅᖃᖃᑎᒋᔪᓐᓇᕐᓂᖏᓐᓂᒃ
 �ᑐᑭᓯᓯᒪᓗᓂ ᐱᔪᓐᓇᐅᑎᖏᓐᓂᒃ (ᐱᔪᓐᓇᐅᑎᖃᕐᓂᖅ ᖃᐅᔨᒪᔭᕆᐊᖃᕐᓂᕐᒥ, ᐱᔪᓐᓇᐅᑎᖃᕐᓂᖅ ᐃᓚᐅᑎᑕᐅᔭᕆᐊᖃᕐᓂᕐᒥᒃ, 
ᐱᔪᓐᓇᐅᑎᖃᕐᓂᖅ ᐊᑦᑕᓇᖅᑐᒥ ᐃᖅᑲᓇᐃᔭᕐᕕᖃᕈᒪᙱᓐᓂᕐᒥᒃ)
 ᑐᓴᐅᒪᑎᑕᐅᓗᓂ ᑲᒻᐸᓂᐅᑉ ᐋᓐᓂᐊᖃᕐᑕᐃᓕᓂᕐᒧᑦ ᐊᒻᒪ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐊᑎᐊᒐᕐᓂ
 ᑐᑭᓯᓯᒪᓗᓂ ᖃᓄᖅ ᐊᑦᑕᓇᖅᑐᓂ ᐅᖃᐅᓯᖃᕈᓐᓇᕐᓂᕐᒥᒃ, ᐊᑦᑕᓇᖅᑐᓃᑦᑐᓂᒃ ᐅᕝᕙᓘᓐᓃᑦ ᖃᓄᐃᑲᓴᒍᑎᓂ ᐊᑦᑕᓇᖅᑐᓂᒃ
 ᖃᐅᔨᒪᓗᓂ ᐊᑎᕆᖏᓐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᑲᑎᒪᔨᓂ ᐅᕝᕙᓘᓐᓃᑦ ᑭᒡᒐᖅᑐᐃᔨᒋᔭᐅᔪᓂᒃ  
 ᑐᑭᓯᓯᒪᓗᓂ ᐱᓕᕆᐊᖓᓄᑦ ᖃᓄᐃᓕᐅᕆᐊᖃᕐᓂᖓᓂ ᐊᒻᒪ ᖃᓄᐃᑦᑐᓂᒃ ᐱᔭᒃᓴᖃᕐᒪᖔᑕ

2. ᑐᐊᕕᕐᓇᖅᑐᓄᑦ ᐱᕙᒌᔭᖅᓯᒪᓂᖅ
 �ᕿᒥᕐᕈᐊᕐᓗᓂ ᐃᖅᑲᓇᐃᔭᕐᕕᐅᑉ ᑐᐊᕕᕐᓇᖅᑐᒥ ᐊᑐᖅᑕᐅᕙᒃᑐᓂᒃ (ᐃᑭᓕᕐᐸᑦ/ᐊᓂᔭᕆᐊᖃᕐᓂᕐᒧᑦ, ᐋᓐᓂᕐᑐᓂ ᑐᐊᕕᕐᓇᖅᑐᓕᕆᓂᕐᒥ, 
ᑯᕕᔪᕕᓂᕐᓂ, ᐊᓯᖏᓐᓂᓪᓗ)
 ᑕᑯᑎᑕᐅᓗᓂ ᑐᐊᕕᕐᓇᖅᑐᖃᓕᕐᐸᑦ ᐊᓂᕝᕕᒃᓴᓂᒃ, ᐋᖅᑭᒃᑕᐅᓯᒪᔪᓂ ᐅᐸᒡᕕᖕᓂ, ᐊᒻᒪ ᐊᓂᕝᕕᖕᓄᑦ ᐊᖅᑯᑎᓂᒃ
 ᖃᐅᔨᑎᑕᐅᓗᓂ ᑐᐊᕕᕐᓇᖅᑐᓕᕆᔨᓄᑦ ᖃᓄᖅ ᐅᖃᖃᑎᖃᕈᓐᓇᕐᒪᖔᑦ
 ᑐᑭᓯᓯᒪᓗᓂ ᖃᓄᐃᓕᐅᕆᐊᖃᕐᓂᐊᕐᓂᕐᒥ ᐋᓐᓂᖅᑐᖃᕐᐸᑦ ᐅᕝᕙᓘᓐᓃᑦ ᖃᓄᐃᓕᔪᖃᕐᐸᑦ
 ᓇᓗᓇᐃᕐᓗᒋᑦ ᑐᐊᕕᕐᓇᖅᑐᒧᑦ ᓇᓗᓇᐃᒃᑯᑎᓂᒃ ᖃᓄᕐᓗ ᐊᑐᕆᐊᖃᕐᓂᖏᓐᓂᒃ

3. ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ
 ᓇᓃᑦᑕᕆᐊᒃᓴᖏᑦ ᐋᓐᓂᕐᑐᖅᓯᐅᑎᑦ, ᐃᓅᓕᓴᖅᑕᐅᕝᕖᑦ, ᐊᒻᒪ ᑕᒪᒃᑯᓄᖓ ᐱᖁᑎᖃᕐᕖᑦ (ᐃᔨᓄᑦ ᐃᕐᕈᖅᑐᐃᕝᕕᒃ ᓇᓗᓇᐃᒃᑯᑎᒋᓪᓗᒍ)
 ᑐᓴᐅᒪᑎᑕᐅᓗᓂ ᐃᖅᑲᓇᐃᔭᕐᕕᒃᒥ ᐋᓐᓂᕐᑐᓂ ᑲᒪᒋᔭᖃᕈᓐᓇᖅᑐᓂᒃ
 ᖃᐅᔨᒪᓗᓂ ᓇᓃᒻᒪᖔᑕ ᐋᓐᓂᕐᑐᓄᑦ ᓇᓗᓇᐃᔭᕐᕕᐅᕙᒃᑐᑦ ᐊᒻᒪ ᐅᓂᒃᑳᓕᐅᕈᑎᑦ ᓇᓃᒻᒪᖔᑕ
 ᑐᑭᓯᓯᒪᓗᓂ ᖃᓄᐃᓕᔪᓄᑦ ᐅᓂᒃᑳᓕᐅᕐᐸᓪᓕᐊᓂᕐᒥᒃ

4. ᐅᐸᑐᐃᓐᓇᕆᐊᖃᙱᑦᑐᑦ ᐅᕝᕙᓘᓐᓃᑦ ᐊᐅᓚᑕᐅᕝᕕᓖᑦ  
 ᑕᑯᑎᑕᐅᓗᓂ ᐅᐸᑐᐃᓐᓇᕆᐊᖃᙱᑦᑐᓂᒃ (ᓲᕐᓗ ᐅᐊᔭᓄᑦ ᐊᑦᑕᑕᐅᑎᖃᕐᕕᒃ, ᐃᓄᑭᑦᑐᕐᓯᐅᑎᑦ, ᑭᐊᒃᓴᐅᑎᖃᕐᕖᑦ)
 �ᖃᐅᔨᓗᓂ ᓇᓂ ᓇᖕᒥᓂᖅ ᐋᓐᓂᖅᑕᐅᓕᔾᔪᑎᓂᒃ ᐊᑐᕆᐊᖃᕋᔭᕐᒪᖔᑕ (PPE) ᐊᒻᒪᓗ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂ ᐊᑎᙳᐊᖅᑎᑕᐅᓯᒪᓗᓂ 
ᐊᑐᕆᐊᖃᓕᕐᓂᕐᐸᑦ
 ᖃᐅᔨᓗᓂ ᐳᓛᖅᑐᓂᒃ ᐱᓕᕆᕝᕕᒃᒧᑦ ᐅᕝᕙᓘᓐᓃᑦ ᓴᓇᑎᑕᐅᔪᓄᑦ ᖃᓄᐃᓕᐅᕈᑎᐅᔭᕆᐊᓕᖕᓂᒃ, ᑕᐃᒪᐃᑦᑕᕆᐊᖃᕐᐸᑦ

5. Hazardous Substances
 ᕿᒥᕐᕈᐊᕐᓗᓂ ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ (WHMIS)
 �ᖃᐅᔨᑎᑕᐅᓗᓂ ᐅᓗᕆᐊᓇᙱᑦᑐᒃᑯᑦ ᐱᓕᕆᐊᖃᕈᓐᓇᕐᓂᕐᒥᒃ, ᐃᓂᖃᖅᑎᑦᑎᓂᕐᒥᒃ, ᐊᒻᒪ ᐊᑦᑕᑯᓄᐊᕐᓯᔪᓐᓇᕐᓂᕐᒥᒃ  
ᐅᓗᕆᐊᓇᖅᑐᓂ ᐱᖁᑎᓂᒃ
 ᖃᐅᔨᑎᑕᐅᓗᓂ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᑲᑎᑕᐅᕙᓪᓕᐊᔪᓄᑦ ᑎᑎᕋᕐᕕᒃᓴᓂᒃ (SDS) ᓇᓃᓐᓂᖏᓐᓂᒃ
 ᕿᒥᕐᕈᐊᕐᓗᒋᑦ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓄᑦ ᐊᑐᕆᐊᓕᖕᓂ ᐊᒻᒪ ᐊᑐᑦᑎᐊᕈᓐᓇᕐᓂᕐᒥ
 ᖃᐅᔨᓗᓂ ᖃᓄᖅ ᓇᓗᓇᐃᒃᑯᑎᓕᐅᕆᐊᖃᕐᓂᕐᒥᒃ ᐴᕆᔭᐅᔪᓂᒃ ᐊᒻᒪ ᖃᐅᔨᒪᓗᓂ ᖁᐊᕐᓵᕐᓇᖅᑐᑦ ᓇᓗᓇᐃᒃᑯᑎᖏᓐᓂᒃ

6. Worksite Procedures, Plans, and Policies 
 ᕿᒥᕐᕈᐊᕐᓗᒋᑦ ᑲᒻᐸᓂᐅᑉ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐃᖅᑲᓇᐃᔭᕐᕕᒃᒥ ᐊᑐᖅᑕᐅᕙᒃᑐᓂᒃ ᐃᖅᑲᓇᐃᔮᙱᓐᓅᖓᔪᓂᒃ
 �ᕿᒥᕐᕈᐊᕐᓗᒋᑦ ᐃᖅᑲᓇᐃᔭᕐᕕᒃᒧᑦ ᐊᑐᐊᒐᐃᑦ (ᓲᕐᓗ: ᐋᖓᔮᕐᓇᖅᑐᓂ/ᐃᒥᐊᓗᒃᒥ ᐊᑐᖃᑦᑕᕐᓂᖅ, ᐃᖅᑲᓇᐃᔭᕈᓐᓇᓂᕐᒧᑦ, ᐃᖅᑲᓇᐃᔭᕐᕕᒃᒥᑦ 
ᐸᒡᕕᓴᒃᑕᐅᑦᑕᐃᓕᓂᕐᒥᒃ)

 �ᑐᓴᐅᒪᑎᑕᐅᓗᓂ ᐊᓂᑎᑕᐅᓯᒪᔭᕆᐊᖃᕐᓂᕐᒥᒃ/ᓄᖃᖓᑎᑕᐅᓂᕐᒥ, ᐃᓄᑭᑦᑐᕐᓯᐅᕐᕕᖕᓂ, ᐊᒻᒪ ᐅᕐᕈᑦᑕᐃᓕᓂᕐᒧᑦ ᐊᑐᖅᑕᐅᔭᕆᐊᓖᖕᓂ 
(ᑕᐃᒪᐃᑦᑕᕆᐊᖃᕐᐸᑦ)

 �ᖃᐅᔨᓗᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᑐᕆᐊᖃᖅᑐᓄᑦ ᑎᑎᕋᖅᑕᐅᓯᒪᓗᓂ, ᐊᑐᐊᒐᕐᓂᒃ 
ᐊᒻᒪ ᑕᑕᑎᕆᐊᓕᖕᓂᑦ

ᐃᖅᑲᓇᐃᔭᖅᑎᐅᑉ ᓇᓗᓇᐃᖅᓯᔾᔪᑎᖓ:
ᐃᖅᑲᓇᐃᔭᕐᕕᒃᒥ ᕿᒥᕐᕈᐊᖅᑕᐅᓵᖅᑐᖓ ᐊᒻᒪᓗ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐊᑐᕆᐊᓕᖕᓂ, ᐊᑐᐊᒐᖕᓂ ᐊᒻᒪ ᒪᓕᒋᐊᓕᖕᓂ ᐊᒃᑐᐊᔪᓂ 
ᐃᖅᑲᓇᐃᔮᓐᓄᑦ ᐃᖅᑲᓇᐃᔭᕐᕕᖕᒧᓪᓗ.

ᐃᖅᑲᓇᐃᔭᖅᑎᐅᑉ ᐊᑎᓕᐅᕈᓯᖓ: ᐅᓪᓗᖅ:

ᐊᔪᕈᓐᓃᖅᓴᖅᑎᑦᑎᔨ/ᑲᒪᔨᐅᑉ ᐊᑎᓕᐅᕈᓯᖓ: ᐅᓪᓗᖅ:

ᐅᓗᕆᐊᓇᖅᑐᒥᑦ ᐃᓕᓴᖅᓯᓂᕐᒥᑦ: ᖃᐅᔨᓴᕐᓂᖅ ᐊᒻᒪᓗ ᐊᐅᓚᑦᑎᔾᔪᑎ

ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕐᓂᖅ ᐱᓕᕆᓂᐅᔪᖅ ᑲᒪᔨᐅᔪᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐊᑐᖃᑦᑕᖅᑕᖏᑦ ᓇᓗᓇᐃᖅᓯᓂᕐᒥᑦ 
ᐊᒻᒪᓗ ᑲᒪᒋᔭᖃᕐᓂᕐᒥᑦ ᐃᖅᑲᓇᐃᔭᕐᕕᖕᒥ ᐅᓗᕆᐊᓇᕆᔭᐅᔪᓂᒃ. ᐃᖅᑲᓇᐃᔭᖅᑏᑦ ᐊᒻᒪᓗ ᑲᒪᔨᐅᔪᑦ ᖃᐅᔨᓴᕆᐊᓖᑦ ᐅᓗᕆᐊᓇᖅᑐᓂᑦ 
ᐱᓕᕆᖃᑎᒌᓗᑎᒃ ᐱᓕᕆᐊᒃᓴᕆᔭᐅᔪᒥᑦ ᐱᒋᐊᓚᐅᙱᓐᓂᖏᓐᓂᒃ ᓄᑖᒥᑦ ᐃᖅᑲᓇᐃᔭᕐᕕᐅᔪᒥᑦ, ᐅᕝᕙᓘᓐᓃᑦ ᐃᖅᑲᓇᐃᔭᕐᕕᐅᔪᖅ ᐊᕙᑎᖓ 
ᐊᓯᔾᔨᕐᓂᕈᓂ ᖃᓄᐃᑦᑐᑐᐃᓐᓇᕐᓂᒥᑦ ᐱᔾᔪᑎᖃᕐᓗᓂ (ᓲᕐᓗ ᓯᓚᐅᑉ ᐊᓯᔾᔨᕐᓂᖓᓄᑦ, ᓄᑖᓂᑦ ᐱᖁᑎᓂᑦ).

•	ᐅᓗᕆᐊᓇᖅᑐᖅ: ᖃᓄᐃᓐᓂᐅᔪᖅ, ᓱᓇᑐᐃᓐᓇᖅ, ᐅᕝᕙᓘᓐᓃᑦ ᖃᓄᐃᓕᖓᓂᐅᔪᖅ ᐋᓐᓂᕈᑕᐅᑐᐃᓐᓇᕆᐊᓕᒃ, ᖃᓂᒪᒍᑕᐅᑐᐃᓐᓇᕆᐊᓕᒃ, 
ᐅᕝᕙᓘᓐᓃᑦ ᓱᕋᐃᑐᐃᓐᓇᕆᐊᓕᒃ ᓱᓇᒃᑯᑖᒥᑦ.

•	 ᐅᓗᕆᐊᓇᖅᑐᒧᑦ ᐊᐅᓚᑦᑎᔾᔪᑎ: ᖃᓄᐃᓕᐅᕈᑕᐅᔪᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᖅᑲᓇᐃᔭᖅᑎᖁᑎᓕᖕᓄᑦ ᑕᐃᒪᐃᑎᑦᑎᑦᑎᐊᓕᒪᓂᕐᒥᑦ 
ᐅᕝᕙᓘᓐᓃᑦ ᐱᓗᐊᖅᑕᐅᓕᒪᑎᑦᑎᓂᕐᒥᑦ ᐅᓗᕆᐊᓇᖅᑐᒥᑦ ᐋᓐᓂᕈᑕᐅᓂᐊᕐᓗᓂ ᐃᖅᑲᓇᐃᔭᕐᕕᖕᒥᑦ.

ᒪᓕᒋᐊᓖᑦ ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕐᓂᕐᒧᑦ
1.	ᓇᓗᓇᐃᖅᓯᓂᕐᒧᑦ ᐊᑦᑕᕆᔭᐅᔪᓂᑦ: ᓇᓗᓇᐃᖅᓯᔪᓐᓇᖅᑐᑎᑦ ᐅᓗᕆᐊᓇᖅᑐᓂᑦ ᐱᓱᓪᓗᑎᑦ ᖃᐅᔨᓴᕐᓗᑎᑦ 
ᐃᖅᑲᓇᐃᔭᕐᕕᒋᔭᖏᑕ ᐃᓂᒋᔭᖓᓂ, ᕿᒥᕐᕈᐊᕐᓂᕐᒥᑦ ᑭᖑᓂᑦᑎᓐᓂ ᖃᓄᐃᓐᓂᐅᔪᓄᑦ ᐅᓂᒃᑳᓕᐊᓂᑦ, ᐅᖃᖃᑎᖃᕐᓂᕐᒥᑦ 
ᐃᖅᑲᓇᐃᔭᖅᑎᓂᑦ, ᐱᓕᕆᓂᕐᒥᑦ ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑎᓂᑦ, ᐊᒻᒪᓗ ᕿᒥᕐᕈᓂᕐᒥᑦ ᐃᖅᑲᓇᐃᔭᕐᓂᕐᒧᑦ 
ᐱᓕᕆᓂᐅᔪᓂᑦ. 

2.	ᐊᐅᓚᑦᑎᔾᔪᑏᑦ ᐅᓗᕆᐊᓇᖅᑐᑦ: ᓇᓗᓇᐃᖅᓯᒪᓕᕈᕕᒋᑦ ᐅᓗᕆᐊᓇᖅᑐᑦ, ᐅᖃᐅᓯᕆᓗᒋᑦ ᐱᐅᓛᒃᑯᑦ ᐲᖅᓯᓂᕐᒥᑦ 
ᐅᓗᕆᐊᓇᖅᑐᒥᑦ ᐅᕝᕙᓘᓐᓃᑦ ᐅᓗᕆᐊᓇᖅᑐᒦᙱᓐᓂᖅᓴᐅᓂᕐᒧᑦ ᐱᓕᕆᖃᑎᒋᔭᕐᓂᒃ. ᑕᒪᓐᓇ ᐃᓚᖃᕈᓐᓇᖅᑐᖅ 
ᐊᔾᔨᒌᙱᑦᑐᓂᑦ ᐸᕐᓇᒍᑎᓂᑦ ᐱᔾᔪᑎᒋᓪᓗᒍ ᖃᓄᐃᑦᑑᓂᖓ ᐅᓗᕆᐊᓇᖅᑐᖅ.

3.	ᒪᒋᔭᐅᓛᕐᓂᖓᑕ ᖃᓄᐃᓕᒋᐊᕐᓂᖅ: ᓇᓗᓇᐃᕐᓗᒋᑦ ᑭᖑᓪᓕᕐᒥ ᖃᓄᐃᓕᐅᕆᐊᕈᑎᑦ ᐊᑐᓕᖅᑎᑦᑎᓯᒪᓕᕈᕕᑦ ᐅᓗᕆᐊᓇᖅᑐᓄᑦ 
ᐊᐅᓚᑦᑎᔾᔪᑎᓂᑦ. ᐃᒪᐃᓕᐅᑐᐃᓐᓇᕆᐊᖃᖅᑐᑎᑦ:
•	ᑲᔪᓯᓂᕐᒥᑦ ᐱᓕᕆᐊᒃᓴᒥᑦ ᐅᓗᕆᐊᓇᖅᑐᑦ ᐊᐅᓚᑕᐅᑦᑎᐊᓕᖅᐸᑕ.

•	ᐊᓯᔾᔨᕐᓗᒍ ᐃᖅᑲᓇᐃᔭᕐᕕᐅᑉ ᐊᕙᑎᖓ ᐊᒻᒪᓗ ᖃᐅᔨᓴᒃᑲᓐᓂᕐᓗᒋᑦ ᐅᓗᕆᐊᓇᕈᑏᑦ.

•	ᐊᓯᔾᔨᕐᓗᒍ ᖃᓄᖅ ᐱᓕᕆᐊᒃᓴᖅ ᑲᒪᒋᔭᐅᓲᖑᖕᒪᖔᖅ ᐊᒻᒪᓗ ᖃᐅᔨᓴᒃᑲᓐᓂᕐᓗᒋᑦ ᐅᓗᕆᐊᓇᕈᑏᑦ.

•	ᐱᓕᕆᐊᕆᔭᐅᔪᖅ ᓄᖅᑲᖅᑎᓪᓗᒍ ᐊᒻᒪᓗ ᑐᓴᐅᒪᑎᒋᐊᕐᓗᒍ ᑲᒪᔨᐅᔪᖅ ᐅᓗᕆᐊᓇᖅᑐᑦ ᐊᐅᓚᑕᐅᔪᓐᓇᙱᒻᒪᑕ.

4.	ᐊᑎᓕᖅᑕᐅᔪᖅ: ᐃᖅᑲᓇᐃᔭᖅᑏᑦ ᐊᒻᒪᓗ ᑲᒪᔨᐅᔪᖅ ᐊᑎᓕᐅᓪᓗᐊᖅᑐᑦ ᖃᐅᔨᓴᕐᓂᐅᔪᒥᑦ ᓇᓗᓇᐃᖅᓯᓂᕐᒥᑦ ᑭᒃᑯᓕᒫᑦ 
ᐊᖏᖅᓯᒪᓂᖏᓐᓂᒃ ᓇᓗᓇᐃᖅᑕᐅᓯᒪᔪᓂᑦ ᐅᓗᕆᐊᓇᖅᑐᓂᑦ ᐊᒻᒪᓗ ᐊᐅᓚᑦᑎᔾᔪᑎᓂᑦ.

ᑎᑎᕋᖅᓯᒪᔪᖅ ᐱᔭᐅᔭᕆᐊᓖᑦ
•	ᐃᖅᑲᓇᐃᔭᖅᑏᑦ ᐊᕙᑏᑦ ᐅᖓᑖᓄᑦ: 

	° ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑏᑦ ᐅᓂᒃᑳᓕᐊᑦ: ᐃᖅᑲᓇᐃᔭᖅᑎᖁᑎᓖᑦ ᑎᑎᕋᐃᓐᓇᕆᐊᓖᑦ ᖃᓄᐃᓕᓯᒪᓂᖏᑦ 
ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕐᓂᐅᔪᓂᑦ ᑲᒪᒋᔭᐅᓯᒪᔪᓂᑦ ᐃᖅᑲᓇᐃᔭᕐᕕᖕᒥᑦ. ᑖᒃᑯᐊ ᐅᓂᒃᑳᓕᐊᑦ ᓇᓗᓇᐃᓪᓗᐊᖅᑐᑦ 
ᐅᓗᕆᐊᓇᖅᑐᓂᑦ ᓇᓗᓇᐃᖅᑕᐅᓯᒪᔪᓂᑦ, ᐊᒻᒪᓗ ᐊᐅᓚᑦᑎᓂᕐᒧᑦ ᐱᓕᕆᓂᐅᔪᑦ ᐊᑐᖅᑕᐅᔪᓂᑦ. 

ᐊᑐᐃᓐᓇᐅᔪᑦ ᑭᓱᓕᕆᔾᔪᑏᑦ
•	ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑏᑦ ᐆᒃᑑᑎ ᐊᑐᐊᒐᖅ 

ᒪᓕᒐᑦᑎᒍᑦ ᑕᑯᒋᐊᖅᑕᐅᒍᓐᓇᖅᑐᖅ
•	 ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᖁᔭᐅᔪᑦ:  
ᐃᓚᖏᑦ 12, 13, 16 (1)(b)

https://wscc.nt.ca/iu/about-wscc-iu/policy-legislation-iu/legislation-iu

ᐆᒃᑑᑎ ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕐᓂᕐᒧᑦ ᐊᑐᐊᒐᖅ 
ᐅᓪᓗᖅ ᐃᖅᑲᓇᐃᔭᕐᕕᒋᔭᖏᑕ 

ᐃᓂᒋᔭᖓᓂ

ᐱᔭᒃᓴᕆᔭᐅᔪᖅ/
ᐃᖅᑲᓇᐃᔮᖅ

ᐱᓕᕆᐊᖅ 1: ᐅᓗᕆᐊᓇᖅᑐᖅ ᓇᓗᓇᐃᕐᓗᒍ
ᑎᑎᕋᕐᓗᒋᑦ ᑭᓱᑐᐃᓐᓇᐃᑦ ᐅᓗᕆᐊᓇᕋᓱᒋᔭᑎᑦ, ᐅᕝᕙᓘᓐᓃᑦ 
ᖃᓄᐃᓕᖓᓂᐅᔪᑦ ᐅᓗᕆᐊᓇᕈᑕᐅᑐᐃᓐᓇᕆᐊᓕᒃ ᑭᓇᑐᐃᓐᓇᕐᒧᑦ.

ᐱᓕᕆᐊᖅ 2: ᐊᐅᓚᑦᑎᒋᐊᕐᓗᒍ ᐅᓗᕆᐊᓇᖅᑐᖅ 
ᐅᖃᐅᓯᕆᓗᒋᑦ ᐱᐅᓛᖑᔪᖅ(ᔪᑦ) ᐲᖅᓯᓂᕐᒥᑦ ᐅᕝᕙᓘᓐᓃᑦ 
ᐱᓗᐊᖅᑕᐃᓕᒪᑎᑦᑎᓂᕐᒥᑦ ᐅᓗᕆᐊᓇᕐᓂᐅᔪᒥᑦ.

(ᒪᑉᐱᖅᑐᒐᖅ ᑭᖑᓪᓕᖅ ᑕᑯᒋᐊᕐᓗᒍ ᐅᓗᕆᐊᓇᖅᑐᓄᑦ ᐊᐅᓚᑦᑎᔾᔪᑎᓄᑦ)

ᐱᓕᕆᐊᖅ 3: ᓇᓗᓇᐃᕐᓗᒍ 
ᖃᐅᔨᓴᕐᓂᐅᔪᖅ

ᐊᑦᑕᕐᓇᖅᑐᓕᒫᑦ ᐊᐅᓚᑕᐅᕚᑦ ?
  ᐄ. – ᑐᑭᓯᒋᐊᕈᑎᒃᓴᑦ ᑐᓴᖅᑕᐅᑎᒋᐊᕐᓗᒋᑦ ᐃᒡᕕᑦ ᐱᓕᕆᔨᖃᑎᖏᓐᓄᑦ. 

  ᐋᒃᑲ. – ᑲᒪᔨᒋᔭᐃᑦ ᖃᐅᔨᒃᑲᕐᓗᒍ ᐱᔭᒃᓴᕆᔭᐃᑦ ᐅᖃᐅᓯᕆᓂᐊᕋᔅᓯᐅᒃ.

ᐱᓕᕆᐊᖅ 4: ᐃᖅᑲᓇᐃᔭᖅᑏᑦ ᐊᒻᒪᓗ ᑲᒪᔨᐅᔪᖅ ᐊᑎᓕᐅᕐᓗᑎᒃ ᖃᐅᔨᓴᕐᓂᐅᔪᒥᑦ
ᑲᒪᔨᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᓕᒫᑦ ᐱᖃᑕᐅᔪᑦ ᖃᐅᔨᓴᕐᓂᐅᔪᒥᑦ ᐊᑖᓂ ᐊᑎᓕᐅᕆᐊᓖᑦ.

ᑲᒪᔨᐅᔫᑉ ᐊᑎᖓ ᐊᑎᓕᐅᕈᓯᖅ ᐅᓪᓗᖅ

ᐃᖅᑲᓇᐃᔭᖅᑎᐅᑉ ᐊᑎᖓ(ᖏᑦ) ᐊᑎᓕᐅᕈᓯᖅ(ᓰᑦ) ᐅᓪᓗᖅ

ᐊᐅᓚᑦᑎᓂᕐᒥᑦ ᐅᓗᕆᐊᓇᖅᑐᓂᑦ – ᐊᐅᓚᑦᑎᓂᕐᒧᑦ 
ᖁᕝᕙᖅᐸᓪᓕᐊᓯᒪᓂᖅ 
ᖁᑦᑎᖕᓂᓕᕇᒃᑐᑦ ᐊᐅᓚᑦᑎᔾᔪᑏᑦ ᐱᓕᕆᐊᒃᓴᑎᒍᑦ ᐱᓕᕆᔾᔪᑎᐅᕗᖅ ᐲᖅᓯᓂᕐᒥᑦ ᐅᕝᕙᓘᓐᓃᑦ 
ᐱᓗᐊᖅᑕᐃᓕᒪᑎᑦᑎᓂᕐᒥᑦ ᐅᓗᕆᐊᓇᖅᑐᓂᑦ ᐃᖅᑲᓇᐃᔭᕐᕕᖕᒥᑦ. 

ᐱᒋᐊᖏᓐᓇᐅᔭᕐᓗᑎᑦ ᐄᙳᐊᖅ ᖄᖓᓂ. 
ᓲᕐᓗ, ᑲᒪᔨᐅᔪᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐲᖅᓯᒍᓐᓇᙱᑉᐸᑕ ᐅᓗᕆᐊᓇᖅᑐᒥᑦ, ᐃᓇᖏᖅᓯᔾᔪᑎᒥᑦ 
ᐊᑐᓪᓗᐊᖅᑐᑦ, ᐊᓱᐃᓛᒃ ᐋᖅᑭᐅᒪᑎᑦᑎᓂᕐᒥᑦ, ᐊᓱᐃᓛᒃ ᐊᐅᓚᑦᑎᔨᒃᑯᓐᓄᑦ ᐊᐅᓚᑦᑎᔾᔪᑎᓂᑦ. 
ᐃᖅᑲᓇᐃᔭᖅᑏᑦ ᐊᒻᒪᓗ ᑲᒪᔨᐅᔪᑦ ᓇᓗᓇᐃᖅᓯᓪᓗᐊᖅᑐᑦ ᐊᒥᓱᓛᓂᑦ ᐊᐅᓚᑦᑎᔾᔪᑎᓂᑦ ᓴᐳᔾᔨᓂᐊᕐᒪᑕ 
ᐃᖅᑲᓇᐃᔭᖅᑎᓂᑦ ᐅᓗᕆᐊᓇᖅᑐᒥᑦ. ᐅᓗᕆᐊᓇᖅᑐᖅ ᐲᖅᑕᐅᔪᓐᓇᙱᑉᐸᑦ, ᐊᑐᖃᓯᐅᑎᓗᑎᒃ 
ᐊᐅᓚᑦᑎᔾᔪᑎᓂᑦ ᑕᐃᒪᐃᒋᐊᖃᕋᔭᖅᑐᑦ ᐃᖅᑲᓇᐃᔭᖅᑏᑦ ᐅᓗᕆᐊᓇᖅᑐᒦᖁᓇᒋᑦ. 

ᐅᓗᕆᐊᓇᖅᑐᖅ 
ᐱᑕᖃᕈᓐᓃᖅᑎᓪᓗᒍ

ᐲᖅᓯᓂᕐᒥᑦ ᐅᕝᕙᓘᓐᓃᑦ ᐱᑕᖃᕈᓐᓃᖅᑎᑦᑎᓂᕐᒥᑦ ᐅᓗᕆᐊᓇᖅᑐᒥᑦ ᐊᑑᑎᖃᓛᖑᕗᖅ ᐊᐅᓚᑦᑎᓂᕐᒥᑦ. 
ᐅᓗᕆᐊᓇᖅᑐᖅ ᐲᕐᓗᒍ, ᐊᑦᑕᕐᓇᖅᑐᖅ ᐱᓕᕆᐊᒃᓴᖅ, ᖃᓄᐃᓐᓂᐅᔪᖅ, ᐱᖁᑎ, ᐅᕝᕙᓘᓐᓃᑦ ᐃᓚᐅᕈᑎᒃᓴᖅ 
ᐃᖅᑲᓇᐃᔭᕐᕕᒋᔭᖏᑕ ᐃᓂᒋᔭᖓᓂ.z

ᐃᓇᖏᕐᓗᒍ ᑭᓱᒧᒃᑭᐊᖅ 
ᐊᑦᑕᕐᓇᙱᓐᓂᖅᓴᐅᔪᒧᑦ

ᐊᓯᔾᔨᕐᓗᒍ ᐅᓗᕆᐊᓇᖅᑐᖅ ᐃᖅᑲᓇᐃᕐᓂᕐᒧᑦ ᐱᓕᕆᔾᔪᓯᐅᔪᖅ, ᐃᓚᐅᕈᑎᒃᓴᖅ, ᓴᓇᕐᕈᑎ, ᐅᕝᕙᓘᓐᓃᑦ ᐱᖁᑎ 
ᐊᑦᑕᕐᓇᙱᓐᓂᖅᓴᐅᔪᒧᑦ. 

ᐆᒃᑑᑏᑦ: ᑎᓕᓯᓗᑎᑦ ᐃᖅᑲᓇᐃᔭᖅᑎᒥᑦ ᐃᓕᓐᓂᐊᖅᓯᒪᑦᑎᐊᖅᑐᒥᑦ ᑕᐃᒪᐃᑦᑑᖏᑦᑐᒥᑦ 
ᐃᓕᓐᓂᐊᖅᓯᒪᙱᑦᑐᒥᑦ ᐃᖅᑲᓇᐃᔭᖅᑎᒥᑦ, ᐊᑐᕐᓗᑎᑦ ᐃᒪᖃᖅᑐᑦ ᐊᒥᐊᕈᑎᒥᑦ ᓱᕈᖕᓇᖅᑐᒥᑦ ᐃᓚᖃᖅᑐᒥᑦ 
ᐊᒥᐊᕈᑎᒥᐅᖏᑦᑐᖅ, ᐅᕝᕙᓘᓐᓃᑦ ᐊᓯᔾᔨᕐᓗᑎᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᒡᒑᐅᔮᖕᓂᒃ ᑖᒃᑯᐊᖑᖏᑦᑐᑦ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐃᒡᒑᖕᓂᑦ.

ᐋᖅᑭᒃᓯᓂᕐᒥᑦ 
ᐊᐅᓚᑦᑎᔾᔪᑎᒥᑦ

ᐋᖅᑭᒃᓱᕐᑕᐅᕙᓕᐊᓂᕐᒧᑦ ᐊᐅᓚᑦᑎᔾᔪᑎᑦ ᐱᓕᕆᕝᔪᓯᐅᕗᑦ ᐋᖅᑭᒃᓱᖅᑕᐅᔪᓂᒃ ᑕᒪᒃᑯᐊ ᐋᖅᑭᐅᒪᓂᖏᓐᓄᑦ 
ᐱᓕᕆᕝᕕᐅᔪᒥ, ᐱᖁᑎᓂ ᐅᕝᕙᓘᓐᓃᑦ ᐱᓕᕆᓂᐅᔪᖅ ᒥᒃᖠᑎᕆᓂᕐᒥᑦ, ᑕᐃᒪᐃᒍᓐᓃᑎᑦᑎᓂᕐᒧᑦ, ᐅᕝᕙᓘᓐᓃᑦ 
ᑲᒪᒋᔭᖃᑦᑎᐊᕐᓂᕐᒥᑦ ᐅᓗᕆᐊᓇᖅᑑᔪᒥ. ᐋᖅᑭᒃᓱᕐᑕᐅᕙᓕᐊᓂᕐᒧᑦ ᐊᐅᓚᑦᑎᔾᔪᑎ ᑕᐃᒪᐃᑎᑦᑎᔾᔮᙱᑦᑐᖅ 
ᐅᓗᕆᐊᓇᕈᑕᐅᔪᖅ ᐊᑦᑐᖅᓯᖏᓪᓗᓂ ᐃᖅᑲᓇᐃᔭᖅᑎᒥᑦ. 

ᐆᒃᑑᑏᑦ: ᓴᓇᓗᓯ ᐊᕙᓗᒃᓴᓂᑦ, ᓄᖅᑲᖃᕈᑎᓂᑦ ᐊᑐᐃᓐᓇᖃᕐᕕᐅᑦᑕᐃᓕᓂᕐᒧᑦ ᐅᓗᓂᕆᐊᓇᕐᓂᐅᔪᓂᑦ, 
ᐃᓕᓯᓗᑎᒃ ᑭᕕᓯᔾᔪᑎᓂᑦ, ᐊᒥᐊᕆᓗᓯ ᐊᒥᐊᕈᑎᒧᑦ ᑎᒻᒥᒃᑳᖅᑐᒥᐅᖏᑦᑐᖅ, ᐅᕝᕙᓘᓐᓃᑦ 
ᐊᓂᕐᓂᑦᑎᐊᕆᓐᓇᖅᑐᖃᕐᓂᖅᓴᐅᓗᓂ ᐃᓚᖏᓐᓄᑦ ᐱᔭᒃᓴᕆᔭᐅᔪᓄᑦ.

ᐊᐅᓚᑦᑎᔨᒃᑯᓄᑦ 
ᐊᐅᓚᑦᑎᔾᔪᑏᑦ

ᑖᒃᑯᐊ ᐊᐅᓚᑦᑎᔾᔪᑏᑦ ᓈᒻᒪᒃᑐᒥᑦ ᐱᓕᕆᑎᑦᑎᒍᓐᓇᕐᓂᐊᖅᑐᑦ ᐅᓗᕆᐊᓇᖅᑐᒥᑦ ᐃᖅᑲᓇᐃᔭᖅᑏᑦ 
ᐱᓕᕆᑦᑎᐊᕐᓗᑎᒃ ᐃᖅᑲᓇᐃᔮᒥᓂᒃ ᐊᒻᒪᓗ ᐱᔭᒃᓴᕆᔭᒥᓂᒃ ᐅᓗᕆᐊᓇᖅᑐᒦᙱᓐᓂᖅᓴᐅᑎᑦᑎᓗᑎᒃ 
ᐃᖅᑲᓇᐃᔭᖅᑎᓂᑦ ᐅᕝᕙᓘᓐᓃᑦ ᐱᖁᑎᓂᑦ. ᐊᐅᓚᑦᑎᔨᒃᑯᓐᓄᑦ ᐊᐅᓚᑦᑎᔾᔪᑏᑦ ᐊᑐᓕᖅᑎᑕᐅᒐᔪᓲᑦ ᐊᓯᖏᓪᓗ 
ᐊᐅᓚᑦᑎᔾᔪᑏᑦ ᐋᖅᑭᒃᓱᖅᓯᒪᔪᑦ. 

ᐆᒃᑑᑏᑦ: ᐊᑐᐃᓐᓇᐅᑎᑦᑎᓂᕐᒥᑦ ᐃᓕᓐᓂᐊᖅᑎᑦᑎᓂᕐᒥᑦ ᐊᑐᕐᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᓇᖕᒥᓂᖅ 
ᐋᓐᓂᖅᑕᐃᓕᔾᔪᑎᓄᑦ, ᐅᕝᕙᓘᓐᓃᑦ ᐊᑦᑕᓇᖅᑕᐃᓕᒪᔾᔪᓯᕐᓂᒃ ᐱᖁᑎᓄᑦ.

ᓇᖕᒥᓂᖅ 
ᐋᓐᓂᖅᑕᐃᓕᔾᔪᑏᑦ 

(PPE)

ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ ᐱᒻᒪᕆᐅᖃᑕᐅᔪᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐱᓕᕆᐊᖑᔪᒧᑦ ᐊᒻᒪᓗ ᑐᕌᖓᔪᖅ ᑭᓱᑐᐃᓐᓇᕐᓄᑦ ᐃᖅᑲᓇᐃᔭᖅᑏᑦ ᐊᑐᖅᐸᒃᑕᖏᓐᓂᒃ ᓴᐳᔾᔨᓯᒪᖁᓪᓗᒋᑦ 
ᐅᓗᕆᐊᓇᖅᑐᒥᑦ. ᐃᖅᑲᓇᐃᔭᖅᑏᑦ ᐊᑐᕆᐊᓖᑦ ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ ᓴᖅᑭᔮᕐᕕᐅᓗᐊᖁᓇᒋᑦ 
ᐅᓗᕆᐊᓇᖅᑐᒥᑦ. 

ᐆᒃᑑᑏᑦ: ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ: ᐊᑦᑕᓇᔾᔭᐃᖅᓯᒪᓂᕐᒧᑦ ᐃᒡᒑᐅᔮᒃ ᐃᔩᖕᓂᒃ ᓴᐳᔾᔨᓯᒪᓂᕐᒧᑦ, ᐊᒡᒑᖕᓂᒃ 
ᓴᔪᒃᐸᓪᓚᒃᑕᐃᓕᒪᑎᑦᑎᓂᕐᒧᑦ, ᓯᐅᑏᓐᓄᒃ ᓯᒥᒃᓯᒪᔾᔪᑎᓂᒃ ᓂᐱᖅᑯᖅᑐᔪᓃᓪᓗᓂ, ᐅᕝᕙᓘᓐᓃᑦ ᓴᕕᕋᔭᓖᑦ 
ᐳᑐᒍᕐᒥᒍᑦ ᑲᒦᖕᓂᒃ ᓴᓇᕕᐅᔪᑦ ᐃᓂᖏᓐᓂᒃ. 

ᐲᖅᓯᓂᖅ

ᐃᓇᖏᖅᓯᔾᔪᑎ

ᐋᖅᑭᒃᓯᓂᕐᒥᑦ 
ᐊᐅᓚᑦᑎᔾᔪᑎᓂᒃ

ᐊᐅᓚᑦᑎᔨᒃᑯᓄᑦ 
ᐊᐅᓚᑦᑎᔾᔪᑏᑦ

ᓇᖕᒥᓂᖅ 
ᐋᓐᓂᖅᑕᐃᓕᔾᔪᑏᑦ

ᐊᑑᑎᖃᓛᖅ

ᐊᑑᑎᖃᙱᓛᖅ

ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐃᓂᖅ

ᖃᐅᔨᓴᖃᑦᑕᕐᓂᖅ ᐃᖅᑲᓇᐃᔭᕐᕕᒋᔭᐅᔪᓂᒃ ᓈᒻᒪᓛᖑᔪᖅ ᖃᐅᔨᓇᓱᒃᖢᑎᒃ ᐊᑦᑕᓇᑐᐃᓐᓇᕆᐊᓕᖕᓂ ᐅᓗᕆᐊᓇᖅᑐᖃᕐᒪᖔᓪᓘᓐᓃᑦ 
ᐃᖅᑲᓇᐃᔭᕐᕕᒋᔭᐅᔪᒥ ᖃᓄᐃᓕᔪᖃᓚᐅᖅᑎᓐᓇᒍ.

ᑕᐃᒪᐃᓕᖓᕗᖅ, ᑭᒃᑯᓕᒫᑦ ᐃᖅᑲᓇᐃᔭᕐᕕᓐᓂᑦ ᒪᑯᓂᖓ ᖃᐅᔨᒪᔭᕆᐊᓕᒃ: 
•	ᖃᓄᖅ ᖃᐅᔨᒋᐊᕐᕕᐅᔪᓐᓇᕐᒪᖔᑦ ᓄᓇᓕᓐᓂᒃ ᑐᐊᕕᕐᓇᖅᑐᓕᕆᔨᒃᑯᑦ: ᖃᑦᑎᕆᔨᒃᑯᑦ, ᐸᓖᓯᒃᑯᑦ (RCMP), ᑐᐊᕕᕐᓇᖅᑐᖅᓯᐅᑎ. 
•	ᖃᓄᐃᓘᕆᐊᖃᕐᓂᐅᔪᖅ, ᐱᖃᓯᐅᑎᓪᓗᓂ ᑭᓇ ᖁᖁᐊᖅᑎᑦᑎᒐᔭᖅᑲ, ᓇᐅᒃᑰᖓᕙᑦ ᑐᐊᕕᕐᓇᖅᑐᓄᑦ ᐊᓂᕖᑦ ᐊᒻᒪ ᐊᓂᓯᒪᓕᖅᐸᑕ 

ᑲᑎᕝᕕᐅᒐᔭᖅᑐᑦ ᐃᓂᖏᑦ. 
•	ᑐᐊᕕᕐᓇᖅᑐᓕᕆᔾᔪᑏᑦ ᓇᒦᓐᓂᖏᑦ ᐊᒻᒪ ᑭᓇ ᐃᓕᓐᓂᐊᖅᓯᒪᕙ ᐊᑐᕈᓐᓇᕐᓗᓂᐅᒃ.

•	ᖃᓄᖅ ᐅᖃᐅᓯᖃᕐᓂᕐᒥᑦ ᑐᐊᕕᕐᓇᖅᑐᓂᑦ ᐊᒻᒪ ᑭᓇᒧᑦ ᑐᓴᖅᑎᓪᓗᒍ. 

ᐃᑭᑦᑐᒧᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐸᕐᓇᒍᑎ: ᐃᖅᑲᓇᐃᔭᕐᕕᓕᒫᑦ ᑕᐃᒪᐃᑦᑕᕆᐊᓖᑦ ᐊᑭᓐᓇᕐᒥᐅᑕᖃᕐᓗᑎᒃ ᐊᑦᑕᕐᓇᔾᔭᐃᖅᓯᒪᓂᕐᒧᑦ 
ᐸᕐᓇᐅᑎᒥᑦ. ᑖᓐᓇ ᖃᐅᔨᒃᑲᐃᔪᖅ ᐃᓄᓕᒫᓂᑦ ᐃᖅᑲᓇᐃᔭᕐᕕᐅᔪᒥᑦ ᖃᓄᐃᓘᕆᐊᖃᖅᑕᖏᓐᓂᑦ ᑐᐊᕕᕐᓇᖅᑐᑕᖃᖅᑎᓪᓗᒍ; 
ᐃᓚᒋᓗᓂᐅᒃ:

•	ᑐᐊᕕᕐᓇᖅᑐᓂ ᐱᓕᕆᔾᔪᓰᑦ ᑭᒃᑯᓕᒫᓄᑦ ᒪᓕᒃᑕᐅᔭᕆᐊᓖᑦ ᐃᑭᑦᑐᖃᓕᕐᓂᖅᐸᑦ, ᖃᓄᕐᓗ
	° o	ᖁᖁᐊᕈᑎ ᓂᓪᓕᖅᑎᓪᓗᒍ,
	° o	ᖃᑦᑎᕆᔨᒃᑯᑦ ᑐᓴᖅᑎᓪᓗᒋᑦ, ᐊᒻᒪᓗ
	° o	ᐊᓂᒋᐊᖃᖅᑐᑦ, ᐃᓚᓕᐅᑎᓗᒋᑦ ᖃᓄᐃᑦᑐᑐᐃᓐᓇᐃᑦ ᐊᔾᔨᐅᙱᑦᑐᑦ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᓴᓇᔨᓄᑦ ᑎᒥᒥᒍᑦ 
ᐊᔪᕈᑎᓕᖕᓄᑦ.

•	ᐅᓄᕐᓂᖏᑦ, ᓇᒦᓐᓂᖏᑦ ᐊᒻᒪᓗ ᑐᖅᑯᖅᑕᐅᓯᒪᓂᕐᒧᑦ ᐱᓕᕆᔾᔪᑎᑦ ᐃᑭᔭᑦᑐᓄᑦ ᐱᑕᖃᖅᑐᓂᑦ ᐃᖅᑲᓇᐃᔭᕐᕕᐅᔫᑉ ᐃᓂᖓᓂ.
•	ᖃᓄᖅ ᐊᐅᓚᑦᑎᓂᕐᒥᑦ ᐃᑭᑦᑐᓄᑦ ᐅᓗᕆᐊᓇᖅᑐᓂᑦ.

ᐃᖅᑲᓇᐃᔭᖅᑎᖁᑎᓖᑦ ᑕᐃᒪᐃᑎᑦᑎᒋᐊᓖᑦ ᐃᑭᑦᑐᖃᓕᕐᓂᖅᐸᑦ ᐱᓕᒻᒪᒃᓴᖅᑎᑕᐅᓗᑎᒃ ᐊᑕᐅᓯᐊᕐᓗᑎᒃ ᐊᕐᕌᒍᑕᒫᑦ ᐊᒻᒪᓗ 
ᑎᑎᕋᖅᑕᐅᓗᓂ ᐅᓪᓗᖓ ᐊᒻᒪᓗ ᖃᔅᓯᒧᐊᖅᑎᓪᓗᒍ.

ᑎᑎᕋᖅᓯᒪᔪᖅ ᐱᔭᐅᔭᕆᐊᓖᑦ
•	ᐃᖅᑲᓇᐃᔭᖅᑏᑦ ᐊᕙᑏᑦ ᐅᖓᑖᓄᑦ: 

	° ᑎᑎᕋᖅᓯᒪᔪᖅ, ᓴᖅᑭᔮᖅᑎᑕᐅᔪᖅ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎ ᐃᓚᖃᕐᓗᓂ ᐃᑭᑦᑐᖃᕐᓂᖅᑲᑦ ᐸᕐᓇᐅᑎᒥᑦ ᐊᒻᒪᓗ 
ᐱᓕᕆᔾᔪᓯᐅᔪᑦ.

•	ᐃᖅᑲᓇᐃᔭᖅᑏᑦ ᐊᕙᑏᑦ ᑐᖔᓃᑦᑐᑦ: 
	° ᑎᑎᕋᖅᓯᒪᔪᖅ ᐃᑭᑦᑐᖃᕐᓂᖅᑲᑦ ᐸᕐᓇᐅᑎᒥᑦ ᒪᑯᓂᖓ ᐃᓚᖃᕐᓗᓂ: 
•	ᐊᓂᓵᕆᐊᖃᕐᓂᕐᒧᑦ ᐸᕐᓇᐅᑎ ᐊᓂᓯᒪᓕᖅᐸᑕ ᑲᑎᕝᕕᐅᓲᓂᑦ. 
•	ᑎᑎᕋᖅᓯᒪᓗᑎᑦ ᐃᑭᔭᑦᑐᑦ ᓱᓇᒃᑯᑖᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ.
•	ᑎᑎᕋᖅᓯᒪᔪᑦ ᐃᑭᑦᑐᖃᓕᖅᐸᑦ ᐱᓕᒻᒪᒃᓴᐃᑎᑦᑎᓂᕐᒥ.

•	ᑎᑎᕋᖅᓯᒪᓗᑎᑦ ᐃᖅᑲᓇᐃᔭᖅᑏᑦ ᐃᑲᔪᖅᑕᐅᑐᐃᓐᓇᕆᐊᓖᑦ ᐊᓂᓵᓕᕈᔅᓯ. 

ᐊᑐᐃᓐᓇᐅᔪᑦ ᑭᓱᓕᕆᔾᔪᑏᑦ
•	ᑐᐊᕕᕐᓇᖅᑐᖃᖅᑎᓪᓗᒍ ᑭᐅᓯᓂᐊᓂᕐᒧᑦ ᐸᕐᓇᐅᑎ ᐆᒃᑑᑎᖓ ᐆᒃᑑᑎᒋᔭᐅᒍᓐᓇᖅᑐᖅ

ᒪᓕᒐᑦᑎᒍᑦ ᑕᑯᒋᐊᖅᑕᐅᒍᓐᓇᖅᑐᖅ
•	 ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᖁᔭᐅᔪᑦ: ᐃᓚᖓ 394

ᐆᒃᑑᑎ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎ

ᑐᐊᕕᕐᓇᖅᑐᖃᖅᑎᓪᓗᒍ ᓈᓴᐅᑏᑦ ᐅᖃᓗᒡᕕᐅᔭᕆᐊᖃᖅᑐᒃᑯᑦ

ᐃᑭᑦᑐᖃᓕᖅᐸᑦ: ᐸᓖᓯᒃᑯᑦ:

ᑐᐊᕕᕐᓇᖅᑐᖅᓯᐅᑎ: ᐱᖁᑎᒥᑦ ᓇᖕᒥᓂᖃᖅᑐᖅ:

ᐊᓯᖏᑦ: 
(ᓲᕐᓗ ᑐᖁᓐᓇᖅᑐᒥᑦ ᐊᐅᓚᑦᑎᓂᕐᒥᑦ)

ᐊᓯᖏᑦ: 
(ᓲᕐᓗ ᐃᒡᓗᕐᔪᐊᕐᒥᑦ ᐅᐊᑦᑎᔨ)

ᐃᖅᑲᓇᐃᔭᕐᕕᖕᒥ ᐃᓂᒋᔭᖓ ᑐᕌᕈᑖ:

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ 

ᖃᐅᔨᒋᐊᕐᕕᐅᔪᓐᓇᖅᑐᖅ ᐃᓄᒃ:

ᑐᐊᕕᕐᓇᖅᑑᑉ ᖃᓄᐃᑦᑑᓂᖓ
(ᐃᑭᑦᑐᓄᑦ, ᐃᓚᐅᕈᑎᒃᓴᖅ ᓴᖅᑭᔮᕐᕕᐅᓂᕐᒥᑦ, 
ᖄᖅᑎᕆᓂᕐᒧᑦ ᓯᕘᕋᑎᑕᐅᓂᕐᒥᑦ, ᐊᓯᖏᓪᓗ)

ᖁᖁᐊᕈᑎᐅᑉ ᖃᓄᐃᑦᑑᓂᖓ
(ᖁᖁᐊᕈᑎ, ᐅᕕᙱᐊᕈᑎ, ᐃᕐᖐᓐᓈᖅᑕᐅᑎᒥᑦ 
ᑐᓴᐅᒪᑎᑦᑎᔾᔪᑎ, ᐊᓯᖏᓪᓗ)

ᐱᓕᕆᔾᔪᓯᐅᔪᖅ ᖃᓄᐃᑦᑑᓂᖓ
(ᐊᓂᓵᕆᐊᖃᕐᓂᕐᒥᑦ, ᐅᖂᑕᖅ ᐊᑐᐃᓐᓇᐅᔪᖅ)

ᐱᓕᕆᔾᔪᓯᐅᔪᖅ 

ᑎᑎᕋᕐᓗᒋᑦ ᒪᓕᑦᑕᐅᔭᕆᐊᓖᑦ ᐃᓄᓕᒫᓄᑦ 
ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ. 

ᑕᐃᒪᐃᒋᐊᖃᕈᓂ, ᑎᓕᓗᒋᑦ ᐱᓕᕆᐊᖑᔭᕆᐊᓖᑦ,  
ᓲᕐᓗ ᑭᓇ ᖁᖁᐊᖅᑎᑦᑎᒐᔭᕐᒪᖔᖅ.

1.

2.

3.

4.

5.

6.

7.

8.

9.

10.

ᑐᐊᕕᕐᓇᖅᑐᓕᕆᓂᕐᒧᑦ ᐱᔭᒃᓴᕆᔭᐅᔪᑦ ᐱᓕᕆᐊᖓ (ᓲᕐᓗ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ, 
ᐊᓂᓯᒪᓕᖅᐸᑕ ᑲᑎᕝᕕᐅᔪᒥᑦ ᐊᖏᔪᖅᑳᖅ, 
ᐃᑲᔪᖅᑎᒋᔭᐅᔪᖅ ᐃᖅᑲᓇᐃᔭᖅᑎᓄᑦ ᐱᒡᒐᖅᑐᓄᑦ)

ᐊᑎᖓ

ᖃᓄᐃᑦᑐᑐᐃᓐᓇᑦ ᐊᓯᖏᑦ ᐃᓱᒪᒋᔭᐅᓂᐅᔪᑦ 
(ᓲᕐᓗ, ᐃᑭᔭᑦᑐᑦ ᐅᕝᕙᓘᓐᓃᑦ ᖄᕈᓐᓇᖅᑐᑦ ᐱᖁᑏᑦ 
ᐃᓂᒋᔭᐅᔪᒦᑦᑐᑦ)

ᐊᑕᖃᓯᐅᑎᓗᒍ ᓇᑎᐅᑉ ᐸᕐᓇᐅᑎᖓ ᐃᖅᑲᓇᐃᔭᕐᕕᖕᒥ 

ᐃᓂᒋᔭᖓᓂ ᑕᑯᒃᓴᐅᑎᑦᑎᓗᓂ ᓇᒥ ᓇᓂᔭᐅᔪᓐᓇᕐᒪᖔᖅ: 

•	 ᑐᐊᕕᕐᓇᖅᑐᓄᑦ ᖁᖁᐊᕈᑏᑦ
•	 ᐃᑭᑦᑐᖃᓕᖅᐸᑦ ᓱᓇᒃᑯᑖᑦ (ᖃᑦᑎᕈᑏᑦ, ᐃᑭᑦᑐᒧᑦ 

ᕿᐱᒃ, ᐊᓯᖏᓪᓗ)
•	 ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐋᓐᓂᖅᑐᖅᓯᐅᑏᑦ ᐊᒻᒪ 

AED (ᐆᒻᒪᑎᒥᑦ ᑎᓪᓕᖅᑎᑦᑎᔾᔪᑏᑦ) 

•	 ᐊᓂᓵᕆᐊᖃᓕᖅᐸᑕ ᐊᖅᑯᑏᑦ ᐊᒻᒪᓗ 
ᐊᓂᓯᒪᓕᖅᐸᑕ ᑲᑎᕝᕕᐅᓲᑦ

•	 ᐃᓂᖓ ᐃᑭᔭᑦᑐᑦ/ᖄᔭᑦᑐᑦ ᐱᖁᑏᑦ

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᕿᒥᕐᕈᐊᕐᓃᑦ

ᖃᐅᔨᓴᖃᑦᑕᕐᓂᖅ ᐃᖅᑲᓇᐃᔭᕐᕕᒋᔭᐅᔪᓂᒃ ᓈᒻᒪᓛᖑᔪᖅ ᖃᐅᔨᓇᓱᒃᖢᑎᒃ ᐊᑦᑕᓇᑐᐃᓐᓇᕆᐊᓕᖕᓂ 
ᐅᓗᕆᐊᓇᖅᑐᖃᕐᒪᖔᓪᓘᓐᓃᑦ ᐃᖅᑲᓇᐃᔭᕐᕕᒋᔭᐅᔪᒥ ᖃᓄᐃᓕᔪᖃᓚᐅᖅᑎᓐᓇᒍ.

ᖃᐅᔨᓴᕐᓃᑦ ᐃᓚᒋᔭᐅᔪᑦ ᑲᒪᑦᑎᐊᕐᓂᕐᒥᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ, 
ᑕᐃᒪᐃᒐᔪᓲᑦ, ᐊᒻᒪᓗ ᐱᓕᕆᔭᐅᔪᑦ ᓇᓗᓇᐃᖅᑕᐅᓯᒪᔪᒧᑦ ᐃᓄᒻᒧᑦ ᐅᕝᕙᓘᓐᓃᑦ ᐃᖅᑲᓇᐃᔮᒧᑦ ᐃᓂᖓᓄᑦ. ᐊᑐᓂ 
ᖃᐅᔨᓴᕐᓂᐅᔪᖅ ᐅᑯᓂᖓ ᐃᓚᖃᓪᓗᐊᖅᑐᖅ:

•	ᖃᐅᔨᓴᕐᓂᕐᒥᑦ ᐃᒡᓗᖁᑎᓂᑦ, ᐱᓕᕆᔾᔪᓯᐅᔪᓂᑦ, ᐊᒻᒪᓗ ᑎᑎᕋᕐᕕᐅᒍᓐᓇᖅᑐᑦ ᐅᖃᓕᒫᒐᑦ (ᐋᖅᑭᐅᒪᑎᑦᑎᓂᕐᒧᑦ ᐅᖃᓕᒫᒐᑦ, 
ᓄᓇᓯᐅᑏᑦ ᐊᑐᖅᑕᐅᖃᑦᑕᕐᓂᖏᓐᓄᑦ ᑎᑎᕋᖅᓯᒪᔪᑦ).

•	ᑎᑎᕋᖅᓯᒪᔪᖅ ᐅᓂᒃᑳᓕᐊᖅ ᐃᖅᑲᓇᐃᔭᖅᑎᖁᑎᓕᖕᒧᑦ.

ᑎᑎᕋᖅᓯᒪᔪᖅ ᐱᔭᐅᔭᕆᐊᓖᑦ
•	ᐃᖅᑲᓇᐃᔭᕐᕕᓕᒫᑦ: 

	° ᖃᐅᔨᓴᕐᓂᕐᒧᑦ ᐅᓂᒃᑳᓕᐊᑦ ᖃᐅᔨᓴᖅᑎᒥᑦ, ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑭᒡᒐᖅᑐᐃᔨᒥᑦ, ᐅᕝᕙᓘᓐᓃᑦ ᑲᑎᙵᔪᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑲᑎᒪᔨᕋᓛᓂ

ᐊᑐᐃᓐᓇᐅᔪᑦ ᑭᓱᓕᕆᔾᔪᑏᑦ
•	ᐆᒃᑑᑎ ᖃᐅᔨᓴᐃᓂᕐᒧᑦ ᐅᓂᑉᑳᓕᐊᑦ 

ᒪᓕᒐᑦᑎᒍᑦ ᑕᑯᒋᐊᖅᑕᐅᒍᓐᓇᖅᑐᖅ
•	 ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᖁᔭᐅᔪᑦ:  
ᐃᓚᖓᑦ 21(2)(f) 27; 49

https://wscc.nt.ca/iu/about-wscc-iu/policy-legislation-iu/legislation-iu

ᐆᒃᑑᑎ ᖃᐅᔨᓴᐃᓂᕐᒧᑦ ᐅᓂᑉᑳᓕᐊᑦ 
ᐱᓇᓱᐊᕈᓯᑕᒫᑦ/ᑕᖅᑭᑕᒫᑦ/ᑕᖅᑭᑕᒫᑦ ᒪᕐᕈᐃᖅᓱᕐᓗᒍ ᖃᐅᔨᓴᕐᓂᖅ

ᐱᔭᕇᖅᑕᐅᔪᖅ ᐆᒧᖓ: ᐃᓂᒋᔭᐅᔪᖅ:

ᐃᓚᐅᖃᑕᐅᑉᓗᓂ: ᐅᓪᓗᖅ: ᑭᖑᓪᓕᖅᐹᒥ 
ᖃᐅᔨᓴᖅᑕᐅᓚᐅᕐᓂᖓ:

ᐱᖁᑏᑦ/
ᐱᔾᔪᑎᒋᔭᐅᔪᑦ ᕿᒥᕐᕈᔭᐅᔪᑦ

ᐅᖃᐅᓯᒃᓴᑦ ᐃᓂᖓ
ᖃᓄᐃᓕᐅᕆᐊᕈᑕᐅᔪᑦ/

ᐊᑐᓕᖁᔭᐅᔪᑦ ᖃᓄᐃᓕᐅᕈᑕᐅᔪᑦ

ᓴᓗᒻᒪᖅᓴᐃᓂᖅ

ᐱᖁᑕᐅᓯᕝᕖᑦ

ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ (PPE)

ᒪᔪᕋᐅᑏᑦ

ᓴᓂᕋᒃᑯᑦ ᑎᒍᒻᒥᕖᑦ

ᒪᔪᕆᐊᕈᑏᑦ ᖁᑦᑎᒃᑐᓄᑦ

ᐃᑭᑦᑐᖃᖁᓇᒍ ᓴᐳᓐᓂᐊᕈᑏᑦ

ᓴᕕᒐᐅᔭᒃᑯᑦ

ᒪᔪᕋᐅᑎᑦ

ᐃᓄᐃᑦ ᒥᐊᓂᕆᔭᐅᔪᓐᓇᖁᑉᓗᒋᑦ

ᐃᑭᑦᑕᖅᑐᑦ

ᐃᑯᒪᓄᑦ ᖄᕆᔭᐅᔪᑦ

ᐱᖁᑎᑦ ᑲᒪᒋᔭᐅᓂᖏᑦ

ᐊᓄᕆᑑᑎᑦ

ᖁᕝᕙᕆᐊᕈᑏᑦ

ᓇᑎᖓᒍᑦ/ᖁᓕᖓᒍᑦ ᒪᑐᐃᖓᔪᑦ

ᖃᓄᐃᓕᓂᕐᒧᑦ ᖃᐅᔨᓴᖅᑕᐅᓂᖅ ᐊᒻᒪ ᐅᓂᒃᑳᓕᐅᖅᑕᐅᓂᖅ
ᖃᓄᐃᓕᔪᖃᖅᐸᑦ ᐃᖅᑲᓇᐃᔭᕐᕕᒋᔭᕐᓂ, ᐱᒻᒪᕆᐅᕗᖅ ᖃᐅᔨᓴᕐᓗᒍ ᖃᓄᐃᓕᔪᖃᖅᑐᒧᑦ ᐱᔾᔪᑎᐅᔭᕆᐊᒃᓴᖓᓂ. ᖃᐅᔨᓴᕐᓂᖅ ᐃᑲᔪᕋᔭᖅᑐᖅ ᐃᓕᖕᓂ 
ᐱᐅᓯᕚᓪᓕᖅᑎᑦᑎᓂᒃᑯᑦ ᖃᓄᐃᓕᕈᑎᐅᔪᑦ ᐊᑐᖅᑕᐅᒃᑲᓐᓂᕐᔮᙱᒻᒪᑕ. 

ᖃᓄᐃᓕᔪᖃᖅᑎᓪᓗᒍ ᐃᖅᑲᓇᐃᔭᖅᑎᐅᔪᑦ ᐃᖅᑲᓇᐃᔭᖅᑎᑦᑎᒋᔭᖓᓄᑦ ᐅᖃᕆᐊᖃᖅᑐᑦ. ᐃᖅᑲᓇᐃᔭᖅᑎᑦᑎᔨᐅᔪᖅ ᐅᓂᒃᑲᐅᓯᖃᑐᐃᓐᓇᕆᐊᖃᕐᒪᑦ 
ᐅᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ (WSCC).
 
ᑭᓲᖕᒪᑦ “ᖃᓄᐃᓕᓂᖅ”? ᐅᖃᐅᓯᖃᖅᑎᓪᓗᒋᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ, ᐃᖅᑲᓇᐃᔭᖅᑎᓪᓗᒋᑦ 
ᐃᖅᑲᓇᐃᔭᕐᕕᖕᒥ ᐱᓕᕆᐊᖃᕐᓂᒃᑯᑦ ᖃᓄᐃᓕᓂᕐᒥ ᐊᒻᒪ ᐃᒪᐃᓕᔾᔪᑎᐅᔪᓐᓇᖅᖢᑎᒃ:

•	ᐋᓐᓂᕈᑎᐅᓗᓂ 

•	ᐋᓐᓂᐊᓕᕈᑎᐅᓗᓂ 

•	ᐅᓗᕆᐊᓇᖅᑐᒥ ᖃᓄᐃᓐᓂᐅᔪᒥᒃ

•	ᐃᓅᔪᓐᓃᕈᑎᐅᓗᓂ

•	ᐱᓕᕆᔾᔪᑎᓂ ᓱᕋᕈᑎᒋᔭᐅᔪᓂᒃ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᐅᑉ ᐃᒡᓗᖁᑎᐊᓂ

ᖃᓄᐃᓕᔪᖃᖅᐸᑦ, ᐃᖅᑲᓇᐃᔭᖅᑎᐅᔪᑦ ᖃᓄᐃᓕᔾᔪᑎᖃᖅᑐᑦ ᐅᕝᕙᓘᓐᓃᑦ ᑕᐅᑐᒃᑐᐃᑦ ᐅᓂᒃᑲᐅᓯᖃᖃᐅᑎᖃᕆᐊᓖᑦ ᑲᒪᔨᖏᓐᓄᑦ – 
ᐋᓐᓂᖅᑐᖃᙱᒃᑲᓗᐊᖅᐸᓪᓘᓐᓃᑦ. ᐅᓂᒃᑲᐅᓯᖃᕐᓂᖅ ᐊᒻᒪ ᖃᐅᔨᓴᕐᓂᖅ “ᖃᓄᐃᓕᕐᔪᐊᕈᑎᐅᑲᓴᒃᑐᓂ” ᐱᐅᓯᕚᓪᓕᕈᑎᐅᔪᖅ ᐊᑦᑕᓇᖅᑐᒦᑦᑕᐃᓕᓂᕐᒧᑦ 
ᐸᕐᓇᐅᓯᐅᕐᓂᕐᒥᒃ ᐊᒻᒪ ᖃᓄᐃᓕᔾᔭᐃᒃᑯᑎᖃᙱᓐᓂᖅᓴᐅᒍᑎᐅᓗᓂ.

ᖃᐅᔨᒪᒋᑦ: ᖃᓄᐃᓕᔾᔪᑎᐅᔪᖅ ᑎᒥᒃᑯᑦ ᐋᓐᓂᕐᔪᐊᕈᑎᐅᒃᐸᑦ, ᐅᓗᕆᐊᓇᖅᑐᒃᑰᕈᑎᐅᒃᐸᑦ, ᐅᕝᕙᓘᓐᓃᑦ 
ᐃᓅᔪᓐᓃᕈᑎᐅᒃᐸᑦ ᑖᓐᓇ ᐅᖃᐅᓯᐅᔭᕆᐊᓕᒃ ᐅᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᓄᑦ ᕿᓚᒥᐅᓛᒃᑯᑦ. ᐊᑭᖃᙱᑦᑐᖅ ᐅᖄᓚᕝᕕᒃᓴᖅ: 1-800-661-0792. 

•	ᐱᕐᕈᓗᐊᕿᓂᐅᔪᖅ ᐱᑎᑦᑎᔪᒥ ᑎᒥᒃᑯᑦ ᐋᓐᓂᕐᓂᕐᔪᐊᖑᔪᒥᑦ: ᐋᓐᓂᕐᓂᐅᔪᖅ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐱᔾᔪᑕᐅᔪᖅ 
ᐅᕝᕙᓘᓐᓃᑦ ᓂᕆᐅᓇᖅᑐᖅ ᑐᖁᕈᑕᐅᔪᖅ ᐃᓄᖕᒧᑦ, ᐅᕝᕙᓘᓐᓃᑦ ᐋᓐᓂᐊᕐᕕᖕᒦᑦᑕᕆᐊᖃᕐᓗᓂ ᐃᓂᓪᓚᖓᓗᓂ 24−ᓂᒃ ᐃᑲᕐᕋᓂᒃ 
ᐅᖓᑖᓂᓘᓐᓃᑦ. 

•	ᐅᓗᕆᐊᓇᖅᑐᖅ ᖃᓄᐃᓐᓂᐅᔪᖅ: ᑐᑭᖃᖅᐳᖅ ᖃᓄᐃᓐᓂᐅᔪᖅ ᑐᕌᖓᓕᕈᑕᐅᙱᑦᑐᖅ ᑭᓯᐊᓂ ᐱᕐᕈᓗᐊᕿᔾᔪᑕᐅᑐᐃᓐᓇᕆᐊᓕᒥᓂᖅ 
ᐊᒃᓱᕐᔪᐊᕌᓗᒃ ᑎᒥᒧᑦ ᐋᓐᓂᕈᑕᐅᕐᔪᐊᕐᓗᓂ (ᓲᕐᓗ ᐃᒡᓗᐊᓗᒃ ᑲᑕᓪᓗᓂ, ᓱᑲᓐᓇᖅᑐᒥᑦ ᐊᑦᑐᖅᓯᓗᓂ). 

ᖃᓄᐃᓕᔾᔪᑎᐅᔪᒥᑦ ᖃᐅᔨᓴᕐᓂᖅ 
ᖃᐅᔨᓴᕆᐊᖃᖅᑐᑦ ᖃᓄᐃᓕᔾᔪᑎᑕᖃᓵᖅᑎᓪᓗᒍ ᑭᓱᒧᑦ ᐱᔾᔪᑎᖃᕆᐊᒃᓴᖓᓂᒃ. ᐅᓇ ᓈᒻᒪᓛᖑᔪᖅ ᖃᐅᔨᓴᖅᑎᐅᔪᑦ ᕿᒥᕐᕈᐊᕐᓗᑎᒃ 
ᖃᓄᐃᓕᔾᔪᑎᑕᖃᓵᖅᑎᓪᓗᒍ, ᐱᔾᔪᑎᐅᓇᔭᖅᑐᓪᓗ ᐊᒃᑐᖅᑕᐅᑎᑦᑕᐃᓕᓗᒋᑦ ᐊᒻᒪᓗ ᑕᐅᑐᒃᑐᕕᓂᕐᓂ ᖃᐅᔨᓇᓱᑲᑕᒡᓗᑎᒃ. 

•	ᑐᕌᒐᕆᔭᐅᔪᕐᓕ ᖃᐅᔨᓴᕐᓂᖅ ᐱᒃᑲᖅᑎᑦᑎᓇᓱᖕᓂᕐᒨᙱᑦᑐᖅ ᐅᕝᕙᓘᓐᓃᑦ ᑕᐃᒪᐃᓕᖅᑎᑦᑎᔪᓂᒃ ᐸᓯᒋᔭᖃᕐᓂᕐᒧᑦ. 

•	ᖃᐅᔨᓴᕐᓂᖅ ᓇᓗᓇᐃᖅᓯᔾᔪᑎᐅᔭᕆᐊᓕᒃ ᑭᓱᓄᑦ ᐱᔾᔪᑎᖃᕐᓂᑰᖕᒪᖔᑦ ᖃᓄᐃᓕᔾᔪᑎ ᐊᒻᒪ ᓇᓗᓇᐃᕐᓗᒋᑦ ᐊᑐᒃᑲᓐᓂᕈᑎᐅᔾᔮᙱᑦᑐᑦ 
ᐱᕐᕈᓗᐊᕿᔪᖃᒃᑲᓐᓂᕐᔮᙱᒻᒪᑦ.

ᖃᓄᐃᓕᔾᔪᑎᐅᔪᒥᑦ ᖃᐅᔨᓴᕐᓂᕐᒧᑦ ᐅᓂᒃᑳᓕᐅᕐᓂᖅ
ᖃᓄᐃᓕᔾᔪᑎᓄᑦ ᐅᓂᒃᑳᑦ ᐊᑐᖅᑕᐅᕙᒃᑐᑦ ᐃᖅᑲᓇᐃᔭᖅᑎᑦᑎᔨᓄᑦ ᐊᒻᒪ ᑲᒪᔨᐅᔪᓄᑦ ᖃᐅᔨᒪᓇᓱᒃᖢᑎᒃ ᖃᓄᐃᓕᔾᔪᑎᐅᔪᓂᒃ ᐃᖅᑲᓇᐃᔭᕐᕕᖏᓐᓂ. 
ᖃᓄᐃᓕᔾᔪᑎᓄᑦ ᐅᓂᒃᑳᓂ ᑎᑎᕋᐅᓯᖃᑦᑎᐊᖅᐸᒡᓗᑎᒃ (ᐊᔾᔨᙳᐊᖃᕐᓗᑎᒡᓗ ᐊᒻᒪ ᓇᓗᓇᐃᔭᑦᑎᐊᖅᓯᒪᓗᑎᒃ) ᐊᒻᒪᓗ ᐅᖃᕐᕕᐅᔪᓐᓇᖅᑐᓂᒃ 
ᓇᓗᓇᐃᔭᐃᓯᒪᓗᑎᒃ ᐃᖅᑲᓇᐃᔭᖅᑎᒧᑦ(ᓄᑦ) ᖃᓄᐃᓕᔾᔪᑎᒥ ᖃᐅᔨᔪᕕᓂᕐᓂ.

ᑎᑎᕋᖅᓯᒪᔪᖅ ᐱᔭᐅᔭᕆᐊᓖᑦ
•	ᖃᓄᐃᓕᔾᔪᑎᐅᔪᖅ ᐋᓐᓂᕈᑎᐅᒃᐸᑦ ᐅᕝᕙᓘᓐᓃᑦ ᐋᓐᓂᐊᓕᕈᑎᐅᒃᐸᑦ: 

	° ᐃᖅᑲᓇᐃᔭᖅᑎᐅᑉ ᐅᓂᒃᑳᓕᐊᖓ ᐋᓐᓂᕐᓂᐅᔪᒥᑦ: ᐃᖅᑲᓇᐃᔭᖅᑎ ᐊᔪᕈᓐᓃᖅᐸᑦ ᑕᑕᑎᕆᐊᓕᖕᓂ ᑕᑕᑎᕆᔭᕆᐊᓖᑦ 
ᐅᑯᓂᖓ ᐃᖅᑲᓇᐃᔭᖅᑎᐅᑉ ᐅᓂᒃᑳᓕᐊᖓ ᐋᓐᓂᕐᓂᐅᔪᒥᑦ (www.wscc.nt.ca/claim-services/claim-
workers/report-injury). 

	° ᐃᖅᑲᓇᐃᔭᖅᑎᑦᑎᔫᑉ ᐅᓂᒃᑳᓕᐊᖓ ᐋᓐᓂᕐᓂᐅᔪᒥᑦ: ᐃᖅᑲᓇᐃᔭᖅᑎᑦᑎᔪᖅ ᑐᓂᓯᔭᕆᐊᖃᖅᑐᖅ ᐃᖅᑲᓇᐃᔭᖅᑎᑦᑎᔫᑉ 
ᐅᓂᒃᑳᓕᐊᖓᓂᒃ ᐋᓐᓂᕐᓂᐅᔪᒥᑦ ᐅᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ 
ᐅᓪᓗᑦ ᐱᖓᓱᑦ ᐃᓗᐊᓂ ᐃᖅᑲᓇᐃᔭᕐᓇᐅᑎᓪᓗᒍ ᖃᓄᐃᓕᔪᖃᓚᐅᖅᑎᓪᓗᒍ ᐅᕘᓇ WSCC Connect (http://
connect.wscc.nt.ca).

•	ᐱᕐᕈᓗᐊᕿᔾᔪᑎᐅᔪᑦ ᐋᓐᓂᕐᔪᐊᕈᑎᐅᒃᐸᑦ ᑎᒥᒃᑯᑦ ᐅᕝᕙᓘᓐᓃᑦ ᐅᓗᕆᐊᓇᖅᑐᒦᔾᔪᑎᐅᒃᐸᑦ: 

	° ᐅᖃᓪᓚᖕᓂᒃᑯᑦ ᐅᓂᒃᑳᓕᐅᕐᓂᖅ: ᐃᖅᑲᓇᐃᔭᖅᑎᑦᑎᔪᑦ ᐅᖄᓚᐅᓯᖃᕆᐊᖃᖅᑐᑦ ᐊᒻᒪ ᐅᓂᒃᑳᓕᐅᕐᓗᑎᒃ ᐅᑯᓄᖓ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ ᕿᓚᒥᐅᓛᒃᑯᑦ ᖃᐅᔨᐊᓪᓚᓚᐅᕐᓗᑎᒃ 
ᖃᓄᐃᓕᔾᔪᑎᐅᔪᓂ ᐊᒻᒪ ᖃᓄᐃᑦᑐᖃᙱᒃᑲᓗᐊᕐᒪᖔᑦ ᐊᒻᒪᓗ ᑲᒪᒋᔭᐅᓂᐊᓕᕈᑎᒃ ᐋᓐᓂᐊᓯᐅᖅᑎᓄᑦ. 
ᐃᖅᑲᓇᐃᔭᖅᑎᑦᑎᔨᐅᔪᖅ ᐅᕝᕙᓘᓐᓃᑦ ᑲᒪᔨᐅᔪᖅ ᐅᖄᓚᒋᐊᖃᖅᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑭᖃᙱᑦᑐᒧᑦ ᐅᖄᓚᐅᑎᖓᓄᑦ ᖃᓄᐃᓕᔾᔪᑎᒧᑦ ᐊᒻᒪ ᐋᓐᓂᖅᑐᓄᑦ ᐅᖄᓚᕝᕕᒃᓴᒧᑦ 
ᐅᕗᖓ 1-800-661-0792.

	° ᑎᑎᖃᑎᒍᑦ ᐅᓂᒃᑳᓕᐅᕐᓂᖅ: ᐃᖅᑲᓇᐃᔭᖅᑎᑦᑎᔪᑦ ᑐᓂᓯᔭᕆᐊᖃᖅᑐᑦ ᐃᖅᑲᓇᐃᔭᖅᑎᑦᑎᔫᑉ ᐅᓂᒃᑳᓕᐊᖓᓂᒃ 
ᐋᓐᓂᕐᓂᐅᔪᒥᑦ ᐅᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐅᓪᓗᑦ ᐱᖓᓱᑦ ᐃᓗᐊᒍᑦ 
ᐅᕘᓇ WSCC Connect (http://connect.wscc.nt.ca).  

	° ᖃᓄᐃᓕᔪᖃᕌᖓᑦ ᖃᐅᔨᓴᕈᑎ: ᐃᖅᑲᓇᐃᔭᖅᑎᑦᑎᔪᖅ ᑐᑭᒧᐊᖅᑎᑦᑎᓇᔭᖅᑐᖅ ᖃᐅᔨᓴᕐᓂᐅᕙᓪᓕᐊᔪᒥᑦ. 
ᖃᐅᔨᓴᓚᐅᖅᑎᓪᓗᒋᑦ, ᐃᖅᑲᓇᐃᔭᖅᑎᑦᑎᔪᖅ ᑎᑎᕋᕋᔭᖅᑐᖅ ᖃᓄᐃᓕᔾᔪᑎᒧᑦ ᖃᐅᔨᓴᕐᓂᕐᒧᑦ ᐅᓂᒃᑳᓂ.

ᐊᑐᐃᓐᓇᐅᔪᑦ ᑭᓱᓕᕆᔾᔪᑏᑦ
•	ᐃᒪᐃᓕᖓᓇᔭᖅᑐᖅ ᖃᓄᐃᓕᔾᔪᑎᒧᑦ ᖃᐅᔨᓴᕐᓂᖅ ᐊᒻᒪ ᐅᓂᒃᑳᓕᐅᖅᐸᓪᓕᐊᓂᖅ 

ᒪᓕᒐᖅᑎᒍᑦ ᑕᑯᒋᐊᖅᑕᐅᒍᓐᓇᖅᑐᖅ

•	 ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᖁᔭᐅᔪᑦ: ᐃᓚᖏᑦ 8, 9, 28, 29, 30

https://wscc.nt.ca/iu/claims-services-iu/claims-workers-iu/report-injury-iu
https://wscc.nt.ca/iu/claims-services-iu/claims-workers-iu/report-injury-iu
https://wscc.nt.ca/iu/claims-services-iu/claims-workers-iu/report-injury-iu
https://wscc.nt.ca/iu/claims-services-iu/claims-employers-iu/report-injury-iu
https://wscc.nt.ca/iu/claims-services-iu/claims-employers-iu/report-injury-iu
https://connect.wscc.nt.ca/
https://connect.wscc.nt.ca/
https://wscc.nt.ca/iu/claims-services-iu/claims-employers-iu/report-injury-iu
https://wscc.nt.ca/iu/claims-services-iu/claims-employers-iu/report-injury-iu
https://connect.wscc.nt.ca/
https://wscc.nt.ca/iu/about-wscc-iu/policy-legislation-iu/legislation-iu

ᖃᓄᐃᓕᓂᕐᒧᑦ ᖃᐅᔨᓴᖅᑕᐅᔾᔪᑎᕕᓃᑦ ᐊᒻᒪ ᖃᓄᐃᓕᔪᓄᑦ ᐅᓂᒃᑳᓕᐅᕐᓂᖅ

ᖃᓄᐃᓐᓂᐅᔪᒧᑦ ᖃᐅᔨᓴᕈᑎ (ᐱᐊᓂᒃᑕᐅᓗᓂ ᑲᒪᔨᒋᔭᐅᔪᒧᑦ ᐅᕝᕙᓘᓐᓃᑦ ᖃᐅᔨᓴᖅᑎᒋᔭᐅᔪᓄᑦ)

ᑲᒪᔨᐅᔫᑉ ᐊᑎᖓ ᐅᕝᕙᓘᓐᓃᑦ 
ᖃᐅᔨᓴᖅᑎᐅᖃᑎᒌᑦᑐᑦ:

ᐊᑐᐃᓐᓇᐅᑎᑦᑎᓂᕐᒥᑦ 
ᖄᒃᑲᓐᓂᐊᒍᑦ ᖃᓄᐃᓕᖓᓂᐅᔪᓂᑦ 
ᓇᓗᓇᐃᔭᐅᑎᓂᑦ.    
•	ᐊᔾᔨᙳᐊᑦ ᐊᑕᖃᓯᐅᑎᓗᒋᑦ.
•	ᐆᒃᑑᑎᓂᑦ ᐊᑐᕐᓗᑎᑦ.  ᐊᐱᖅᓱᕐᓂᕐᒧᑦ ᑎᑎᕋᖅᓯᒪᔪᑦ ᐊᑕᔪᑦ.  ᑐᑭᓯᒋᐊᕈᑎᒃᓴᒃᑲᓐᓃᑦ ᐊᑕᔪᑦ.

ᑭᓱᑭᐊᖓᐃ ᑐᕌᖓᓕᕈᑕᐅᓐᓂᖅᐸᑦ 
ᖃᓄᐃᓐᓂᐅᔪᑦ?
(ᓲᕐᓗ, ᐃᓕᓐᓂᐊᖅᓯᒪᙱᓐᓂᕐᒥᑦ, 
ᐊᕙᑎᓕᕆᓂᕐᒥᑦ, 
ᓴᓗᒻᒪᖅᓴᐃᔨᑕᖃᙱᓐᓂᕐᒧᑦ, ᐊᓯᖏᓪᓗ)

 ᑐᑭᓯᒋᐊᕈᑎᒃᓴᒃᑲᓐᓃᑦ ᐊᑕᔪᑦ.

ᖃᓄᐃᓕᕆᐊᖃᖅᐸᑦ ᑕᒪᓐᓇ 
ᑕᐃᒪᐃᒍᑕᐅᒃᑲᓐᓂᓐᓂᐊᖏᒻᒪᑦ?

 ᑐᑭᓯᒋᐊᕈᑎᒃᓴᒃᑲᓐᓃᑦ ᐊᑕᔪᑦ.

ᖃᓄᐃᓕᓂᐅᔪᖅ ᑎᒥᒃᑯᑦ ᐋᓐᓂᕈᑎᐅᒃᐸᑦ ᐅᕝᕙᓘᓐᓃᑦ ᖁᐊᕐᓵᖅᓇᖅᑐᒦᔾᔪᑎᐅᒃᐸᑦ, 
ᐅᖃᐅᓯᐅᔭᕆᐊᓕᒃ ᐅᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ (WSCC) ᐊᑦᑕᓇᖅᑐᒦᑦᑕᐃᓕᑎᑦᑎᔨᖓᓄᑦ (1-800-661-0792) ᐊᔪᕈᓐᓃᑐᐊᖅᐸᑕ. 
ᑕᐃᒪᐃᓕᐅᓯᒪᕚ?

 ᐊᑐᙱᑦᑐᖅ
 ᐄ
 ᐋᒃᑲ

ᐋᖅᑭᒍᑎᒃᓴᐅᔪᓄᑦ ᐱᓕᕆᓂᐅᔪᓂᑦ 
ᐊᒻᒪᓗ/ᐅᕝᕙᓘᓐᓃᑦ 
ᐊᑐᓕᖁᔭᐅᔪᓂᑦ

ᐃᓄᒃ ᐅᕝᕙᓘᓐᓃᑦ ᐱᖃᑕᐅᔪᖅ 
ᑲᒪᒋᔭᖃᖅᑐᖅ ᐱᔭᐅᔪᒃᓴᖏᑕ ᐅᓪᓗᖓ

 ᖃᖓ
ᐱᔭᕇᕐᓗᒋᑦ

ᐅᖃᐅᓯᒃᓴᑦ:

 ᑐᑭᓯᒋᐊᕈᑎᒃᓴᒃᑲᓐᓃᑦ ᐊᑕᔪᑦ.

ᖃᓄᐃᓐᓂᐅᔪᒧᑦ ᐅᓂᒃᑳᓕᐊᖅ (ᐱᐊᓂᒃᑕᐅᓗᓂ ᐃᖅᑲᓇᐃᔭᖅᑎᒧᑦ ᐊᒻᒪ/ᐅᕝᕙᓘᓐᓃᑦ ᑲᒪᔨᒧᑦ)

ᐅᓪᓗᖓ ᖃᓄᐃᔾᔪᑕᐅᔪᖅ: ᓇᒥ ᑕᐃᒪᐃᓚᐅᕐᒪᑦ?
(ᑐᕌᕈᑎᖓ, ᐃᒡᓗᕐᔪᐊᖅ, ᓇᑎᖓ, 
ᐃᒡᓗᕈᓯᐅᑉ ᓈᓴᐅᑎᖓ ᐊᑐᕈᓂ)

ᖃᔅᓯᒧᐊᖅᑎᓪᓗᒍ 
ᖃᓄᐃᔾᔪᑕᐅᔪᖅ:

ᐃᖅᑲᓇᐃᔭᖅᑎ(ᑏᑦ) 
ᐱᖃᑕᐅᔪᑦ:

ᖃᐅᔨᒋᐊᕐᕕᐅᔪᓐᓇᖅᑐᖅ 
ᑐᕌᕈᑎᖏᑦ:

ᖃᓄᐃᓐᓂᐅᔪᖅ ᐱᔾᔪᑎᖃᓕᓚᐅᖅᑐᖅ (ᑎᑎᕐᓗᒋᑦ ᐊᑐᖅᑐᓕᒫᑦ):

 �ᐋᓐᓂᖅᑐᖃᓚᐅᙱᑦᑐᖅ ᐅᕝᕙᓘᓐᓃᑦ ᐱᖁᑎᒥᑦ 
ᓱᕋᑦᑐᖃᓚᐅᙱᑦᑐᖅ 

 ᐱᖁᑎ ᔭᒐᐃᔭᓄᑦ ᐅᕝᕙᓘᓐᓃᑦ ᓱᕋᑦᑐᒧᑦ 
 �ᐋᓐᓂᕐᓂᐅᔪᖅ (ᐱᔭᕇᕐᓗᒍ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᖅᑲᓇᐃᔭᖅᑎᒧᑦ ᐅᓂᒃᑳᓕᐊᖅ 
ᐋᓐᓂᖅᑐᒧᑦ)

 ᓄᓇᓯᐅᑎᔪᑦ ᐱᕐᕈᓗᐊᕿᓂᐅᔪᖅ 
 ᐊᓯᖏᑦ:

ᐅᖃᐅᓯᑎᑦ ᐊᑐᕐᓗᒋᑦ, 
ᓇᓗᓇᐃᔭᐃᓗᑎᑦ 
ᖃᓄᐃᑦᑐᖃᕐᓂᕐᒪᖔᖅ:

ᑭᓇ ᐃᓚᐅᖃᑕᐅᓚᐅᕐᒪᑦ?

ᑕᐅᑐᑦᑐᖅ(ᑐᑦ) 
ᐊᑎᖓ(ᖏᑦ) ᐊᒻᒪᓗ 
ᖃᐅᔨᒋᐊᕐᕕᐅᔪᓐᓇᖅᑐᑦ 
ᑐᕌᕈᑎᖏᑦ (ᐊᑐᕈᓂ):

ᖃᓄᐃᓐᓂᐅᔪᖅ 
ᐅᖃᐅᓯᕆᔭᐅᓚᐅᕐᒥᔪᖅ 
ᐆᒧᖓ:

 ᐸᓖᓯᒃᑯᑦ (RCMP)
 ᐊᓯᖏᑦ:

ᑭᓱᑭᐊᖓᐃ 
ᑐᕌᖓᓕᕈᑕᐅᓐᓂᖅᐸᑦ 
ᖃᓄᐃᓐᓂᐅᔪᒧᑦ?

ᖃᓄᐃᑦᑐᖃᓚᐅᕐᒪᑦ 
ᖃᓄᐃᓐᓂᐅᔪᖅ 
ᐊᓂᒍᖅᑎᓪᓗᒍ?

 ᐃᖅᑲᓇᐃᔭᐃᓐᓇᓚᐅᖅᑐᖅ  
 �ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ    
ᐊᑐᖅᑕᐅᓚᐅᖅᑐᖅ  
 ᐊᓯᖏᑦ:

 ᐃᖅᑲᓇᐃᔭᕈᓐᓇᓚᐅᙱᑦᑐᖅ 
 �ᐋᓐᓂᐊᕐᕕᓕᐊᕆᐊᖃᓚᐅᖅᑐᖅ

ᐅᓇ ᐊᑦᑕᓇᖅᑐᒦᑦᑕᐃᓕᓂᕐᒧᑦ 
ᐱᓕᕆᐊᒃᓴᖅ 
ᓄᑖᙳᕆᐊᖅᑕᐅᔭᕆᐊᖃᖅᐹ? 
ᐊᖏᕈᕕᑦ, ᑭᓱ 
ᓄᑖᙳᕆᐊᖅᑕᐅᔭᕆᐊᖃᖅᐸ?

ᐅᖃᐅᓯᕆᔭᐅᔪᖅ ᐆᒧᖓ: ᑲᒪᔨᐅᔪᖅ:

ᐅᓪᓗᖓ ᑐᓂᔭᐅᔪᖅ:

ᐅᓇ ᐱᓯᒪᓗᒍ ᑎᑎᖃᖁᑎᒋᔭᕐᓂᑦ.

ᐋᒃᑳᖅᓯᒪᓂᖅ ᐊᑦᑕᕐᓇᖅᑐᓂᒃ ᐱᓕᕆᐊᒃᓴᓂᒃ
ᑕᒪᒃᑭᑦ ᓴᓇᔨᐅᔪᑦ ᐱᔪᓐᓇᕐᓂᖃᖅᐳᑦ ᐋᒃᑳᕈᓐᓇᓂᕐᒧᑦ ᐱᓕᕆᓂᕐᒥ ᐅᒃᐱᕈᓱᒃᑯᑎᒃ ᐅᓗᕆᐊᓇᕈᓐᓇᕐᓂᖓᓂ ᐃᒻᒥᖕᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ. 
ᓴᓇᔨᐅᔪᑦ ᐃᓂᖅᑎᖅᑕᐅᔭᕆᐊᖃᙱᓚᑦ ᐅᕝᕙᓘᓐᓃᑦ ᐊᑭᓖᑎᑕᐅᓗᑎᒃ ᐊᑐᕐᓂᕐᒥ ᒪᓕᒐᑎᒍᑦ ᓴᐳᔾᔭᐅᓯᒪᔪᒥ ᐱᔪᓐᓇᕐᓂᕆᔭᖏᓐᓂ.

ᓴᓇᔨᐅᔪᒥ ᐃᒃᐱᒍᓱᒃᑯᓂ ᐊᑦᑕᓇᙱᑦᑐᒥ ᐱᔭᕇᖅᓯᔪᓐᓇᙱᓐᓂᖏᓐᓂ ᐱᓕᕆᐊᒃᓴᐅᔪᒥ, ᐅᕝᕙᓘᓐᓃᑦ ᓇᓗᒍᑎᒃ ᖃᓄᖅ ᐊᑦᑕᓇᙱᑦᑐᒥ 
ᐱᔭᕇᖅᓯᔪᓐᓇᕐᓂᕐᒧᑦ ᐱᓕᕆᐊᒃᓴᒥ, ᐱᓪᓚᕆᐅᕗᖅ ᐱᓇᓱᐊᙱᓐᓂᖏᓐᓂ ᐱᓕᕆᐊᒃᓴᐅᔪᒥ ᑭᓯᐊᓂ ᐊᑦᑕᓇᖅᑐᒦᑦᑐᓐᓃᖅᑯᔨᒍᑎᒃ 
ᐱᓕᕆᓂᕐᒧᑦ. 

ᐃᖅᑲᓇᐃᔭᖅᑎᖁᑎᖃᖅᑎᐅᓗᓂ, ᒪᓕᒐᑎᒍᑦ ᑲᒪᒋᔭᖃᖅᐳᑎᑦ ᐱᓂᕐᒥ ᐃᓱᒫᓘᑕᐅᔪᒥ ᐱᓪᓚᕆᐅᑎᓪᓗᒍ ᐊᒻᒪ ᐃᕐᙲᓐᓇᑲᐅᑎᒋ ᑭᐅᓗᑎᑦ. 

ᐅᑯᐊ ᖃᓄᐃᓐᓂᐅᔪᑦ ᐋᖅᑭᒃᑕᐅᒐᔪᒃᐳᑦ ᑲᑐᔾᔨᖃᑎᒌᒃᖢᑎᒃ ᐃᑲᔪᖅᓱᐃᓪᓗᑎᒃ ᓴᓇᔨᐅᔪᒥ, ᑐᓂᓯᓪᓗᓂ ᐱᓕᒻᒪᒃᓴᐃᓂᕐᒥ, ᐅᕝᕙᓘᓐᓃᑦ 
ᐱᓕᕆᓗᓂ ᐊᔪᕐᓇᙱᑦᑐᓂ ᐋᖅᑭᒍᑎᒃᓴᓂ ᖃᓄᐃᓕᐅᕈᑕᐅᔪᓂ. ᑭᓯᐊᓂ, ᑭᖑᓂᐊᒍᑦ ᐊᕐᓱᕈᕐᓂᐅᔪᓂ ᐋᖅᑭᒃᓯᓇᓱᐊᕐᓂᕐᒧᑦ ᖃᓄᐃᓐᓂᐅᔪᒥ, 
ᓴᓇᔨᐅᔪᖅ ᓱᓕ ᐊᑦᑕᓇᕐᓂᖓᓂ ᐱᔭᕇᖅᓯᓂᕐᒥ ᐱᓕᕆᐊᒃᓴᐅᔪᒥ, ᓴᓇᔨᐅᔪᖅ ᒪᓕᒋᐊᖃᖅᐳᖅ ᐱᓕᕆᓂᐅᔪᓂ ᐱᓪᓚᕆᐅᔪᒥ ᐱᓕᕆᐊᒃᓴᓂ 
ᐋᒃᑳᕈᓐᓇᓂᕐᒧᑦ ᐱᓕᕆᓂᐅᔪᒥ. ᐅᓇ ᐃᓚᖃᖅᐳᖅ:

•	ᑐᓂᓯᓂᕐᒥ ᐃᓱᒫᓘᑎᖏᓐᓂ ᐊᖓᔪᖅᑳᖓᓄᑦ, ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑭᒡᒐᖅᑐᐃᔨᒧᑦ, ᐅᕝᕙᓘᓐᓃᑦ ᑲᑎᙵᔪᓂ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᓂᑦ (JOHSC).

•	ᐱᓕᕆᖃᑎᒌᖕᓂᕐᒥ ᐊᐅᓚᑦᑎᓂᕐᒥ ᐅᓗᕆᐊᓇᖅᑐᒥ ᓴᓇᔨᐅᔪᖅ ᓇᓗᓇᐃᖅᑕᖓᓂ ᐊᑦᑕᓇᕐᓂᖓᓂ.

•	ᑎᑎᕋᐃᓂᕐᒥ ᐱᓕᕆᓂᐅᔪᓂ ᐱᓕᕆᐊᖑᓚᐅᖅᑐᓂ ᐊᐅᓚᑦᑎᓂᕐᒧᑦ ᐅᓗᕆᐊᓇᖅᑐᒥ.

ᐱᔭᕇᖅᓯᓚᐅᖅᑎᓪᓗᑎᑦ ᐃᖅᑲᓇᐃᔭᕐᕕᕕᑦ ᐱᓪᓚᕆᐅᔪᒥ ᐱᓕᕆᐊᒃᓴᒥ ᐊᖏᙱᓐᓂᕐᒥ ᐱᓕᕆᓂᐅᔪᒥ ᓴᓇᔨᐅᔪᖅ ᓱᓕ ᐅᒃᐱᕈᓱᒃᑯᓂ 
ᐊᑦᑕᓇᖅᑐᒥ ᐃᓱᒫᓘᑎᖃᕐᓂᖓᓂ, ᐅᓂᒃᑳᕆᔪᓐᓇᖅᐳᑦ ᐊᑦᑕᓇᖅᑐᒥ ᖃᓄᐃᓐᓂᐅᔪᒥ ᐅᕘᓇ WSCC ᐅᓂᒃᑳᕆᓂᖅ ᐊᑦᑕᓇᖅᑐᒥ 
ᐱᓕᕆᓂᐅᔪᒥ ᒪᒃᐱᒐᖓᓐᓂ ᐅᕘᓇ WSCC Connect (https://connect.wscc.nt.ca/OH-S-e-Services/Unsafe-Work).

ᑭᓲᕙᑦ ᐊᑦᑕᓇᖅᑐᓂ ᐱᓕᕆᓂᐅᔪᒥ?

ᐊᑦᑕᓇᖅᑐᒥ ᐱᓕᕆᓂᐅᔪᖅ, ᑐᑭᓕᐊᖑᓂᖓᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ 
ᐊᒻᒪ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᑦ, ᖃᓄᐃᓐᓂᐅᕗᖅ ᓴᖅᑭᔮᖅᑎᑦᑎᔪᒥ ᓴᓇᔨᐅᔪᒥ “ᓱᖏᐅᓐᓇᙱᑦᑐᒥ ᐅᓗᕆᐊᓇᕐᓂᐅᔪᒧᑦ”. ᐅᓇ 
ᑐᑭᖃᒐᔪᒃᐳᖅ ᐊᑦᑕᓇᖅᑐᒥ ᐱᓕᕆᓂᐅᔪᒥ ᐃᖅᑲᓇᐃᔮᒧᑦ-ᐱᔾᔪᑎᓕᖕᒥ ᐅᓗᕆᐊᓇᕐᓂᐅᔪᒥ:

•	ᓯᓚᑖᓃᑦᑐᒥ ᓴᓇᔨᐅᔫᑉ ᐃᖅᑲᓇᐃᔮᖓᓂ ᐱᓕᕆᐊᒃᓴᕆᒐᔪᒃᑕᖓᓂ, ᐅᕝᕙᓘᓐᓃᑦ

•	ᐱᔾᔪᑎᖃᖅᑐᒥ ᐃᖅᑲᓇᐃᔮᒧᑦ ᖃᓄᐃᓕᖓᓂᐅᔪᓂ ᐊᖏᕐᔪᐊᖅᑐᓂ ᐅᕝᕙᓘᓐᓃᑦ ᐊᑦᑕᓇᖅᑐᓂ ᓴᓇᔨᐅᔪᑦ ᑲᔪᓯᔪᓐᓇᙱᓪᓗᑎᒃ 
ᐊᑦᑕᓇᙱᑦᑐᒥ ᐱᓕᕆᓂᖓᓂ ᐃᖅᑲᓇᐃᔮᖏᓐᓂ.

ᖃᐅᔨᒪᔭᐅᓪᓗᐊᑕᕆᐊᓖᑦ ᐊᑦᑕᓇᖅᑐᒥ ᐱᓕᕆᐊᒃᓴᒥ ᐋᒃᑳᕈᓐᓇᓂᕐᒧᑦ ᐱᓕᕆᓂᐅᔪᒥ

•	ᐃᖅᑲᓇᐃᔭᖅᑎᖁᑎᓖᑦ ᐊᒻᒪ ᐊᖓᔪᖅᑳᕆᔭᐅᔪᑦ ᓇᓗᓇᐃᖅᓯᔭᕆᐊᖃᖅᐳᑦ ᓴᓇᔨᐅᔪᑦ ᑐᑭᓯᐅᒪᓂᖏᓐᓂ ᐱᔪᓐᓇᐅᑎᖃᕐᓂᕐᒥ 
ᐋᒃᑳᕈᓐᓇᓂᕐᒧᑦ ᐊᑦᑕᓇᖅᑐᒥ ᐱᓕᕆᓂᐅᔪᒥ ᐊᒻᒪ ᒪᓕᑦᑎᐊᖅᑐᒥ ᐱᓕᕆᓂᐅᔪᓂ ᒪᓕᒋᐊᓕᖕᓂ ᑕᐃᒪᐃᓐᓂᕐᒧᑦ (ᐅᕗᙵᕐᓗᑎᑦ 
“ᐃᖅᑲᓇᐃᔭᕐᕕᖕᒥ ᐊᑦᑕᓇᔾᔭᐃᖅᓯᒪᓂᕐᒥ ᐊᑐᕐᓂᖃᐅᑎᓂᑦ ᐊᒻᒪ ᑲᒪᒋᔭᕆᐊᓕᖏᓐᓂᑦ” ᒪᒃᐱᒐᖅ vi−ᒥ ᐆᒪᙵᑦ ᒪᓕᒋᐊᓕᖕᒥ, ᐊᒻᒪ 
ᐱᓕᕆᓂᐅᔪᓂ ᓇᓗᓇᐃᖅᑕᐅᓯᒪᔪᓂ ᐊᑖᓂ). 

•	ᓇᓗᓇᐃᖅᓯᓗᑎᑦ ᐃᖅᑲᓇᐃᔭᖅᑏᑦ ᑐᑭᓯᐅᒪᓂᖏᓐᓂ ᖃᓄᖅ ᐅᓂᒃᑳᕆᓂᕐᒥ ᐊᑦᑕᕐᓇᖅᑐᓂ ᐱᓕᕆᓂᐅᔪᓂ ᐃᓕᖕᓄᑦ.

•	ᐱᓕᕆᐊᒃᓴᒥ ᐋᒃᑳᖅᓯᓂᕐᒥ ᐱᓕᕆᓂᐅᔪᖅ ᑐᕌᖓᓇᓱᐊᖅᐳᖅ ᐱᑎᑦᑎᑦᑕᐃᓕᒪᓂᕐᒥ ᐋᓐᓂᕐᓂᐅᔪᓂᑦ ᐊᒻᒪᓗ ᓇᓗᓇᐃᖅᓯᓂᕐᒥ 
ᐅᓗᕆᐊᓇᕈᑕᐅᔪᓂ ᐃᖅᑲᓇᐃᔭᕐᕕᖕᒥ.

https://connect.wscc.nt.ca/OH-S-e-Services/Unsafe-Work
https://connect.wscc.nt.ca/OH-S-e-Services/Unsafe-Work
https://connect.wscc.nt.ca/OH-S-e-Services/Unsafe-Work

ᐱᓕᕆᓂᐅᔪᓂ ᐃᖅᑲᓇᐃᔭᖅᑎᖁᑎᓖᑦ ᒪᓕᒋᐊᖃᖅᑕᖏᓐᓂ ᓴᓇᔨᐅᔪᒥ ᐅᓂᒃᑳᕆᒍᓂ ᐊᑦᑕᓇᖅᑐᒥ 
ᐱᓕᕆᓂᐅᔪᒥ

ᐃᖅᑲᓇᐃᔭᖅᑎᖁᑎᓖᑦ ᑐᑭᓯᒪᐅᔭᕆᐊᖃᖅᐳᑦ ᒪᓕᒋᐊᓕᖕᓂ ᐱᓕᕆᓂᐅᔪᓂ ᒪᓕᖕᓂᕐᒧᑦ ᑲᒪᒋᔭᖃᕐᓂᕐᒥ ᐅᓂᒃᑳᓕᐊᖑᔪᒥ ᐊᑦᑕᓇᖅᑐᒥ 
ᐱᓕᕆᓂᐅᔪᒥ, ᐊᒻᒪ ᐋᔩᖃᑎᖃᕐᓗᓂ ᐆᒥᖓ ᓴᓇᔨᐅᔪᓄᑦ. ᓴᓇᔨᐅᔪᖅ ᐱᔾᔪᑎᖃᕈᓂ ᐅᒃᐱᕈᓱᖕᓂᕐᒥ ᐱᓕᕆᐊᒃᓴᐅᔪᒥ ᑎᓕᔭᐅᓂᖓᓂ 
ᐊᑦᑕᓇᕐᓂᖓᓂ, ᐃᒪᐃᑦᑕᕆᐊᖃᖅᐳᑦ:

•	ᒪᓕᒋᐊᓕᒃ 1: ᓄᖅᑲᕐᓗᑎᑦ ᐱᓕᕆᓂᖓᓂ ᐊᒻᒪᓗ ᐅᓂᒃᑲᐅᓯᕆᓗᒍ ᑲᒪᔨᖓᓐᓄᑦ.

•	ᒪᓕᒋᐊᓕᒃ 2: ᖃᐅᔨᓴᖅᑕᐅᓂᖓ ᐱᒋᐊᖅᐳᖅ ᐃᕐᙲᓐᓇᑲᐅᑎᒋ ᓴᓇᔨᐅᔪᒥ, ᑲᒪᔨᖓᓄᑦ, ᐊᒻᒪᓗ ᐊᓯᐊᓄᑦ ᐃᖅᑲᓇᐃᔭᖅᑎᒧᑦ.

•	ᒪᓕᒋᐊᓕᒃ 3: ᓴᓇᔨᐅᔪᖅ ᓂᕈᐊᖅᓯᕗᖅ ᖁᙱᐊᕐᓂᐊᖅᑐᒥ ᐃᓚᒋᓗᓂᐅᒃ ᖃᐅᔨᓴᖅᑕᐅᓂᖓᓂ. 

	° ᓴᓇᔨᐅᔪᑦ ᐱᔪᓐᓇᕐᓂᖃᖅᐳᑦ ᔫᓂᐊᓐᒥ ᑭᒡᒐᖅᑐᐃᔨᐅᔪᒥ, ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑲᑎᙵᓂᐅᔪᒥ ᐃᓚᒋᔭᐅᔪᒥ, ᐅᕝᕙᓘᓐᓃᑦ ᓴᓇᔨᐅᖃᑎᒥᓂᒃ ᓂᕈᐊᖅᑕᒥᓂᒃ ᐃᓚᐅᖃᑕᐅᓂᖓᓂ ᖃᐅᔨᓴᖅᑕᐅᑎᓪᓗᒍ.

•	ᒪᓕᒋᐊᓕᒃ 4: ᐊᖓᔪᖅᑳᖅ ᖃᐅᔨᒃᑲᐃᔭᕆᐊᓕᒃ ᓴᓇᔨᐅᔪᒥ ᖃᐅᔨᓴᕐᓂᕐᒥ ᖃᓄᐃᓕᖓᓂᖓᓂ, ᐊᒻᒪ ᖃᓄᑐᐃᓐᓇᖅ

ᐱᓕᕆᐊᓂᑦ ᐱᓕᕆᐊᖑᓯᒪᔪᓂᒃ ᐋᖅᑭᒃᑕᐅᖁᓪᓗᒍ ᐅᓗᕆᐊᓇᖅᑐᒥ. 

	° ᐆᒃᑑᑎᐅᔪᓂ ᐋᖅᑭᒋᐊᖅᑕᐅᔪᓂ ᐱᓕᕆᓂᐅᔪᓂ ᐃᓚᖃᕈᓐᓇᖅᐳᖅ: 

•	ᓄᑖᙳᕆᐊᖅᑎᑦᑎᓂᕐᒥ ᓴᓇᓂᒃᑯᑦ ᐱᐅᓯᖏᓐᓂᑦ

•	ᑐᓂᓯᓂᕐᒥ ᓄᑖᓂ ᐱᓕᒻᒪᒃᓴᐃᓂᕐᓂ

•	ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐅᖃᖃᑎᒌᖕᓂᖃᕐᓗᓂ ᐅᖃᐅᓯᖃᕐᓂᕐᒥ ᐊᑲᐅᙱᓕᐅᕈᑕᐅᔪᒥ

•	ᓅᑎᕆᓂᕐᒥ ᐱᓕᕆᐊᒃᓴᐅᔪᒥ ᐊᓯᐊᓄᑦ ᐅᓪᓗᒧᑦ ᐅᕝᕙᓘᓐᓃᑦ ᐃᓂᐅᔪᒧᑦ

•	ᒪᓕᒋᐊᓕᒃ 5: ᓴᓇᔨᐅᔪᖅ ᐊᑦᑕᓇᕈᓐᓃᕋᓱᒋᒍᓂᐅᒃ ᑲᔪᓯᓂᕐᒧᑦ ᐱᓕᕆᓂᖓᓐᓂ, ᐊᑎᓕᐅᕆᕗᑦ ᐋᖅᑭᒍᑎᒃᓴᓂ ᐱᓕᕆᓂᐊᔪᓂ 
ᐱᓕᕆᐊᖑᔪᓂ ᐊᒻᒪ ᐅᑎᕐᓗᑎᒃ ᐃᖅᑲᓇᐃᔮᖓᓄᑦ; ᐅᕝᕙᓘᓐᓃᑦ,

•	ᒪᓕᒋᐊᓕᒃ 6: ᓴᓇᔨᐅᔪᖅ ᐅᒃᐱᕈᓱᒃᑯᓂ ᐅᓗᕆᐊᓇᕐᓂᖃᐃᓐᓇᕐᓂᖓᓂ, ᐅᖃᐅᔾᔨᔭᕆᐊᖃᖅᐳᑦ WSCC ᖃᐅᔨᓴᕆᐊᓪᓚᖕᓂᕐᒥ.

ᐅᖃᐅᔾᔨᓂᕐᒥ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ ᑭᖑᓪᓕᖅᐹᖑᓪᓗᓂ 
ᐱᓕᕆᓂᐅᕗᖅ ᖁᕝᕙᖅᐸᓪᓕᐊᓂᖓᓂ ᐱᓕᕆᓂᐅᔪᒥ ᐱᓪᓚᕆᐅᔪᓂ ᐃᖅᑲᓇᐃᔭᕐᓂᕐᒧᑦ ᐋᒃᑳᖅᓯᓂᐅᔪᓂᑦ. 
ᐊᑦᑕᓇᖅᑐᓂ ᐱᓕᕆᓂᐅᔪᓂ ᐋᒃᑳᕐᓂᐅᔪᓂ ᐋᖅᑭᒃᑕᐅᒐᔪᒃᐳᑦ ᒪᓕᖕᓂᒃᑯᑦ ᓯᕗᓪᓕᖅᐸᐅᔪᓂ 6−ᖑᔪᓂ ᐱᓕᕆᓂᐅᔪᓂ 
ᑎᑎᕋᖅᓯᒪᔪᓂ ᐊᑖᓂ. 

ᑎᑎᕋᖅᓯᒪᔪᖅ ᐱᔭᐅᔭᕆᐊᓖᑦ

•	ᓴᓇᔨᐅᔪᒥ ᐋᒃᑳᕈᓂ ᐊᑦᑕᓇᖅᑐᒥ ᐱᓕᕆᓂᐅᔪᒥ, ᑎᑎᕋᕐᓗᒍ ᒪᓕᒋᐊᓕᖕᓂ 1-6−ᒥ ᖁᓛᓂ, ᐃᓚᖃᖅᑐᒥ ᐅᓪᓗᓂᑦ, ᐅᓂᒃᑳᕆᓂᐅᔪᓂ 
ᐋᖅᑭᒋᐊᕈᑕᐅᔪᓂ ᖃᓄᐃᓕᐅᕈᑕᐅᔪᓂ ᐱᓕᕆᐊᖑᔪᓂ, ᐊᒻᒪ ᐊᖏᕈᑕᐅᔪᒥ ᓴᓇᔨᐅᔪᒥ ᐋᖅᑭᒃᑕᐅᓂᖓᓂ.

•	ᒪᓕᒋᐊᓕᑦ 1-6 ᐋᖅᑭᒃᓯᖏᒃᑯᑎᒃ ᖃᓄᐃᓐᓂᐅᔪᒥ, ᖃᐅᔨᒋᐊᕐᕕᐅᔪᓐᓇᖅᑐᑦ WSCC ᐃᑲᔪᖅᓯᖅᑕᐅᓂᕐᒧᑦ. WSCC ᐊᑦᑕᓇᔾᔭᐃᖅᓯᒪᔪᓕᕆᔨ 
ᑐᒃᓯᕋᕐᓂᐊᖅᐳᖅ ᑎᑎᕋᖅᓯᒪᔭᕐᓂᑦ ᐊᒃᓱᕈᕈᑎᒋᔭᕐᓂ ᐋᖅᑭᒃᓯᓂᕐᒧᑦ ᖃᓄᐃᓐᓂᐅᔪᒥ.

ᒪᓕᒐᑦᑎᒍᑦ ᑕᑯᒋᐊᖅᑕᐅᒍᓐᓇᖅᑐᖅ 

•	ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᖁᔭᐅᔪᑦ: ᐃᓚᖏᑦ 21, 2(i) 

•	ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ: 13 (1-4)

https://wscc.nt.ca/iu/about-wscc-iu/policy-legislation-iu/legislation-iu#%E1%90%8A%E1%91%A6%E1%91%95%E1%95%90%E1%93%87%E1%96%85%E1%91%95%E1%90%83%E1%93%95%E1%92%AA%E1%93%82%E1%95%90%E1%92%A7%E1%91%A6
https://wscc.nt.ca/iu/about-wscc-iu/policy-legislation-iu/legislation-iu#%E1%90%8A%E1%91%A6%E1%91%95%E1%95%90%E1%93%87%E1%96%85%E1%91%95%E1%90%83%E1%93%95%E1%92%AA%E1%93%82%E1%95%90%E1%92%A7%E1%91%A6

ᐊᑦᑕᓇᖅᑐᒥ ᐃᖅᑲᓇᐃᔮᒥ ᐱᓕᕆᐊᖃᕈᒪᙱᓐᓂᕐᒧᑦ ᖃᐅᔨᓴᖅᑕᐅᓂᕐᒧᑦ 
ᑎᑎᕋᕐᕕᒃ

ᐃᖅᑲᓇᐃᔭᖅᑑᑉ ᐊᑎᖓ:

ᐃᖅᑲᓇᐃᔭᖅᑑᑉ 
ᖃᓄᐃᓕᐅᕈᓯᖏᑦ/
ᑕᐃᔭᐅᔾᔪᓯᖓ:

ᑲᒪᔨᐅᑉ ᐊᑎᖓ:

ᓇᓂ ᐃᖅᑲᓇᐃᔭᕐᕕᖃᖅᐸ:

ᐅᓪᓗᖅ ᐊᒻᒪ 
ᖃᔅᓯᒥ ᐃᖅᑲᓇᐃᔮᒥ 
ᐱᓕᕆᐊᖃᕈᒪᙱᓚᖅ:

ᐅᓇ ᓯᕗᓪᓕᖅᐹᖑᕚ ᓇᓗᓇᐃᖅᓯᓪᓗᑎᑦ ᐊᑦᑕᓇᖅᑐᒦᓐᓇᖅᑐᒥ ᐃᖅᑲᓇᐃᔭᕐᕕᖕᒥ?    ᐄ    ᐋᒃᑲ (ᐅᖃᐅᓯᕆᓗᒍ)

ᖃᐅᔨᓴᕐᓂᕐᒧᑦ ᐃᓚᒋᔭᐅᔪᑦ

ᐊᑎᖓ ᑭᓱᓕᕆᓂᖓ/ᑕᐃᔭᐅᔾᔪᓯᖓ

ᐃᖅᑲᓇᐃᔭᖅᑑᑉ ᐅᖃᐅᓯᖏᑦ 

ᖃᓄᐃᓕᖓᓂᖓ ᖁᐊᖅᓵᕐᓇᖅᑐᖅ (ᓇᓗᐃᕐᓗᒋᑦ ᓴᓇᕐᕈᑎ, ᐱᓕᕆᔾᔪᑎ, ᐅᕝᕙᓘᓐᓃᑦ ᑖᓐᓇ ᖁᐊᖅᓵᕐᓇᖅᑐᖅ ᖃᓄᐃᓕᖓᓂᖓᓂ.)

ᐱᔪᑎᒋᔭᐅᔪᖅ ᓴᓇᔪᒪᙱᓐᓂᕐᒧᑦ (ᓇᓗᓇᐃᕐᓗᑎᑦ ᖃᓄᖅ ᑖᓐᓇ ᖁᐊᖅᓵᕐᓇᖅᑐᖅ ᐊᑦᑕᓇᖅᑐᒦᓐᓇᕐᒪᖔᑦ.)

ᐃᖅᑲᓇᐃᔭᖅᑎᑦᑎᔨ/ᑲᒪᔨᒧᓪᓗ ᖃᐅᔨᓴᕐᓂᒃᑯᑦ ᖃᐅᔨᔭᐅᔪᑦ

•	ᖁᐊᖅᓵᕐᓇᖅᑐᖅ ᖃᐅᔨᓴᖅᑕᐅᕙᓪᓕᐊᓂᖓᒍᑦ ᓇᓗᓇᐃᖅᓯᕙᓪᓕᐊᓂᖅ
 ᐱᓕᕆᔾᔪᑎ/ᓴᓇᔾᔪᑎᒋᔭᐃᑦ ᐊᔪᓕᕐᓂᕐᒫᑦ?
 ᐱᖃᙱᓗᐊᖅᐱᑦ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓃᑦ ᐅᕝᕙᓘᓐᓃᑦ ᐊᑦᑕᓇᖅᑐᒥ ᐊᑐᖅᑕᐅᔭᕆᐊᓕᖕᓂ?
 ᐃᖅᑲᓇᐃᔭᖅᑎ ᐊᔪᕈᓐᓃᖅᓴᖅᑎᑕᐅᓯᒪᙱᓗᐊᕐᒫᑦ?
 ᐊᕙᑎᒋᔭᒧᑦ ᖁᐊᖅᓵᕐᓇᖅᐹ (ᓲᕐᓗ, ᐴᔪᕐᒧᑦ ᐅᓗᕆᐊᓇᖅᑐᒧᑦ, ᐅᖅᑰᓗᐊᕐᓂᕐᒧᑦ, ᓴᓇᕝᕕᐅᔪᖅ 

•	ᖃᐅᔨᓴᕐᓂᕐᒧᑦ ᐅᓂᒃᑳᓕᐊᑦ (ᖃᓄᐃᑦᑐᓂ ᐅᖃᐅᓯᖃᓚᐅᖅᐱᓯ, ᖃᐅᔨᓴᕈᑎᑎᑦ, ᐅᕝᕙᓘᓐᓃᑦ ᓴᓇᕝᕕᐅᔪᖅ ᖃᐅᔨᓴᖅᑕᐅᔾᔪᑎᖏᑦ?)

•	ᐱᒻᒪᕆᐅᓕᖅᑎᓐᓂᖓ ᐃᖅᑲᓇᐃᔭᕈᒻᒪᙱᔾᔪᑎ
 ᐱᒻᒪᕆᒃ (ᐊᑦᑕᓇᖅᑐᒦᓐᓂᖅ/ᖁᐊᖅᓵᕐᓇᖅᑐᖅ ᓇᓗᓇᐃᖅᑕᐅᓗᓂ)
 ᐱᒻᒪᕆᐅᙱᑦᑐᖅ (ᖁᐊᕐᓇᕐᓇᖅᑐᓂ ᓇᓂᓯᙱᑦᑐᑦ)

ᐋᖅᑭᒋᐊᖅᑎᑦᑎᓂᕐᒧᑦ ᖃᓄᐃᓕᐅᕈᓯᑦ (ᓇᓗᓇᐃᕐᓗᒋᑦ ᖃᓄᐃᓕᐅᕈᑎᒋᕙᓪᓕᐊᔭᑎ ᐅᕝᕙᓘᓐᓃᑦ ᖁᐊᖅᓵᕐᓇᖅᑐᖅ ᐋᖅᑭᒃᑕᐅᕙᓪᓕᐊᓂᖓ 
ᑖᓐᓇ ᐃᖅᑲᓇᐃᔭᖅᑎ ᐅᑎᓚᐅᙱᓐᓂᖓᓂ ᐱᓕᕆᐊᒃᓴᖓᓄᑦ.)

ᖃᓄᐃᓕᖓᓂᐅᓕᖅᑐᖅ ᐊᒻᒪ ᐊᑎᓕᐅᕈᓰᑦ

ᐃᖅᑲᓇᐃᔭᖅᑑᑉ ᖃᐅᔨᓴᕈᑎᖏᑦ:

 ᐊᖏᖅᐳᖓ ᖁᐊᖅᓵᕐᓇᖅᑐᖅ ᐋᖅᑭᒃᑕᐅᓚᐅᕐᓂᖓᓂ ᐊᒻᒪᓗ ᐃᖅᑲᓇᐃᔮᓐᓄᑦ ᐅᑎᕐᓂᐊᓕᖅᖢᖓ.

 �ᓱᓕ ᐅᒃᐱᕈᓱᒃᑐᖓ ᖁᐊᖅᓵᕐᓇᖅᑐᓂ ᐱᑕᖃᑐᐃᓐᓇᕆᐊᖃᕐᓂᖓᓂ. ᐅᑯᓄᖓ ᐅᖃᖃᑎᖃᕐᓂᐊᖅᑐᖓ ᑲᑎᓯᒪᔪᑦ ᐃᖅᑲᓇᐃᔭᕐᕕᖕᒥ 
ᐋᓐᓂᐊᖃᖅᑕᐃᓕᓂᖅ ᐊᒻᒪ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᑲᑎᒪᔨᕋᓛᓄᑦ (JOHSC) ᕿᒥᕐᕈᐊᖅᑕᐅᓂᐊᕐᒪᑦ ᖃᐅᔨᓴᕈᑎ. 

 �ᐅᑯᐊ ᑲᑎᓯᒪᔪᑦ ᐃᖅᑲᓇᐃᔭᕐᕕᖕᒥ ᐋᓐᓂᐊᖃᖅᑕᐃᓕᓂᖅ ᐊᒻᒪ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᑲᑎᒪᔨᕋᓛᑦ ᐊᖏᖅᑐᑦ ᖁᐊᖅᓵᕐᓇᖅᑐᖅ 
ᐋᖅᑭᒃᑕᐅᓂᖓᓂᒃ, ᑭᓯᐊᓂᓕ ᐅᓗᕆᐊᓇᖅᑐᖃᑐᐃᓐᓇᕆᐊᓕᒃ, ᐅᓂᒃᑳᓂ ᑐᓂᓯᓂᐊᖅᑐᖓ ᐊᑦᑕᓇᖅᑐᒥ ᐃᖅᑲᓇᐃᔭᕐᕕᐅᑉ ᒥᒃᓵᓄᑦ ᐅᑯᓄᖓ 
WSCC−ᒃᑯᓐᓄᑦ ᖃᐅᔨᓴᖅᑕᐅᒃᑲᓐᓂᖁᓗᒍ.

ᐃᖅᑲᓇᐃᔭᖅᑎᐅᑉ ᐊᑎᓕᐅᕈᓯᖓ: ᐅᓪᓗᖅ:

ᑲᒪᔨᐅᑉ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑦᑎᔫᑉ ᐊᑎᓕᐅᕈᓯᖓ: ᐅᓪᓗᖅ:

ᑲᑎᓯᒪᔪᑦ ᐃᖅᑲᓇᐃᔭᕐᕕᖕᒥ ᐋᓐᓂᐊᖃᖅᑕᐃᓕᓂᖅ ᐊᒻᒪ ᐊᑦᑕᓇᖅᑐᒦᑦᑕᐃᓕᓂᕐᒧᑦ 
ᑲᑎᒪᔨᕋᓛᓄᑦ (JOHSC) ᐃᓚᒋᔭᐅᔫᑉ ᐅᕝᕙᓘᓐᓃᑦ ᐃᖅᑲᓇᐃᔮᒥ ᐋᓐᓂᐊᖃᖅᑕᐃᓕᓂᕐᒧᑦ ᐊᒻᒪ 
ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐱᓕᕆᔨᐅᑉ ᐊᑎᓕᐅᕈᓯᖏᑦ:

ᐅᓪᓗᖅ:

ᐊᑦᑕᓇᖏᑦᑐᒥᑦ ᐊᒻᒪ ᐊᑯᓂᐅᖏᑦᑐᒥᑦ ᐅᑎᕐᓂᖅ ᐃᖅᑲᓇᐃᔮᒧᑦ
ᐱᒻᒪᕆᐅᕗᖅ ᐃᓱᒪᒋᓗᒋᑦ ᐊᒻᒪᓗ ᐸᕐᓇᐃᓗᑎᑦ ᖃᓄᐃᓕᐅᕐᓂᐊᕐᒪᖔᖅᐱᑦ ᐱᕐᕈᓗᐊᕿᔪᖃᖅᐸᑦ ᐃᕝᕕᑦ ᐃᖅᑲᓇᐃᔭᕐᕕᖓᓂ 
ᐃᖅᑲᓇᐃᔭᖅᑎᐅᔪᖅ ᕿᑲᑲᐃᓐᓇᕆᐊᖃᓕᕐᓗᓂ ᐱᔪᓐᓃᓐᓇᓱᓐᓂᖓᓂ. ᖃᐅᔨᓴᕐᓂᖅ ᓴᖅᑭᔮᖅᑎᑦᑎᔪᖅ ᐋᓐᓂᖅᓯᒪᔪᒥ ᓴᓇᔨᒥ 
ᐅᑎᕐᓂᕐᒧᑦ ᓴᓇᕝᕕᖕᒧᑦ ᐊᑦᑕᕐᓇᕈᓐᓃᕈᓂ ᐃᑲᔪᕐᓂᕐᓂᖅᓴᐅᔪᖅ ᐱᔪᓐᓃᕋᓱᐊᕐᓂᖏᓐᓂ ᐊᓂᒍᖅᑕᐅᔪᓂᑦ. ᑕᒪᓐᓇ, ᑕᐃᒪᒍᑕᐅᕗᖅ, 
ᐃᑲᔪᖅᑐᖅ ᐃᖅᑲᓇᐃᔭᕐᕕᖕᓂᑦ ᐱᓯᒪᑦᑎᓗᓂ ᐱᓕᕆᓂᑰᔪᓂᑦ, ᐱᒻᒪᕆᐅᒋᔭᐅᔪᓂᑦ ᐃᖅᑲᓇᐃᔭᖅᑎᓂᑦ.

ᐃᖅᑲᐅᒪᓂᐊᖅᐳᑎᑦ: ᐃᖅᑲᓇᐃᔭᖅᑎ ᐅᑎᑐᐃᓐᓇᕆᐊᓕᒃ ᐃᖅᑲᓇᐃᔭᕐᕕᒻᒧᑦ ᐱᔭᒃᓴᕆᔭᖏᓐᓂᒃ ᐱᓕᕆᒍᓐᓇᙱᑎᓪᓗᒍ ᓱᓕ 
ᐱᓕᕆᑎᑕᐅᖔᕐᓗᓂ ᓈᒻᒪᒐᔭᖅᑐᒥᑦ ᐱᓕᕆᐊᒃᓴᓂᑦ. 

ᐃᖅᑲᓇᐃᔮᒧᑦ ᐅᑎᕐᓂᕐᒧᑦ ᐱᓕᕆᐊᒃᓴᐅᔪᖅ: 
•	ᓇᓗᓇᐃᖅᓯᓲᖅ ᐱᔭᒃᓴᕆᔭᐅᔪᓂᑦ ᐋᓐᓂᖅᓯᒪᔪᒧᑦ ᐃᖅᑲᓇᐃᔭᖅᑎᒧᑦ, ᐃᖅᑲᓇᐃᔭᖅᑎᖁᑎᓕᖕᒧᑦ, ᐋᓐᓂᐊᖃᕐᓇᙱᑦᑐᓕᕆᔩᑦ, 
ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᑲᔪᖅᓱᐃᓂᕐᒥᑦ ᐃᖅᑲᓇᐃᔭᖅᑎᒥᑦ ᐅᑎᕐᓂᕐᒥᑦ 
ᐃᖅᑲᓇᐃᔮᒧᑦ.

•	ᑎᑎᕋᖅᓯᒪᕗᖅ ᐱᓕᕆᔾᔪᓯᐅᔪᒥ ᐃᖅᑲᓇᐃᔭᖅᑎᖁᑎᓕᐅᑉ ᒪᓕᓐᓂᐊᖅᑕᖏᑦ ᐃᑲᔪᕐᓂᕐᒧᑦ ᐋᓐᓂᖅᑐᓄᑦ ᐅᕝᕙᓘᓐᓃᑦ 
ᖃᓂᒪᔪᓄᑦ ᓴᓇᔨᐅᔪᓄᑦ ᐃᖅᑲᓇᐃᔭᕆᐊᒃᑲᓐᓂᕐᓂᐊᖅᑐᓄᑦ.

•	ᖃᓄᖅ ᓇᓗᓇᐃᖅᓯᓂᕐᒥᑦ ᐋᓐᓂᖅᓯᒪᔪᒥᑦ ᐅᕝᕙᓘᓐᓃᑦ ᐋᓐᓂᐊᔪᒥᑦ ᐃᖅᑲᓇᐃᔭᖅᑎᒥᑦ ᐊᑦᑕᓇᖏᑦᑐᒥᑦ ᒪᒥᓴᕐᓗ 
ᐃᖅᑲᓇᐃᔭᕐᓗᓂ. 

	° ᐱᖃᓯᐅᔾᔨᑐᐃᓐᓇᕆᐊᓕᒃ ᐃᖅᑲᓇᐃᔭᕐᓂᖓᓄᑦ ᐋᖅᑭᒋᐊᖅᑕᐅᓯᒪᔪᑦ ᐅᕝᕙᓘᓐᓃᑦ ᐃᑲᕋᑭᓐᓂᖅᓴᐅᓗᓂ 
ᐱᔪᓐᓃᖅᐸᓪᓕᐊᑎᓪᓗᒍ.

ᖃᓄᐃᑦᑑᒐᓗᐊᕈᓂ ᐃᖅᑲᓇᐃᔮᒧᑦ ᐅᑎᕐᓂᕐᒧᑦ ᐱᓕᕆᐊᒃᓴᕆᔭᐃᑦ, ᑕᐃᒪᐃᒐᔪᓪᓗᑎᑦ, ᐃᑲᔪᖅᓱᕐᓂᒃᑯᑦ 
ᑐᓴᐅᒪᖃᑎᒌᖃᑎᒋᓗᒍ ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑏᑦ ᐱᒻᒪᕆᐅᔪᖅ ᐱᔪᓐᓃᖅᐸᓪᓕᐊᑎᓪᓗᒋᑦ.

ᑎᑎᕋᕐᓂᖅ
•	ᐃᖅᑲᓇᐃᔮᒧᑦ ᐅᑎᕐᓂᕐᒧᑦ ᐱᓕᕆᐊᒃᓴᐅᔪᑦ ᐊᒻᒪᓗ ᐊᑐᐊᒐᖅ 

•	ᐃᓛᒃᑰᖓᔪᑦ ᐃᖅᑲᓇᐃᔮᒧᑦ ᐅᑎᓂᕐᒧᑦ ᐊᑐᐊᒐᐃᑦ ᐋᓐᓂᖅᓯᒪᔪᓄᑦ ᐅᕝᕙᓘᓐᓃᑦ ᐋᓐᓂᐊᔪᓄᑦ ᐃᖅᑲᓇᐃᔭᖅᑎᓄᑦ 

ᑐᑭᓯᒋᐊᕈᑎᒃᓴᒃᑲᓐᓂᕐᓄᑦ ᐅᑎᕐᓂᕐᒧᑦ ᐃᖅᑲᓇᐃᔭᕐᕕᖕᒧᑦ ᐸᕐᓇᐃᓂᕐᒥᑦ, ᑕᑯᒋᐊᕐᓕ ᐃᑭᐊᖅᑭᕕᕗᑦ ᐅᕙᓂ wscc.nt.ca 
ᐅᕝᕙᓘᓐᓃᑦ wscc.nu.ca.

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐃᑲᔫᑎᒧᑦ ᑎᑎᖅᑐᕈᑎ
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒋᐊᓖᑦ ᑕᐃᒪᐃᖁᔨᔪᑦ ᐃᖅᑲᓇᐃᔭᖅᑎᖁᑎᓖᑦ ᐱᓕᕆᔾᔪᓯᖃᕐᓗᑎᒃ 
ᕿᒥᕐᕈᓂᕐᒧᑦ ᐊᒻᒪᓗ ᐋᖅᑭᒋᐊᖅᓯᓂᕐᒥᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᖓᓂ ᐊᕐᕌᒍᑦ ᐱᖓᓱᑦ 
ᐊᓂᒍᕌᖓᑕ. ᐃᖅᑲᓇᐃᔭᕐᕕᐅᑉ ᐊᕙᑎᖓ ᐅᕝᕙᓘᓐᓃᑦ ᐃᖅᑲᓇᐃᔮᒧᑦ ᐱᔭᒃᓴᕆᔭᐅᔪᑦ ᐊᓯᔾᔨᖅᐸᑕ, ᕿᒥᕐᕈᓂᖅᓴᕆᖃᑦᑕᕆᐊᖃᖅᑕᐃᑦ ᐱᓕᕆᐊᒃᓴᕆᔭᐃᑦ.

ᐱᓕᕆᐊᒃᓴᒧᑦ ᐃᓚᒋᔭᖓ ᐄ ᐋᒃᑲ

1.	 ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᖃᖅᐲᑦ? 
(ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐅᖃᐅᓯᒃᓴᖅ)

2.	 ᐃᒡᕕᑦ, ᒥᐊᓂᖅᓯᔩᓪᓗ, ᓴᓇᔨᑎᑦ ᐊᒻᒪᓗ ᑳᓐᑐᕌᒃᑎᐅᔪᑦ ᐃᖅᑲᓇᐃᔭᖅᑎᑕᑎᑦ ᖃᐅᔨᒪᕙᑦ 
ᑐᑭᓯᐅᒪᕙᓪᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐃᑲᔫᑎᒃᑯᑦ ᐱᓕᕆᐊᒃᓴᖏᓐᓂᒃ? (ᐃᖅᑲᓇᐃᔭᕐᕕᖕᒥ ᐊᑦᑕᓇᔾᔭᐃᖅᓯᒪᓂᖅ: ᐱᓕᕆᐊᒃᓴᕆᔭᐅᔪᑦ 
ᑲᒪᒋᔭᐅᔭᕆᐊᖃᖅᐸᒃᑐᓪᓗ)

3.	 ᓇᓗᓇᐃᔭᐃᓯᒪᕖ ᐅᓗᕆᐊᓇᖅᑐᓂᑦ ᐃᕝᕕᑦ ᐃᖅᑲᓇᐃᔭᕐᕕᖓᓂ? (ᐅᓗᕆᐊᓇᖅᑐᒥᑦ 
ᐃᓕᓴᖅᓯᓂᕐᒥᑦ: ᖃᐅᔨᓴᕐᓂᖅ ᐊᒻᒪᓗ ᐊᐅᓚᑦᑎᔾᔪᑎ)

4.	 ᐅᓗᕆᐊᓇᖅᑐᒃᑯᑦ ᖃᓄᐃᓕᒋᐊᕈᑎᓂᒃ ᐋᖅᑭᒃᓯᓯᒪᕕᑦ? (ᐅᓗᕆᐊᓇᖅᑐᒥᑦ ᐃᓕᓴᖅᓯᓂᕐᒥᑦ: 
ᖃᐅᔨᓴᕐᓂᖅ ᐊᒻᒪᓗ ᐊᐅᓚᑦᑎᔾᔪᑎ)

5.	 ᓴᓇᔨᑎᑦ ᐃᓕᓐᓂᐊᖅᓯᒪᕙᑦ ᐊᒻᒪᓗ ᒥᐊᓂᕆᔭᐅᑦᑎᐊᖅᐸᒃᐸᑦ ᐱᓕᕆᐊᒥᓂᒃ ᑲᒪᔪᓐᓇᖁᑉᓗᒋᑦ 
ᐊᑦᑕᓇᖅᑐᒦᙱᓪᓗᑎᒃ? (ᓴᓇᔨᒧᑦ ᐃᓕᓐᓂᐊᖅᑎᑕᐅᓂᖏᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᒻᒪᒃᓴᐃᓂᕐᒧᑦ)

6.	 ᑕᐃᒪᓗ ᐅᓗᕆᐊᓇᖅᑐᓂᒃ ᐱᖁᑎᓂᒃ ᐊᑐᖃᑦᑕᕈᕕᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ, 
ᐃᖅᑲᓇᐃᔭᖅᑎᑦ ᖃᐅᔨᒪᑦᑎᐊᖅᐸᑦ ᐊᑦᑕᕐᓇᖅᑐᓕᕆᓪᓗᑎᒃ, ᐱᓕᕆᔾᔪᓯᑦ, ᐊᒻᒪᓗ 
ᐴᖅᓯᒪᔾᔪᓯᖏᑦ? (ᓴᓇᔨᒧᑦ ᐃᓕᓐᓂᐊᖅᑎᑕᐅᓂᖏᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᒻᒪᒃᓴᐃᓂᕐᒧᑦ)

7.	 ᖃᑯᑎᒃᑯᑦ ᖃᐅᔨᓴᐃᕙᒃᐱᑦ, ᐋᖅᑭᒃᓱᐃᕙᒃᐱᑦ, ᐊᒻᒪᓗ ᑲᒪᑦᑎᐊᖅᐸᒃᐱᑦ ᑕᒪᐃᓐᓂᒃ ᓴᓇᕝᕕᖕᒥ 
ᐱᖁᑎᒋᔭᐅᔪᓂᒃ ᐊᒻᒪᓗ ᓴᓇᕐᕈᑎᓂᒃ? (ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᕿᒥᕐᕈᐊᕐᓃᑦ)

8.	 ᐅᑯᓂᙵ ᐱᑕᖃᖅᐲᑦ: 

•	ᑐᐊᕕᕐᓇᖅᑐᓂ ᐱᐅᓯᖏᓐᓂᑦ? (ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐃᓂᖅ)

•	ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐋᓐᓂᖅᑐᖅᓯᐅᑏᑦ? 

•	ᐋᓐᓂᖅᑐᖃᖅᑎᓪᓗᒍ ᑐᓴᖅᑎᑦᑎᔾᔪᑎᒥᒃ ᖃᓄᐃᓕᐅᕈᑎᒥᒃ?

9.	 ᖃᓄᐃᓕᓂᕐᒧᑦ ᖃᐅᔨᓴᕐᓂᕐᒥᒃ ᐊᒻᒪ ᐊᑦᑕᓇᖅᑐᒥᑦ ᐃᖅᑲᓇᐃᔭᕐᕕᒃᒥ ᐱᓕᕆᔪᒪᔪᖃᙱᓛᑦ 
ᒫᓐᓇ? (ᖃᓄᐃᓕᓂᕐᒧᑦ ᖃᐅᔨᓴᕐᓂᖅ ᐊᒻᒪ ᐅᓂᒃᑳᓕᐅᕐᓂᖅ, ᐃᖅᑲᓇᐃᔭᕈᒪᙱᓐᓂᖅ 
ᐊᑦᑕᓇᖅᑐᒥ ᐃᖅᑲᓇᐃᔭᕐᕕᒃᒥᑦ)

10.	 ᐸᐸᑐᖃᑦᑕᖅᐲᑦ ᑎᑎᕋᖅᓯᒪᔪᓂᒃ ᐊᒻᒪᓗ ᕿᒥᕐᕈᕙᒃᐲᑦ ᐃᑲᔫᑎᓂᒃ ᑕᐃᒪᐃᒐᔪᓲᖑᕖ 
ᐅᕝᕙᓘᓐᓃᑦ ᐊᕐᕌᒍᑦ ᐱᖓᓱᑦ ᐊᓂᒍᖅᓯᒪᑎᓪᓗᒋᑦ?

11.	 ᐊᑦᑕᓇᙱᑦᑐᒃᑯᑦ ᐊᒻᒪ ᖃᖓᒃᑯᑦ ᓴᓇᕝᕕᖕᒧᑦ ᐅᑎᕐᓂᐊᖅᑐᓄᑦ ᐱᓕᕆᐊᒃᓴᖃᖅᐱᑦ? 
(ᐊᑦᑕᓇᖏᑦᑐᒥᑦ ᐊᒻᒪ ᐊᑯᓂᐅᖏᑦᑐᒥᑦ ᐅᑎᕐᓂᖅ ᐃᖅᑲᓇᐃᔮᒧᑦ)

